
MINUTI

Il-Minuti tal-Laqgħa Nru. 8 li saret il-Ġimgħa, 30 ta’ Awwissu 2013, ġew ikkonfermati.  

RAPPORT TAL-AWDITUR ĠENERALI – AN ANALYSIS OF THE EFFECTIVENESS OF ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  Ninforma lill-Kumitat li hawn talba minn xi ġurnalisti biex jiffilmjaw l-ewwel ftit minuti ta’ kull xhud, kif kien diġà maqbul f’dan il-Kumitat.  Imbagħad f’idejn il-Clerk biex jara li jkunu l-ewwel ftit minuti u mhux l-ewwel ftit sigħat.  

Onor. Membri, ġaladarba se nibdew ix-xhieda, l-Iskrivana ġibditli l-attenzjoni li, għal kull bon fini, ikun irreġistrat li sakemm ikun qed jixhed xhud, hu min hu, jekk ikun hemm xhieda oħra – kif inhu l-każ tal-lum – li kienu mitluba li jkunu hawnhekk biex jixhdu, dawn ikunu appartati, jiġifieri jkunu f’kamra oħra fil-bini tal-Parlament, mhux waħedhom imma fil-preżenza ta’ uffiċjal tal-Parlament, u ma jkunux jistgħu jużaw il-mobile phone – għal raġunijiet ovvji – u ovvjament lanqas ikunu jistgħu jsegwu permezz tal-internet jew streaming dak li jkun qed jingħad.  Mela, la l-formalitajiet huma lesti, nibdew bl-ewwel xhud li huwa s-Sur Alex Tranter.  Nistgħu nsejħu lis-Sur Tranter.  

L-Inġinier Alex Tranter daħal fil-Kamra.

THE CHAIRMAN:  Sur Tranter, jekk jogħġbok ħu l-ġurament.

L-INĠ. ALEX TRANTER:  Jiena,  Alex Tranter, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.

THE CHAIRMAN:  Nirringrazzjak, Sur Tranter.  Għall-formalità se nibda bi ftit domandi biex naraw il-kuntest ta’ x’karigi kellek u xi rwol kellek fil-Korporazzjoni Enemalta.  X’kienet il-pożizzjoni jew pożizzjonijiet li kellek fl-Enemalta u liema perijodu jkopri dan?  

L-INĠ. ALEX TRANTER:  Ħadt notament tad-dati.  Jiena ġejt appuntat non-executive Chairman tal-Enemalta fl-1 ta’ Lulju 2005 mill-ex-Ministru Austin Gatt li kien responsabbli għall-Enemalta.  Fid-9 ta’ Novembru …

THE CHAIRMAN:  Skużani, Sur Tranter, niddejjaq ninterrompi xhud, imma qed jiġbduli l-attenzjoni għall-formalità li rrid nagħmilha ma’ kull xhud.  Żewġ punti: l-ewwel nett, ix-xhud għandu jkun jaf li s-seduta qed tkun streamed; u, it-tieni, għal kull bon fini peress li dan isir dejjem fil-passat, fil-preżent u fil-futur skont il-guidelines li ġew deċiżi mill-House Business Committee (HBC), kull xhud għandu d-dritt li ma jweġibx domandi li b’xi mod jistgħu jinkriminawh.  Dawk huma żewġ formalitajiet li rrid nagħmel, nenfasizza, ma’ kull xhud.  Tista’ tkompli.  

L-INĠ. ALEX TRANTER:  Grazzi.  Ġejt appuntat fl-1 ta’ Lulju 2005 bħala non-executive Chairman mill-Ministru ta’ dak iż-żmien, Austin Gatt, li kien responsabbli mill-Enemalta.  Fid-9 ta’ Frar 2010, il-Ministru Tonio Fenech ħa r-responsabilità tal-Enemalta, kien hemm tibdila.  Fl-4 ta’ Marzu, kważi xahar wara, infurmajt lill-Ministru Fenech li kont se nirriżenja mill-kariga ta’ non-executive Chairman tal-Enemalta għax ħadt kariga barra minn Malta.  Fil-fatt, komplejt bħala non-executive Chairman tal-Enemalta u spiċċajt uffiċjalment fil-31 ta’ Mejju 2010.  Hawnhekk forsi nikkorreġi ftit dati li ntqalu hawnhekk fis-seduti, fis-sens li jiena ma tlaqtx minn Chairman tal-Enemalta f’Marzu, imma tlaqt fil-31 ta’ Mejju 2010.  

THE CHAIRMAN:  Grazzi.  Niġi mill-ewwel għal xi ħaġa li dan l-aħħar ġiet irrappurtata f’gazzetta lokali u li hija rilevantissima għal dak li qegħdin niflu u nixtarru hawnhekk.  Fl-24 ta’ Lulju ta’ din is-sena, fil-gazzetta “The Times” kien hemm storja bit-titlu “Oil Buying ‘used to be Chairman’s territory’ former Member used to complain.”  U se nagħmillek ftit domandi għax fuq dan jien – u naħseb anke sħabi – għandi bżonn ftit ta’ spjega.  Qed jingħad – dejjem qed ikun ikkwotat membru tal-Fuel Procurement Committee (FPC) li ma jissemmiex – li x-xiri tal-fuel tal-Enemalta kien id-dominju tiegħek – ‘was totally the domain of the Chairman.’  Jingħad ukoll – dejjem qed jiġi kkwotat ex- membru ta’ dan il-Kumitat – li dan kien ‘a Chairman-driven initiative’.  Kont int, qed jiġi rrappurtat, li kont tirċievi l-bids fuq l-email address tiegħek, ‘and it was his Office that used to call the shots, even about when the Committee would meet to make decisions’.  L-ewwel domanda, x’inhuma l-kummenti tiegħek dwar dan?  It-tieni, qed insemmu l-FPC – tgħidilna wkoll ir-relazzjoni tiegħek ma’ dan il-Kumitat meta inti kont Chairman tal-Enemalta?  

L-INĠ. ALEX TRANTER:  Jekk ma jimpurtax, biex forsi nirrispondi din id-domanda u forsi oħrajn li ġejjin ‘il quddiem, intom għandkom kopja tal-istatement li jiena bgħatt lill-Awditur Ġenerali?  

THE CHAIRMAN:  Jien m’għandix.  Ma nafx sħabi jekk għandhomx.  Jidher li ħadd m’għandu.  Tista’ tippreżenta l-istatement u tista’ taqrah, u once we’re at it xtaqt nistaqsik jekk inti ġejtx mitkellem mill-Uffiċċju tal-Awditur Ġenerali (NAO)?  

L-INĠ. ALEX TRANTER:  Le, qatt.  Jiena xtaqt nagħmel dan l-istatement …

ONOR. OWEN BONNICI (Segretarju Parlamentari għall-Ġustizzja):  Xtaqt nagħmel domanda żgħira għal kjarifika biss.  Mill-Awditur Ġenerali ma ġejtx  mitkellem.  Mill-Enemalta ġejt mistoqsi?  

L-INĠ. ALEX TRANTER:  Le, ħadd ma kellimni, la l-Awditur Ġenerali u lanqas l-Enemalta.  

ONOR. OWEN BONNICI:  Inti bgħatt statement lill-Awditur wara li ġie ppubblikat ir-rapport jew qabel?  

L-INĠ. ALEX TRANTER:  L-Awditur ippreżenta r-rapport fis-16 ta’ Lulju 2013.  

ONOR. OWEN BONNICI:  Qabel waqafna għar-recess tal-Parlament.  

L-INĠ. ALEX TRANTER:  Jiena bgħattlu statement bil-miktub fil-23 ta’ Lulju, wara li qrajt ir-rapport u stajt inniżżlu mill-internet, u ħassejt li kelli nagħmel statement, u fil-fatt bgħattlu statement.  

ONOR. OWEN BONNICI:  Dan l-istatement inti ikkuppjajtu lil xi ħadd, pereżempju, lill-Membri Parlamentari?  

L-INĠ. ALEX TRANTER:  Le, bgħattu lill-Awditur Ġenerali, u napprezza jekk forsi nista’ nagħtikom kopja tiegħu.  

ONOR. OWEN BONNICI:  Jien kulma nitlob huwa li jekk jagħtina kopja, jaqrah.  

THE CHAIRMAN:  Naqbel perfettament.  Fil-fatt, Sur Tranter, ħossok liberu li tiċċirkolah u anke taqrah.  
L-INĠ. ALEX TRANTER:  Grazzi.  L-istatement huwa bl-Ingliż, u naħseb li jinkwadra wkoll parti mir-risposta għad-domanda li staqsejtni.  

THE CHAIRMAN:  Is-Sinjuri tal-media jistgħu jirtiraw.  

L-INĠ. ALEX TRANTER:  L-istatement jgħid hekk:  
 
“Dear Auditor General 

Reference is made to the National Audit Office Report titled “An Analysis of the Effectiveness of Enemalta’s Corporation Fuel Procurement” dated July 2013.  

Please find below my comments and some observations to add to the recent report published by your Office.  I am limiting my comments to the period where I served as the non-executive Chairman of the Enemalta Corporation between the 1 July 2005 and 31 May 2010.

It is unfortunate that the National Audit Office did not consider it appropriate to conduct an interview with me on the topics covered by this report, as certain concerns raised by the NAO in this report would have been further clarified to any doubts raised.  The persons forming part of the Fuel Procurement Committee were appointed by the Enemalta Board of Directors, and consisted of the non-exec Enemalta Chairman, CEO, CFO and external party appointed by the Ministry.  The Head of Petroleum Division or the Head of Gas Division also attended these meetings, depending on the type of fuel procured, to assist the Committee on technical issues. 

With regards to the Risk Management Committee, appointed by the Enemalta Board of Directors, this consisted of the non-exec Enemalta Chairman, the non-exec Deputy Chairman, CEO, CFO, Financial Risk Manager, Central Bank representative and the Financial Controller of the Petroleum Division, who also acted as the Secretary of the Committee.  I also remember the presence of a foreign expert in attendance to these Risk Management meetings, either in person or via a conference call. 

Fuel Procurement Committee meetings were designed to analyse all bid offers received, to negotiate the best possible price and to ensure continued security of supply to Enemalta and Malta.  As regards to the Fuel Procurement Committee, I am listing from memory the procedure I inherited upon my appointment as non-exec Chairman of Enemalta:  

(1)  All the members of the Fuel Procurement Committee would meet in the Chairman’s Office.

(2)  Members were not allowed to leave the Office or conduct personal calls at any time during the meeting proceedings.

(3)  All bid offers were received by fax or email to a separate email Enemalta address to which the Chairman’s PA only had access to. 

(4)  These bid offers were handed over directly to the Fuel Procurement Committee by the Chairman’s PA in a file. 

(5)  No persons were allowed to review any bid offers submitted except for the Fuel Procurement Committee. The file with the bid offers would be opened in front of all the Committee to start the bid reviews simultaneously.

(6)  All bids were individually recorded, numbered and analysed by the Committee.

(7)  Bid offers were reviewed for Product Quality, Pricing Terms, Actual Margin Price, Delivery and Supply Timing, Type of Supplier and where applicable Security Stock requirements.  

(8)  The two or three most favourable offers would be analysed in further detail by the Committee, and a telephonic negotiation would follow with the short-listed biddersin order to negotiate the bidders’ margins, and to verify and/or clarify and negotiate, when necessary, certain bid terms and conditions.

(9)  All negotiations were conducted over a conference speakerphone, hence all the Committee members present would listen and witness all the negotiations in progress.  In between calls to bidders, the Committee would discuss the details obtained from each call.  The telephonic negotiations would be concluded once consensus was reached by the entire Committee present as to who should be awarded the bid.  Committee decisions were unanimous. 

(10)  All negotiations were conducted and concluded within one meeting, irrespective of the duration of the meeting, to ensure the utmost confidentiality of bid offers received.  It was also normal that bid offers had same day expiry dates, due to the volatile nature of the international oil market prices.

(11)  Once the negotiation process was completed, the successful bidder was immediately notified over the phone in front of all the Committee.  The responsible executive arm of the Corporation would later follow up the decision of the Committee through a formal exchange of emails and contracts with the selected supplier to start all relevant procurement and supply procedures. 

(12)  Every bid offer received was signed by all the members of the Fuel Procurement Committee present and placed inside an envelope, together with any notes taken during the meeting.  Blank bid offers submitted to the Committee were also individually signed by the Committee members present.  The envelope was then sealed in front of the Committee and the same Committee members would countersign, along the folded seal of the envelope. 

(13)  The sealed envelopes were placed in a secure cabinet in the Chairman’s Office available for any possible future reference that may arise.  I do not remember such sealed envelopes ever being re-opened once they were sealed by the Committee during my time as non-executive Chairman.  

Due to the delicate nature of pricing for these fuel supply contracts, it was not the practice for Enemalta to make public the Fuel Procurement Committee results and/or any other commercial details due to their highly comercially sensitive nature.  I believe this is still the practice adopted by Enemalta.  

During my term as non-executive Chairman of Enemalta, no formal Minutes were taken during the Fuel Procurement Committee meetings.  The practice that was inherited and adopted was one of taking what can be defined as notes, which were handwritten during the negotiation process.  These were usually taken by the CFO.  The CFO would take a photocopy of the winning bid to have a record of the concluded negotiation made by the Committee present, and initiate fuel procurement procedures within the Corporation.  As far as I remember, the decisions taken by the Fuel Procurement and Risk Management Committees were subsequently reported, recorded and approved at the next Enemalta Board of Directors meeting which followed each Committee meeting.  I do recall also communicating via email with the Ministry Committee decisions.  

I’m glad to note that the NAO found all the records of the Fuel Procurement meetings listed in pages 80 to 85 of its report.  When one carefully reviews the results now published of the Fuel Procurement Committee meetings, one can easily calculate the effectiveness of this Committee.  When one compares the final contract price negotiated with the cheapest bid submitted, it is apparent that the Committee managed to effectively negotiate discounts on the bidders’ margins that total millions of dollars over the period under review by the NAO report.  

In particular rare instances when the cheapest bidder did not win, certain specific circumstances were evident such as: 

(a) Non-conforming fuel specifications.

(b) Security of supply issues.

(c) Unattractive payment terms.

(d) Prices based on different PLATTS pricing indexes.  

(e) Where applicable, issues related to security stocks.

I have noticed that your report does, in fact, bring these details to the surface with regards to the few instances where the cheapest bidder did not win the bid.  

I would like to refer to the comments made in the published report stating that the “procurement function was effectively operating in a policy vacuum”.  May I highlight that a policy framework did indeed exist.  During my time as non-executive Chairman of Enemalta, the policy framework adopted were the recommendations made by the Fuel Procurement Advisory Committee (FPAC2) in March 2006.  These FPAC recommendations were tabled in Parliament in April 2006 and were also mentioned in your report.  The setting up of the Risk Management Committee in line with FPAC recommendations, was in fact one of the key recommendations observed and enacted by Enemalta at the time.  There was also an Enemalta dossier made public in September 2009 that described this Committee, as well as others, detailing their respective functions.  

I would like to conclude by stating that I am at the complete disposal of the NAO or any other Authority should any further clarifications be needed.  I am also hereby authorising your Office to render the contents of this letter public.  

Yours sincerely
Ing. Alexander Tranter”

THE CHAIRMAN:  Grazzi, Sur Tranter.  Fid-dawl ta’ dan li ktibt lill-Awditur Ġenerali fit-23 ta’ Lulju u li għadek kemm qrajtilna, u fid-dawl tal-fatt li hawnhekk kellna fid-dominju pubbliku wieħed li kien fl-FPC irrappurta fil-gazzetta fl-24 ta’ Lulju li l-fuel purchasing kien territorju tiegħek, xi tgħid?  

L-INĠ. ALEX TRANTER:  Naħseb li l-istatement li għamilt lill-Awditur Ġenerali huwa ċar.  L-ewwel nett, dan il-membru tal-FPC l-identità tiegħu mhijiex magħrufa, u t-tieni, kulma sar fl-FPC, kif għedt fl-istatement, sar quddiem il-Kumitat kollu, id-deċiżjonijiet kienu kollha unanimi u l-karti kollha li rċevejna bil-bids kienu kollha ffirmati mill-membri ta’ dan il-Kumitat, jiġifieri ma kien hemm l-ebda dominju taċ-Chairman f’dawn il-laqgħat.  Jiena kont iċ-Chairman tal-Kumitat u naturalment bħala Chairman, kif taf inti, fil-pożizzjoni ta’ Chairman kont immexxi l-laqgħat.  

THE CHAIRMAN:  F’paġna 3 ta’ dan l-istatement inti tagħmel riferenza għal x’qal l-Awditur fir-rapport tiegħu f’paġni 80 sa 85, u qed tgħid: “I’m glad to note that the NAO found all the records of the Fuel Procurement meetings listed in pages 80 to 85 of its report.”  Mela inti taf ukoll li fir-rapport tal-Awditur, f’paġna 171, ripetuta wkoll f’paġna 12 fl-Executive Summary, hemm kliem iebes min-naħa tal-Awditur, u se niċċita biex inkun testwali ħalli inti tagħtini l-kummenti tiegħek.  Paġna 172 paragrafu 2.8.4:  

“NAO fails to comprehend how decisions worth hundreds of millions of Euro could have been subject to this abysmal level of record-keeping and documentation, in blatant violation of the principles of management, good governance, accountability and transparency.” 

Hawnhekk l-NAO qed juża kliem iebes ħafna.  X’inhuma l-kummenti tiegħek?  Hawnhekk qed tikkwota x’qal ir-rapport tal-Awditur b’mod pożittiv li r-record-keeping tal-FPC kien tajjeb u kien komplut, però hawnhekk l-Awditur qed juża kliem iebes ħafna – “abysmal level of record-keeping” –  u nafu li s-sample tal-Minuti, jekk huma Minuti, li ġew annessi mar-rapport tal-Awditur, huma tħażżiż.  X’inhuma l-kummenti tiegħek?  

L-INĠ. ALEX TRANTER:  Ħalli nibda bl-aħħar statement li għamilt inti.  Dawk mhumiex Minuti li hemm annessi fir-rapport, mhumiex Minuti, jiġifieri ma nistax nifhem min ikkwota jew għamel definizzjoni li dawk huma Minuti.  L-interpretazzjoni li dawk huma Minuti, fl-opinjoni tiegħi, hija imbarazzanti biex tgħid li dawk huma Minuti.  

THE CHAIRMAN:  Ħa nwaqqfek nofs sekonda.  Jekk ma kienux Minuti u jekk mhumiex Minuti, xi skop hemm li t-tħażżiż ikun issiġillat f’envelope, countersigned mill-membri?  Jekk m’għandux valur, xi skop hemm li jkun issiġillat fis-safe tal-Personal Assistant (PA) taċ-Chairman tal-Enemalta?  

L-INĠ. ALEX TRANTER:  Jekk tindunaw, minn dak li ġie anness fir-rapport tal-Awditur Ġenerali, hemm tliet samples.  L-aħħar sample huma, kif ngħidilhom jiena, Minuti fejn jgħidlek id-data, min kien preżenti f’dik il-laqgħa, x’ġie diskuss u x’ġie deċiż.  Kif nifhem u nara – u jien kont Chairman u Direttur f’numru ta’ kumpaniji – dawk huma Minuti.  Fl-ewwel u t-tieni parti ta’ dak li ġie anness, dawk ma kienux Minuti, kienu notamenti.  Id-differenza bejn l-ewwel sample u t-tieni sample hija ċara u sempliċi, li forsi l-Public Accounts Committee (PAC) ma jafhiex.  Id-differenza hija li bejn l-ewwel sample u t-tieni sample inbidel iċ-Chief Financial Officer (CFO).  L-ewwel sample huwa l-ex-CFO Pippo Pandolfino li kien jieħu dawk in-notamenti  (għax għaraft il-handwriting tiegħu), u niftakar it-tieni sample li ġie anness mar-rapport hija l-karta li kien jikteb fuqha ċ-CFO preżenti Antoine Galea.  Id-differenza fil-format jiena nsejħilha iżjed an adjudication sheet; jekk għandi nsejħilha xi ħaġa, nsejħilha iżjed an adjudication sheet fejn tniżżel x’kienu l-offerti, u l-ex-CFO tant kien midħla tal-affarijiet ta’ x’tiċċekkja li kien iniżżel l-affarijiet waħda wara l-oħra.  Meta ġie ċ-CFO l-ġdid ... (Interruzzjonijiet) Jekk m’iniex sejjer żball, naħseb fir-rapport huma pjuttost qrib meta nbidlu …  

ONOR. BEPPE FENECH ADAMI:  Fid-dokument qegħdin paġna 310 it-tħażżiż.  
L-INĠ. ALEX TRANTER:  Jekk m’iniex sejjer żball, it-tibdila saret March/April 2009, jiġifieri bejn l-ex-CFO u ċ-CFO li hemm preżenti.  

ONOR. BEPPE FENECH ADAMI:  Jiġifieri ta’ paġna 310, fejn hemm il-famuża scribbling, dak kien l-ewwel CFO.  Li kien min?  

L-INĠ. ALEX TRANTER:  Pippo Pandolfino.  Il-kitba hija iżjed tender adjuducation għax niftakarhom, kien iniżżel fuq il-karta, konna naqraw il-bids u kien iniżżel fuq il-karta ta’ min hi, x’inhu l-prezz eċċ.  Id-differenza fis-sample, l-Appendix A2, iċ-CFO li daħal il-ġdid ried jagħmel guideline, jiġifieri, fejn wieħed kien jafhom at the top of his head, lejn xiex iħares, l-ieħor għamel gwida u għamel spreadsheet li teknikament huma l-istess affarijiet li qegħdin hawnhekk, mhux miktubin, imma għamilhom in a format, biex żgur ma jaħrabilniex xi ħaġa, fejn ikun jista’ jsegwi u fill in the blanks.  Meta konna naraw ir-riżultat ta’ kull meeting u naqraw it-tender bids, dawn in-notamenti li kienu jagħmlu l-ex-CFO u ċ-CFO Antoine Galea meta kont preżenti jiena, kienu jiġu attached mal-bids u sealed in an envelope.  Jiġifieri teknikament, Minuti ma kienx hemm, kien hemm a tender adjudication sheet, handwritten u hand filled in ħalli jekk xi ħadd ‘il quddiem, kif naħseb li sar issa, jistaqsi xi mistoqsija fuq xi meeting biex jara min kienu l-bidders, x’bid għamlu, x’kienu l-prezzijiet, minn fejn ġew, u jaraha wkoll qisha tender adjudication sheet x’kien hemm, in-nies li kienu preżenti, u naħseb l-Awditur Ġenerali, mingħajr ma staqsa lili dettalji fuqhom, sab ħafna informazzjoni; sab min rebaħ u sab il-kuntratti li ntrebħu, jiġifieri  d-dettalji nstabu.  

THE CHAIRMAN:  Qatt kien hemm xi ħadd mill-FPC li kien jilmenta dwar it-tmexxija ta’ dan il-Kumitat?  Qed nistaqsik għax f’dan ir-rapport jingħad, qed jerġa’ jiġi kkwotat membru anonimu ta’ dan il-Kumitat li: “I used to complain about the system, but things only started to change in the latter part of 2010".  Qishom l-affarijiet tjiebu wara li tlaqt inti, għax inti tlaqt May 2010, u hawnhekk qed jingħad li l-affarijiet tjiebu wara li tlaqt inti.  

L-INĠ. ALEX TRANTER:  Nerġa’ ngħidlek, l-identità ta’ din il-persuna ma nafhiex.  

THE CHAIRMAN:  Insa l-identità, la naf min hi u lanqas irrid inkun naf, imma l-fatt huwa inti qatt kien hemm min illamentalek jew ġibidlek l-attenzjoni?  

L-INĠ. ALEX TRANTER:  Risposta faċli, le.  

THE CHAIRMAN:  Qatt?  

L-INĠ. ALEX TRANTER:  Qatt.  

THE CHAIRMAN:  L-Awditur qed jgħid fir-rapport tiegħu, u int tagħmel riferenza għaliha fl-aħħar paġna tal-istatement tiegħek, il-frażi “policy vacuum” –  “Procurement function was effectively operating in a policy vacuum”.  Jiġifieri, skont ir-rapport tal-Awditur, il-policy saret fl-2011, wara li tlaqt int.  Jiġifieri dak li qed jingħad huwa li waqt li kont hemmhekk inti kien hemm a policy vacuum.  Xi twieġeb?  

L-INĠ. ALEX TRANTER:  Għandi risposta pjuttost twila għalik.  Nirrispetta l-opinjoni tal-Awditur Ġenerali, imma ma naqbilx mal-konklużjonijiet li għamel f’dan ir-rapport.  Kif għedt fl-istatement tiegħi, kien hemm policy framework, u fil-fatt, fil-konklużjonijiet tal-Awditur Ġenerali li, meta smajtu quddiem dan il-Kumitat qal li dan ir-rapport qisu għamel żewġ rapporti f’wieħed, fuel procurement u risk management, fil-konklużjonijiet separati taż-żewġ rapporti, il-policy framework vacuum toħroġ fit-tnejn, fil-konklużjoni relatata mal-fuel procurement, kif ukoll fil-konklużjoni relatata mal-hedging.  

Fl-aħħar seduta li kellkom, smajt id-dibattitu pjuttost twil fuq jekk humiex policy jew jekk humiex proċedura.  Jiena staqsejt lis-Segretarja tal-Kumitat tagħkom biex tibgħatli korteżement kopja ta’ dan il-fuel procurement policy u bagħtituli; rajtu, u   teknikament m’għandi l-ebda problema ngħid li it is a procedural document. 

ONOR. BEPPE FENECH ADAMI:  Ta’ liema sena?  

L-INĠ. ALEX TRANTER:  Li ħareġ fl-2011.  

THE CHAIRMAN:  Naħseb, biex insegwu kemm inti u aħna, jekk taqbad dan id-dokument f’idejk u you walk us through it, naħseb nifhmu lil xulxin aħjar u iktar.  

L-INĠ. ALEX TRANTER:  Jiena kelli numru ta’ verżjonijiet li ntbagħtuli u se mmur għall-ewwel verżjoni li ħarġet.  Naħseb li fil-laqgħat li kellkom kien hemm dibattitu sħiħ fuq l-interpretazzjoni tal-kliem bejn policy, bejn procedure u strategy.  Dawk it-tliet kelmiet, għalija qisu kien hemm grey areas fl-interpretazzjoni tagħhom.  Din il-policy, li jiena m’għandi l-ebda problema ngħid hija policy tajba, tirrifletti fid-dettall …

THE CHAIRMAN:  Għal-liema dokument qed tirreferi? 
 
L-INĠ. ALEX TRANTER:  Qed nirreferi għal version 1.1 li għandi hawnhekk printed, mhux version 1, imma 1.1.  

THE CHAIRMAN:  Dan tal-2011? 
 
L-INĠ. ALEX TRANTER:  Tal-2011.  

THE CHAIRMAN:  Għall-fini ta’ record, qed tirreferi għall-2011.  

L-INĠ. ALEX TRANTER:  Mela, dan id-dokument jelenka l-proċedura li l-Kumitat irid jimxi miegħu.  

THE CHAIRMAN:  X’jiġifieri jrid jimxi miegħu?  Għalxiex?  

L-INĠ. ALEX TRANTER:  Fl-aġġudikazzjoni, ta’ kif jirċievi l-bids, il-proċedura sħiħa, hawn id-dettall.  

THE CHAIRMAN:  Din il-kwestjoni tal-email, fejn jidħol l-email, password eċċ?  Il-proċedura?  

L-INĠ. ALEX TRANTER:  Iva, il-proċedura, fejn jintbagħtu, kif jinfetħu, kif jiġu aġġudikati.  Is-subtitles li hawn f’dan il-policy document jelenka fid-dettall x’wieħed jagħmel, jiġifieri it’s a good procedures’ document.  F’paġna 10 tal-version 1.1, fl-ewwel paragrafu jingħad hekk:  

“Evaluation of the submissions received takes place. Each offer is evaluated administratively and technically. Compliant bids are ranked, and the evaluation then takes the form of a negotiated procedure whereby the Committee negotiates over the phone the best deal. A standard adjudication sheet is used as per the template attached in Annex 1.  Before the end of the meeting, the successful bidder is notified of the award over the phone. All printed bids and associated documentation, together with adjudication sheets and other working documents used by the Committee during the evaluation, are sealed in an envelope and filed at Chairman’s office.”

Din il-proċedura hija eżatt dak li għedt jien fl-istatement.  Issa din qrajtha tlieta, erbat ijiem ilu meta bagħtithieli s-Segretarja ta’ dan il-Kumitat.  Teknikament qed tiddeskrivi eżatt il-proċedura li kien hemm miktub.  Jekk il-proċedura kienet miktuba jew mhux miktuba, jinfetaħ diskors.  Jien nemmen li proċedura l-Enemalta kellha, kien hemm proċedura, ma vvintajnihiex aħna.  Jien addottajt proċedura fuq ta’ qabli meta jiena dħalt bħala Chairman, kien hemm iċ-Chief Executive Officer, iċ-CFO, in-nies li jamministraw il-Korporazzjoni.  

ONOR. BEPPE FENECH ADAMI:  Kienu l-istess nies?  

L-INĠ. ALEX TRANTER:  Le.  Fil-perijodu ta’ dawn il-kumitati …
 
ONOR. BEPPE FENECH ADAMI:  My question is: “Meta dħalt inti, the CEO, the CFO, and all the other members were the same members li kien hemm qabel?  

L-INĠ. ALEX TRANTER:  Kienu l-istess.  Inbdilt jiena.  

ONOR. BEPPE FENECH ADAMI:  Tista’ tgħidli minn kemm-il Chairman preċedenti kienu ilhom ġejjin dawn?  

L-INĠ. ALEX TRANTER:  Ma nistax ngħidlek għax ma nafx, imma nbdilt jiena għax dħalt Chairman, u ġejt eżatt wara Tancred Tabone.  

ONOR. BEPPE FENECH ADAMI:  Jiġifieri l-Kumitat li dħalt fih inti mhux inħatar Kumitat ġdid.

L-INĠ. ALEX TRANTER:  Le, kompla u nbidel iċ-Chairman.  Apparti minn hekk …

ONOR. CHRIS AGIUS:  Nistgħu nkunu nafu meta lħaqt inti, tul il-perijodu li kont inti, min kien iċ-CEO, min kien iċ-CFO, u jekk matul il-perijodu tiegħek, inbidlux?  Min kienu l-individwi?

L-INĠ. ALEX TRANTER:  Ma nistax ngħidlek id-dati għax m’għandix record tagħhom.  

ONOR. CHRIS AGIUS:  M’hemmx għalfejn dati, min kienu l-individwi.  

L-INĠ. ALEX TRANTER:  Jien għaddejt minn erba’ CEOs f’ħames snin.  Jekk ma jimpurtax, staqsu lill-Enemalta dwar id-dati eżatt ta’ meta beda u spiċċa l-ieħor.  

ONOR. CHRIS AGIUS:  Importanti l-individwi.  

L-INĠ. ALEX TRANTER:  Erba’ CEOs u żewġ CFOs.  Il-membri ta’ dan il-Kumitat fil-perijodu meta jien tajt servizz lill-Enemalta kważi għal ħames snin, għaddejt minn tibdil ta’ erba’ CEOs.  

Mela li hawn identifikat hawnhekk, Mr Chairman, huwa eżatt dak li għedt jiena.  Meta dort u rajt x’inhi t-tender adjudication sheet li hawn anness ma’ dan id-dokument, il-Fuel Procurement Policy Document tal-Enemalta.  

THE CHAIRMAN:  Tal-2011?  

L-INĠ. ALEX TRANTER:  Iva.  Id-dokument li hawn f’Annex 1 huwa spreadsheet fejn jelenka u juri fejn iżżomm record ta’ x’ġara u x’ma ġarax mingħand il-bidders.  Issa, jekk inqabbel dan ir-record mar-records ta’ Annex A2, fl-opinjoni umli tiegħi, jidhru l-istess bħala format, jiġifieri anke l-policy stess tal-Enemalta ma ssejjaħx dawk il-karti Minuti, imma ssejħilhom a tender adjudication sheet.
  
ONOR. CHRIS AGIUS:  Sur Tranter, il-mistoqsija tiegħi kienet min kienu ċ-CEOs u ċ-CFOs, jiġifieri l-ismijiet.  Nibdew miċ-CEOs.  

L-INĠ. ALEX TRANTER:  Jekk m’iniex sejjer żball, in chronological order, kienu Ray Attard, Anthony Rizzo, David Spiteri Gingell, Karl Camilleri.  CFOs kienu Pippo Pandolfino u Antoine Galea.  

Meta l-Annex li hawn hawnhekk sejjaħtilha a tender adjuducation sheet, għax meta rajt il-policy hija l-istess tip ta’ format li hawn f’Annex A2, jiġifieri lanqas il-policy ma tgħid li huma Minuti, imma ssejħilha a tender adjuducation sheet.  U dik konna ndaħħluha fl-istess envelope mal-bids kollha biex, jekk xi ħadd jiftaħ, jara l-bids u jara t-tender adjuducation sheet, punto e basta.  Minuti – issa in hindsight nistgħu ngħidu ħafna affarijiet – f’meeting tant sensittiv fejn – u din l-opinjoni tiegħi – is-sensittività tal-prezz tal-kuntratti ta’ ħafna flus tiġi leaked, kienet waħda mill-ikbar sigrieti, u għalhekk l-Enemalta, speċjalment fiż-żmien tiegħi, ma kienx jiġi ppubblikat.  

THE CHAIRMAN:  Ma kienx jiġi ppubblikat xiex?  

L-INĠ. ALEX TRANTER:  Bħal tender li joħroġ il-Gvern fejn tkun taf il-prezzijiet.  

THE CHAIRMAN:  Ir-riżultat.  

L-INĠ. ALEX TRANTER:  Eżatt.  Naturalment kien ikun hemm ħafna interess biex ikunu jafu x’kien il-prezz għax jibda jipprepara, bħalma jagħmel kulħadd, għat-tender li ġejja, u jkun jaf fiex qegħdin. Naturalment, hawn ukoll riferenza, fir-Rapport tal-Awditur Ġenerali, għar-rakkomandazzjoni li l-Korporazzjoni Enemalta għandha tippubblikah: again, nirrispetta l-opinjoni tal-Awditur Ġenerali, però ma naqbilx magħha, speċjalment f’dan il-każ tant sensittiv li jinvolvi ħafna flus, li wkoll meta tippubblika r-riżultat tneħħi ħafna min-negotiating power li għandu l-Kumitat.  Tajjeb ngħid li l-Kumitat – u, fl-istatement tiegħi li għamilt lill-Awditur Ġenerali, għamilt riferenza u naħseb l-Onorevoli darba f’seduta għamel riferenza għalih dan id-dokument li ħriġna, li huwa ...

THE CHAIRMAN:  Ippermettili ftit jekk jogħġbok.  Għall-fini ta’ records, meta tirreferi għal dokument, jekk jogħġbok għid għalxiex qed tirreferi, ħalli għada pitgħada għall-posterità jkun hemm riferenza.

L-INĠ. ALEX TRANTER:  Grazzi, ibqa’ fakkarni.  Qed nirreferi għall-Enemalta Corporation Dossier dated 6th March 2008,  u dan pjuttost kien election dossier.  Issejħet Elezzjoni Ġenerali, u  bħala Korporazzjoni – fil-fatt iċ-CEO ta’ dak iż-żmien kien David Spiteri Gingell – ħassejna l-bżonn li  nippreparaw dossier fuq il-Korporazzjoni Enemalta ħalli l-Gvern il-ġdid, ikun min ikun, ikollu dossier biex jara l-istampa totali tal-Korporazzjoni Enemalta.

THE CHAIRMAN:  Dan sar minn jeddkom jew fuq talba?

L-INĠ. ALEX TRANTER:  Dan sar, safejn niftakar jiena, minn jeddna biex aħna nippreparaw għal dak li jista’ ikun hemm ta’ tibdil li jiġi xi ħadd fil-Korporazzjoni Enemalta, Ministru ġdid, dekasteru ġdid u jixtieq ikun jaf x’għandna fil-Korporazzjoni Enemalta.

THE CHAIRMAN:  L-Awditur Ġenerali.

IS-SUR ANTHONY C. MIFSUD (Awditur Ġenerali):  Fil-fatt, qabel l-elezzjoni tal-2008, l-OPM kien ħareġ direttivi lill-Ministeri kollha u lill-Korporazzjonijiet kollha u lill-entitajiet li kellhom jagħmlu dak it-tip ta’ dossier, u kull Ministeru ssottomettih lill-OPM qabel l-elezzjoni.

THE CHAIRMAN:  Grazzi,  Sur Mifsud.  Tenut kont dik il-preċiżazzjoni, inti qed tirreferi għal dan l-election ...   X’sejjaħtlu?

L-INĠ. ALEX TRANTER:  Jiena sejjaħtlu election dossier.  Id-dossier sar għax issejħet elezzjoni, u l-Korporazzjoni għamlet dokument.  F’dan id-dokument, li ħareġ f’Marzu 2008 u li huwa available minn fuq l-internet, jien ma narax riferenza għalih fir-Rapport tal-Awditur Ġenerali.  U ngħid għaliex dan huwa importanti.  Dan huwa importanti għaliex dan id-dokument inzerta ta stampa mhux ċara, imma ċara kristall tal-Korporazzjoni Enemalta fid-data meta beda r-Rapport tal-Awditur Ġenerali, liema rapport iġib id-data ta’ Marzu 2008, fejn  l-Awditur jitkellem fuq il-perijodu 2008-2011.  Jiġifieri, biex tara u tifhem x’inhi l-Korporazzjoni Enemalta, jekk ma staqsejtx u tkellimtx man-nies kollha involuti, għallinqas ħares lejn dossier fejn jgħidlek it-totalità tal-Korporazzjoni Enemalta.  U kif tafu, meta rajtu dan id-dossier, hemm affarijiet sbieħ, affarijiet inqas sbieħ, rakkomandazzjonijiet, kritika u kollox, jiġifieri dan ta stampa ċara.  F’dan id-dossier, tkellmu wkoll fuq il-kumitati, jiġifieri elenka l-kumitati min kienu, minn min kienu komposti – nista’ nagħtikom ir-riferenza u l-paġna għalihom jekk tridu –  jagħti riferenza għall-hedges kollha li kellha l-Korporazzjoni Enemalta f’dak il-perijodu, jiġifieri d-dettall, apparti minn dettalji oħrajn li kienu fuq il-ġenerazzjoni tal-Korporazzjoni Enemalta, fuq il-qagħda finanzjarja  eċċ.  Dan id-dettall huwa relatat mar-Rapport tal-Awditur Ġenerali: minn fejn bdejna kien elenkat, jelenka wkoll il-Fuel Procurement Advisory Committee (FPAC), jelenka r-Risk Management Committee (RMC), jelenka l-FPC u jelenka wkoll il-Fuels Advisory Committee (FAC), li qatt ma ssemma, lanqas f’dan ir-rapport.  

THE CHAIRMAN:  Ħalli nara jekk iniex qed nifhem.  Inti qed tagħmel riferenza għal dokument li ħareġ minħabba l-elezzjoni tal-2008.  Jekk fhimtek sew, dan huwa faċilment downloaded mill-internet.  Fhimt sew jien?

L-INĠ. ALEX TRANTER:  Iva.  Dan huwa public document, issibu.

THE CHAIRMAN:  Il-Korporazzjoni Enemalta għamlitu pubbliku?

L-INĠ. ALEX TRANTER:  Le, dan ġie mqiegħed fuq il-Mejda tal-Kamra tad-Deputati.  Jiġifieri jekk inti tmur id-DOI, dan id-dokument jista’ faċilment jiġi downloaded, huwa dokument available għal kulħadd.  Hemm partijiet minnu li huma blanked out għax huma ta’ materja sensittiva; imma għar-rigward tal-pożizzjoni li għandu x’jaqsam dan ir-Rapport tal-Awditur Ġenerali, hawn kollox clear.

ONOR. OWEN BONNICI:  Sur Tranter, ma fhimtx għall-preċiżazzjoni minn fejn tagħmel download ta’ dan ir-rapport.  L-ewwel tajtni x’nifhem li mis-site tal-Korporazzjoni Enemalta, imbagħad għedtli li ġie tabled fil-Parlament.

L-INĠ. ALEX TRANTER:  Dan ġie tabled fil-Parlament u, jekk m’iniex sejjer żball, jiġi downloaded mid-DOI site meta tirreferi ...  Mingħalija għandi records, jew inkun nista’ nagħtikom iżjed tard il-link ta’ minn fejn tagħmel download.

ONOR. OWEN BONNICI:  Naħseb li ċertament mhux id-DOI site hux hekk?

L-INĠ. ALEX TRANTER:  Id-DOI, għaliex kienet qisha press release li ġiet attached ma’ press release li għamel il-Ministeru.  

ONOR. OWEN BONNICI:   Jekk għandek il-link ... 

L-INĠ. ALEX TRANTER:  Le, il-link ma żammejtx kopja tagħha.

THE CHAIRMAN:  I must admit this is news to me.  Meta ġie tabled, bejn wieħed u ieħor, ħalli fil-kas insibuh?  Għax inti qed tgħid li ġie tabled fuq il-Mejda tal-Kamra.

L-INĠ. ALEX TRANTER:  Ippermettili ftit.

ONOR.  OWEN BONNICI:  Meta tgħid tista’ ssibu minn fuq l-internet, irid ikun ipparkjat f’post li tista’ issibu.

L-INĠ. ALEX TRANTER:  Jiena għamilt download tiegħu minn fuq l-internet.  Apparti li kelli l-kopja tiegħi tal-Korporazzjoni Enemalta, għamilt download ta’ kopja oħra fuq l-iPad minn fuq l-internet.

ONOR. OWEN BONNICI:  Fittixtu fuq il-Google u telagħlek?

L-INĠ. ALEX TRANTER:  Irrid niftakar għax m’għandix record tal-link, imma żgur dħalt minn press release li ħareġ il-Ministeru ta’ Austin Gatt.  Imbagħad bħalma hemm fl-Awditur Ġenerali press release, imbagħad fl-aħħar għandek Click to download report, dan l-istess kien hekk, Click to download report.

ONOR. OWEN BONNICI:  Dak id-dokument li għandek f’idejk, meta għamilt download tiegħu, ftit jiem ilu jew ilu għandek u żammejtu?

L-INĠ. ALEX TRANTER:  Le, issa.

ONOR. OWEN BONNICI:  Minn fejn għamilt download tiegħu?  

L-INĠ. ALEX TRANTER:  Il-link mhijiex qiegħda għandi hawnhekk.

ONOR. OWEN BONNICI:  Għax inti għadek kemm għedtli ‘issa’.  X’għamilt:  you googled the name?  Qgħadt tfittixhom fid-DOI waħda waħda, xahar b’xahar?

L-INĠ. ALEX TRANTER:  Fi żmieni dan kien.  Jiġifieri, jien kont naf li dan tqiegħed fuq il-Mejda tal-Kamra, u kont naf round about meta kien u, jekk m’iniex sejjer żball, kien ħareġ fl-2008, mingħalija fl-2009 xi sena wara, insibu eżatt id-data, bejn Marzu u April 2009.

ONOR. OWEN BONNICI:  Inti dan l-aħħar għamilt download ta’ dak id-dokument, forsi fl-aħħar ġranet.  Jiġifieri int dħalt fil-website tad-DOI u qgħadt tfittex ġurnata b’ġurnata l-press releases tal-Ministeru ta’ Austin Gatt sakemm sibt dak?

L-INĠ. ALEX TRANTER:  Dawk iż-żmenijiet li ...

ONOR. OWEN BONNICI:  Hekk għamilt jiġifieri?

L-INĠ. ALEX TRANTER:   Nerġa’ ngħid, għax għedtha qabel, jien għandi l-kopja tiegħi tal-Korporazzjoni Enemalta.   Iċċekkjajt fiż-żmenijiet ta’ meta jiena niftakar li ħareġ dan ir-rapport, għax kont naf li ġie pubbliku, u mort fis-site tad-DOI fuq l-internet.  Jekk inti tmur Marzu, April u Mejju u tara l-press releases, tiġik waħda li tara li hija ta’ Austin Gatt, meta għamel stqarrija u qiegħed dan id-dokument fuq il-Mejda tal-Kamra.

ONOR. OWEN BONNICI:  Dak għamilt download tiegħu ftit tal-ġranet ilu, jekk fhimt sew, fl-aħħar sigħat hux hekk?

L-INĠ. ALEX TRANTER:  Le, mhux fl-aħħar sigħat, għamilt download tiegħu naħseb li ġimgħa jew ġimgħa u nofs wara li ppubblika r-rapport tiegħu l-Awditur Ġenerali.  

ONOR.  OWEN BONNICI:  Jiġifieri f’Lulju li għadda.

L-INĠ. ALEX TRANTER:  Hekk hu, ftit tal-ġimgħat ilu.

ONOR. CHRIS AGIUS:  Sur Tranter, inti għedt li jiena kkwotajt minnu.  Meta jien ikkwotajt minn dan ir-rapport – naħseb il-kopja tiegħi hija differenti jew forsi iqsar, jien għandi copy version tal-2007 – għedt li r-Rapport tal-Awditur jgħid li kien hemm indħil ministerjali u kkwotajt minnu fejn għedt li taħt il-heading “An Overview of the Corporation’s Opportunities and Threats” hemm li “there is a high degree of political interference in the internal day-to-day running of the Corporation”.  Daqshekk ikkwotajt minnu.  

L-INĠ. ALEX TRANTER:  M’għandi l-ebda problema b’dak l-istatement.  Jien għedt li kkwotajt minnu.

ONOR. OWEN BONNICI:  Sur Tranter, id-dokument li għandu l-Onor.Chris Agius huwa rqieq ħafna, filwaqt li dak li għandek inti huwa oħxon ħafna.  Żgur li qegħdin nitkellmu fuq l-istess dokument?  Jista’ ikun li wieħed huwa Executive Summary tal-ieħor?  

L-INĠ. ALEX TRANTER:  Jista’ ikun, dak id-dokument ma nafx x’inhu.  Jekk tagħtihuli, narah u forsi nkun nista’ nirrispondik malajr.

THE CHAIRMAN:  Dan li għandi hawnhekk għaddihuli ġentilment l-Onor. Agius wara l-aħħar seduta.  Onor. Agius, tista’ tgħidilna ftit minn fejn ġibtu?  Dan huwa public domain, hux hekk?  

ONOR. CHRIS AGIUS:  Hekk hu.  Fuq il-Mejda tal-Kamra kien hemm ħafna dokumenti, u nzerta kien mal-lista li kelli.  It’s an official document.  

ONOR. JUSTYNE CARUANA:  Dak li kkwota l-Onor. Agius inti tikkonfermah bħala li huwa l-istess kontenut bħal dak li għandek hemmhekk?

L-INĠ. ALEX TRANTER:  Irrid narah l-ewwel.  Mela hawnhekk qed nara li kulma hemm differenti huwa li wieħed m’għandux l-Annexes attached.  Jiġifieri r-rapport per se jidher li huwa l-istess.  Tiegħi għandu l-Annexes li mhumiex inklużi f’dak li għandu l-Onor. Agius. 

ONOR. OWEN BONNICI:  Jiġifieri meta għamilt download tiegħu bl-Annexes b’kollox.

L-INĠ. ALEX TRANTER:  Le, dan huwa r-rapport tiegħi meta kont Chairman tal-Korporazzjoni Enemalta, huwa l-full.

ONOR. JUSTYNE CARUANA:  Il-frażi li kkwota l-Onor. Agius qed tikkonfermaha?

L-INĠ. ALEX TRANTER:  Li huwa public domain document.

ONOR. JUSTYNE CARUANA:  Le, li kkwota l-Onor. Agius hija fejn hemm il-perceived threats ....  
L-INĠ. ALEX TRANTER:  Jekk tgħidli x’paġna hi jkun iktar aħjar.

ONOR. JUSTYNE CARUANA:  Hemm li “There is a high degree of political interference in the internal day-to-day running of the corporation.”

ONOR. CHRIS AGIUS:  Qed nitkellmu fuq paġna 108 – An overview of the Corporation’s Opportunities and Threats.  U taħt il-heading “Threats”, qed jgħid hekk:

“The following are the perceived threats to the Corporation:

· There is a high degree of political interference in the internal day-to-day running of the corporation.”

U dan huwa rapport li nkiteb lejlet elezzjoni.

L-INĠ. ALEX TRANTER:  Kien kitbu ċ-CEO.  Jiena ngħid li għar-rigward tal-political interference jirreferi għall-affarijiet relatati mar-recruitment.  Għaliex fl-Enemalta kellna problema kbira: il-problema kienet naturalment dejjem bejn l-Enemalta u l-Ministeru, għax kien hemm ħafna rakkomandazzjonijiet li riedet tagħmel l-Enemalta biex iddaħħal in-nies, speċjalment professjonisti, u kellna problemi b’dak li aħna xtaqna nagħmlu relatat mat-tkabbir tal-operat tal-Enemalta u l-budgets li  kien hemm u r-recruitment procedures tal-Gvern, fejn kellna problemi meta kien hemm drabi fejn ma konniex naqblu ma’ dak li jgħid il-Ministeru.  Xtaqna nagħmlu tibdil, imma l-proċeduri ma ħallewniex.  Jiġifieri interference, kif ninterpretaha jien, hija li inti xtaqt tagħmel ċerti affarijiet u n-naħa l-oħra ma ħallietekx tagħmilhom minħabba numru ta’ raġunijiet, policies u procedures.  

ONOR. JUSTYNE CARUANA:  Tista’ jekk jogħġbok tkun iktar speċifiku?  Għax qed nitkellmu fuq affarijiet li joħorġu minn dan ir-rapport, però importanti li tkun speċifiku.

L-INĠ. ALEX TRANTER:   Safejn nista’ ninterpreta jiena, dan l-istatement huwa f’kuntest ta’ recruitment, jiġifieri ma nitkellmux f’kuntest ġenerali.  

THE CHAIRMAN:  Xi tfisser, b’mod konkret, f’kuntest ta’ recruitment?

L-INĠ. ALEX TRANTER:  Jiġifieri biex indaħħlu n-nies fl-Enemalta, biex inżidu l-professionals fl-Enemalta, biex noffru kundizzjonijiet differenti minn dak li joffri l-Gvern għax it-talent ma kienx ġej eċċ.  

ONOR. JUSTYNE CARUANA:  Ministeri differenti jew il-Ministeru li kien responsabbli mill-Enemalta?

L-INĠ. ALEX TRANTER:  Le, aħna mal-Ministeru tagħna konna nirrelataw; jiġifieri mbagħad il-ministeri jaraw bejniethom.

ONOR. BEPPE FENECH ADAMI:  Iċ-CEO li kiteb dak ir-rapport min hu?

L-INĠ. ALEX TRANTER:  David Spiteri Gingell.

ONOR. BEPPE FENECH ADAMI:  U nkiteb fl-2008.  Allura ngħid sew li l-kwestjoni li kien hemm dakinhar kienet li l-Enemalta xtaqet timpjega numru ta’ impjegati, u l-indħil tal-Gvern kien biex ma jiżdidux il-konsulenti u l-impjegati, hux hekk?

L-INĠ. ALEX TRANTER:  Naħseb waħda mir-raġunijiet kienet hekk;  ma jfissirx li konna naqblu ma’ dik ir-raġuni.

ONOR. BEPPE FENECH ADAMI:  Però meta ngħidu li kien hemm interference min-naħa tal-Gvern, inti kont preżenti u tiftakar li l-interference li kien hemm kien li, għar-raġunijiet tiegħu, ċ-CEO dak iż-żmien kien xtaq, ried, ħaseb li kien aħjar għall-Enemalta li jiġu mpjegati numru ta’ konsulenti u tiżdied il-workforce tal-Enemalta, waqt li l-Gvern deherlu li m’għandhomx jiġu impjegati aktar persuni.

L-INĠ. ALEX TRANTER:  Hekk hu.

ONOR. BEPPE FENECH ADAMI:  U r-raġuni li kien ta l-Gvern?

L-INĠ. ALEX TRANTER:  Ma nistax niftakar x’kienet ir-raġuni.

ONOR. OWEN BONNICI:  Jiġifieri l-interferenza dik kienet.

ONOR. CHRIS AGIUS:  Din toħroġ minn x’imkien?

ONOR. BEPPE FENECH ADAMI: Jekk ngħidlek li s-Sur Spiteri Gingell diġà xehed f’dan il-kuntest quddiem dan il-Kumitat diversement kompost, m’għandekx idea?  Imbagħad jgħidilna hu.

ONOR. OWEN BONNICI:  Jiġifieri l-interferenza kienet dik.

L-INĠ. ALEX TRANTER:  Biex ma niżvijjawx għar-risposta, dan ir-rapport jagħti stampa ċara tal-bidu tar-rapport tal-NAO, jagħti u jelenka ...

ONOR. LUCIANO BUSUTTIL:  Dak li għandek inti huwa version 7?

L-INĠ. ALEX TRANTER:  Iva.

ONOR. LUCIANO BUSUTTIL:  U għamilt download tiegħu kollu kif inhu hekk minn fuq l-internet?

L-INĠ. ALEX TRANTER:  Niċċekkjalek x’niżżilt minn fuq l-internet għax qiegħed hawnhekk.  Id-downloadable version huwa l-istess bħal tal-Onor. Agius, jiġifieri mingħajr l-Annexes.

ONOR. LUCIANO BUSUTTIL:  Però dak li qed tirreferi għalih inti mhuwiex dak li hemm public, imma ovvjament hemm l-Annexes li mhumiex reżi pubbliċi?  

L-INĠ. ALEX TRANTER:  L-Annexes huma affarijiet li tista’ issibhom u tiddawnlowdjahom; il-Liġi tal-Enemalta, l-electricity directives u affarijiet simili.  Kien hemm ukoll l-accounts tal-Enemalta li ma tiddawnlowdjahomx.  F’paġna 32 ta’ dan id-dossier hemm elenkat min huma l-membri  tal-FPAC, u jgħid li, “the main scope of the Committee is to advise the Board of Directors in fuel procurement and risk management”.  Issa jien smajt lill-Awditur Ġenerali jgħid, speċjalment meta kkwota r-rapport ta’ Roderick Chalmers, li kien hemm ftit riferenza lejn ix-xiri taż-żejt reali u ħafna riferenza lejn il-hedging f’dak ir-rapport.  Mela nitkellmu fuq fuel procurement, u fil-fatt it-titlu tar-Rapport tal-Awditur Ġenerali  mhuwiex fuel procurement and hedging, imma huwa fuel procurement.  U fuel procurement xi jfisser?  Fuel procurement ifisser li ż-żejt tista’ tixtrih b’żewġ modi: tista’ tixtrih fiżikament bħalma tagħmel l-Enemalta, tixtrih, jiġi t-tanker biż-żejt imbagħad naħarquh, u tista’ tixtrih fuq il-karta.  Ma jfissirx li trid tagħmilhom it-tnejn flimkien, tista’ tagħmel ix-xiri taż-żejt fiżiku biss u ma tmissx ix-xiri tal-karta taż-żejt.   Tista’ tagħmel ix-xiri tal-karta biss, trading on paper, fejn inti tixtri ż-żejt minn fuq il-karta u tista’ tittrejdjah, u hawn ħafna trading houses li jagħmlu dak ix-xogħol biss ...  (Interruzzjonijiet)  Qed nirreferi għall-hedging li nagħmlu fuq il-fuel.  Hemmhekk xtrajt iż-żejt, għamilt commitment, xtrajt an asset, jaħdimx favurik jew kontrik xtrajt asset.  Fiżikament xtrajt asset.  Jiġifieri meta qed nitkellmu fuq fuel procurement, dan jinkorpora kemm il-fiżikali kif ukoll ix-xiri fuq il-karta, mhux wieħed jew ieħor.  Dan l-FPAC – u naħseb intom ukoll ġejtu nfurmati – kien hemm żewġ kumitati: kien hemm dak li sejħulu l-FPAC1 u l-FPAC2.  L-FPAC1 mingħalija kien chaired mill-Prof. Joe Falzon, u l-FPAC2 kien chaired minn Roderick Chalmers.  Fir-records li għandi jiena, li nista’ nagħtihomlkom, it-terms of reference ta’ dawn il-kumitati kienu ċari x’kienu.  Jiġifieri anke t-terms of reference tal-kumitati ma jirreferux għall-hedging biss.   L-ewwel Kumitat li jien ilħaqt l-aħħar tiegħu, għax kien iffurmat qabel żmieni u  jien ilħaqt l-aħħar tiegħu qabel ma ġie ffurmat it-tieni kumitat, kien ukoll beda ħiereġ b’rakkomandazzjonijiet fuq ix-xiri taż-żejt fiżikali meta ra l-proċeduri li aħna naddottaw, l-ispecifications li aħna naddottaw, u kien hemm rakkomandazzjonijiet biex l-Enemalta timpruwvja l-ispecifications li kien hemm.  Jiġifieri r-rakkomandazzjonijiet ta’ dawk iż-żewġ kumitati – tat-tieni wieħed żgur għax niftakar lill-Onor. Fenech Adami jgħid li ġie tabled, u fil-fatt veru ġie tabled fuq il-Mejda tal-Parlament ...  Sfortunatament m’għandix kopja tal-Board Minutes ta’ dawk iż-żmienijiet meta ġie ppreżentat, u niftakar lil Roderick Chalmers jiġi l-Bord tal-Enemalta u jippreżentah lill-Bord biex jiġi addottat bħala policy tal-Enemalta.  Jiġifieri naħseb wieħed jista’ jivverifika dan meta jħares lura fil-Board Minutes tal-Enemalta li, fir-Rapport tal-Awditur Ġenerali, ma nara l-ebda riferenza lejn Minuti tal-Bord tal-Enemalta li kien is-supreme board, għax il-kumitati li hawn f’dan ir-rapport huma sotto kumitati tal-Bord tal-Enemalta.  Jiġifieri meta tkun sotto kumitat, tirrapporta lill-Bord li għandek fuqek, il-main board.  Jiġifieri hawnhekk żgur kien hawn policy framework, ejjew nargumentaw kemm kienet policy. Meta inti tgħid li din hija policy, naqbel li din hija policy, imma ma jfissirx ...  Il-fuel procurement policy tal-Enemalta published tal-2011 hija policy.

ONOR. BEPPE FENECH ADAMI:  Hemm distinzjoni  bejn policy u procedure?

L-INĠ. ALEX TRANTER:   Jiena personalment ngħid li iva.  Fil-fehma tiegħi jiena ngħid li dan huwa a fuel procurement procedure document, fejn jagħti d-dettall ta’ inti kif għandek tagħmel l-affarijiet wieħed wara l-ieħor.  Meta tasal f’dak id-dettall li jgħidlek eżatt x’għandek tagħmel, tasal fil-proċedura.  Meta tasal f’dettall li jgħidlek fejn għandek taħdem, f’liema skop trid taħdem u lejn xiex trid tħares, dik hija policy.

ONOR. BEPPE FENECH ADAMI:  Allura inti qed tgħid li dak id-dokument poġġa in writing proċedura li inti qed tgħid li kienet ġiet addottata.  Minn meta?  That’s 2001.

L-INĠ. ALEX TRANTER:  Il-proċedura li jiena kont naddotta għedtu fl-istatement tiegħi tal-Awditur Ġenerali.

[bookmark: _GoBack]ONOR. BEPPE FENECH ADAMI:   Dik il-proċedura li qed tgħid li addottajt inti li allura ma kenitx miktuba, hija proċedura li introduċejt int jew hija proċedura li ħadt minn ta’ qablek ukoll?

L-INĠ. ALEX TRANTER:  Fl-istatement tiegħi – u jien użajt il-kelma “inherited” –   ifisser li kien hemm proċedura u jiena writt il-proċedura, u ċ-Chairman li ġie warajja wiret l-istess proċedura li kelli jiena.    Jiena writt il-proċedura tal-persuna u l-Enemalta li kienet tagħmel ...  Ma naħsibx li l-Enemalta kienet ta’ Tancred Tabone: l-Enemalta hija Korporazzjoni tal-Gvern l-ewwel u qabel kollox, imbagħad aħna writna l-proċedura. 

ONOR. BEPPE FENECH ADAMI:  Però naqblu li qablek kien hemm Tancred Tabone li kien juża din il-proċedura.  Ma tafx jekk din kenitx proċedura li introduċa Tancred Tabone jew kenitx proċedura ... 

L-INĠ. ALEX TRANTER:  Jiena noġġezzjona li jintuża l-kliem: “kienet proċedura ta’ Tancred Tabone”.  Kienet proċedura tal-Enemalta, u f’dak iż-żmien kien hemm Tancred Tabone Chairman ta’ dak il-Kumitat li kien jaderixxi mal-proċedura tal-Enemalta.  Jiena dħalt wara Tancred Tabone, aderixxejt mal-istess proċedura, u ċ-Chairman li ġie warajja aderixxa mal-istess proċedura.  

ONOR. BEPPE FENECH ADAMI:  Taf allura jekk Tancred Tabone aderixxiex għall-proċedura li kien hemm taċ-Chairman Ghirlando qablu?

L-INĠ. ALEX TRANTER:  Le, ma nistax ngħidlek, jiddispjaċini.  Ma nistax nikkummenta.  Hawnhekk li rrid ngħid hu li meta tagħmel riferenza għal policy vacuum u speċjalment għal policy framework li ma kenitx teżisti, policy framework kienet teżisti; allura ejja nargumentaw jekk hijiex policy, jekk hijiex proċedura, imma framework kien hemm, kien hemm dokument ċar tal-FPAC, l-FPAC1 u l-FPAC2.  

THE CHAIRMAN:  L-FPAC2, li kien ippresjedut minn Roderick Chalmers, jekk fhimtek sew, inti għedt li dan kien sussegwentement ġie quddiem il-Bord tal-Enemalta, u l-Minuti tal-Bord tal-Enemalta  suppost juru – nitolbok tikkorreġini jekk jien qed nifhem ħażin – juru li l-Enemalta dak addottatu bħala policy.  Qed ngħid tajjeb jew ħażin?

L-INĠ. ALEX TRANTER:  Qed tgħid tajjeb.  

THE CHAIRMAN:  Dan id-dokument ta’ Marzu 2006 ta’ Roderick Chalmers, li l-ex- Ministru Gatt kien qiegħed fuq il-Mejda tal-Kamra f’April 2006, il-Ministru responsabbli mill-Enemalta b’xi mod dan id-dokument kien alterah, kien emendah, jew kien approvah as is?

L-INĠ. ALEX TRANTER:  Jien ma nistax nikkummenta għall-Ministru, imma dan id-dokument li ħareġ mill-Kumitat huwa l-istess dokument li rċeviet l-Enemalta, jiġifieri ma ntmissx minn ħadd ħlief mill-Kumitat.

THE CHAIRMAN:  U ġie addottat bħala policy.

L-INĠ. ALEX TRANTER:  Hekk hu.  

THE CHAIRMAN:  U l-Minuti tal-Bord tad-Diretturi dan jirriflettuh?

L-INĠ. ALEX TRANTER:  Jiena nemmen li jirriflettuh; m’għandix aċċess għall-Minuti, imma jiena nemmen li jekk għandna nagħmlu riċerka għal dawk iż-żmenijiet żgur kellna record  li ġie jagħmel presentation  u ħadna deċiżjonijiet fuq dak li għamilna.  Apparti minn hekk – u hawnhekk sibt numru ta’ preżentazzjonijiet li jiena kont nagħmel il-Malta Council for Economic and Social Development (MCESD), fi żmenijiet meta bdiet tfaqqa’ l-gwerra tal-prezz taż-żejt u beda jisplodi – f’kull meeting – u hawnhekk għandi kopji ta’  numru ta’ presentations li għamilt lill-MCESD fejn konna qegħdin nelenkaw eżattament il-pożizzjoni tal-Enemalta u x’kienet tagħmel fil-hedging – f’kull preżentazzjoni li jiena kelli quddiem dan il-Kumitat dejjem kelli chart f’kull laqgħa, fejn kont nelenka l-final recommendations li kien jagħti l-FPAC2 vis-à-vis policy.  

THE CHAIRMAN:  Aħna qegħdin naraw, għax urejtna, dokument, xejjirt karta.  Għal min qed isegwi – u dan il-Kumitat qed jiġi segwit minn ammont ta’ nies hemm barra –ma fehmu xejn għalxiex qed tirreferi u dik il-karta x’fiha.  Konkretement għalxiex qed tirreferi?  X’fiha dik il-karta?  Donnha li hija presentation.   

L-INĠ. ALEX TRANTER:  Din hija presentation – u għandi bħalhom ta’ dati differenti u  nista’ inħalli kopja – li jien għamilt fl-MCESD – hawn waħda 23 ta’ Mejju 2008, oħra 6 ta’ Ġunju u  oħra 24 ta’ Settembru 2008 – quddiem l-imsieħba soċjali, u kienet l-update on Enemalta’s hedging activity.  F’kull presentation li jiena kont nagħmel kien hawn dan ir-recommendation.

ONOR. OWEN BONNICI:  Għax l-FPAC2 kien fuq hedging.  Mhux dak hu l-argument!

L-INĠ. ALEX TRANTER:  Le, ma naħsibx li l-FPAC2 kien fuq hedging.  It-terms of reference tal-FPAC2 ħarġu recommendations fuq hedging, u l-maġġoranza tar-rakkomandazzjonijiet li ħarġu kienu relatati max-xiri taż-żejt fuq il-karta li huma definiti bħala hedging.  Hemm riferenza żgħira għax-xiri fiżikali, u l-FPAC1 kien daħal iżjed fil-fond fil-parti tax-xiri taż-żejt fiżikali għax daħal fil-proċedura u daħal fid-dokumentazzjoni, mhux ta’ hedging imma ta’ xiri taż-żejt u specifications.  Jiġifieri meta jiena dħalt bħala Chairman – u nista’ naqsam magħkom ittra li kelli meta dħalt – fl-14 ta’ Lulju 2005, il-PA tiegħi ta’ dawk iż-żmenijiet qabbadtha tagħmilli ftit background information, għax kont ili 14-il ġurnata fil-kariga u ridt nifhem eżatt x’kienu l-funzjonijiet tal-FPAC1 u x’kien jagħmel dan il-Kumitat.  Fil-fatt għandi d-dokumenti hawnhekk li  nista’ nħallilkom kopja tagħhom, fejn hawn memorandum li kiteb iċ-CFO lill-Company Secretary tal-Enemalta datata 17 ta’ Jannar 2005, fejn qed jgħid hekk:

“Minister of Industry, Investments and Technology has asked Enemalta to set up a Fuel Procurement Advisory Committee in view of Enemalta having access to professional advice in arriving at decisions regarding fuel purchase.  The FPAC will have an advisory role, with persons competent in the field of oil purchasing, economics, risk management, currency movement and the use of financial instruments.  Financial management, not the FPAC, will take final decisions.

– jiġifieri dan kien policy making body mhux jieħu d-deċiżjonijiet – 

“In this regard a risk management is  being made.”

U hawn l-ismijiet tal-membri tal-Kumitat, jiġifieri Prof. Joseph Falzon, Saviour Briffa, Godwin Debono u espert barrani, u kien hemm ukoll preżenti ċ-CFO bħala observer.

ONOR. BEPPE FENECH ADAMI:  Fhimt li segwejt.  Hawnhekk saru diversi akkużi serji fil-konfront tal-Enemalta u fil-konfront tal-FPC, fosthom li ċerta kumpanija Totsa rebħet diversi tenders li qatt ma messha rebħet, rebħet diversi tenders fejn kien, kważi manifestament, l-offerta tagħha ma kenitx l-aqwa offerta, saħansitra hemm akkużi li rebħet tenders mingħajr ma bbidjat.  Dawn m’iniex qed nivvintahom jien; dawn smajnihom hawn ġew, smajnihom fil-gazzetti, smajnihom fil-media, x’għarukaża li din il-kumpanija partikolari rebħet tenders mingħajr lanqas biss ibbidjat.  Għalija hija xi ħaġa serja jekk xi ħadd rebaħ tender mingħajr ma lanqas biss ibbidja.  Din xi twieġeb għaliha?

L-INĠ. ALEX TRANTER:  Jekk tħares lejn ir-Rapport tal-Awditur Ġenerali tara li f’paġni 80 sa 85 jagħti stampa ċara daqs il-kristall għal kull meeting li aħna kellna bħala FPC meta jien kont nippresjedi dawk il-meetings meta kont Chairman: min kienu l-bidders, meta saret il-laqgħa, x’kienu l-prezzijiet ta’ kull bidder u finalment x’kien il-prezz li l-Kumitat irnexxielu jinnegozja.  Fil-maġġoranza sħiħa – u r-rapport dan jgħidu – huwa faċli biex wieħed jiddeduċi li l-orħos wieħed rebaħ.  Kien hemm ċerti okkażjonijiet – ħamsa li jsemmihom l-Awditur Ġenerali.  Waqt iż-żmien tiegħi kien hemm tlieta, u forsi wkoll tagħtuni l-opportunità nidħol fid-dettall anke ‘il quddiem fuq dawn it-tlieta, għaliex l-orħos ma rebaħx on paper.  Bħalma tiftakru, fl-istatement tiegħi jien għedt li kien hemm numru ta’ affarijiet, u għalhekk kien hemm dik it-tender adjudication sheet meta inti għandek l-offerta tanalizza fil-fond mhux il-prezz biss, imma affarijiet oħrajn relatati  ma’ kwalità, delivery, security stocks, eċċ.  Jiġifieri jien ma nafx għalxiex irreferejt inti, għax ma eżistiex f’dan il-perijodu.

ONOR. BEPPE FENECH ADAMI:  Jiġifieri inti qed tgħid li mhuwiex veru li kien hemm okkażjonijiet fejn tender ġiet awarded lil kumpanija mingħajr ma lanqas ibbidjat?  Lilek jirriżultalek dan?

L-INĠ. ALEX TRANTER:  Le, ma jirriżultalix, assolutament.

ONOR. BEPPE FENECH ADAMI:  Però jirriżultalek li ngħata tender diversi drabi lil kumpanija partikolari minkejja li ma kenitx l-orħos?

L-INĠ. ALEX TRANTER:  Fis-27 meeting li kien hemm tal-FPC, kien hemm ħames okkażjonijiet fejn l-orħos ma rebaħx.

ONOR. BEPPE FENECH ADAMI:  Kien hemm 27 awards, naqblu?

L-INĠ. ALEX TRANTER:  Hekk hu, 27 awards, 27 meetings,  u kull meeting tal-FPC kien jiftaħ u jagħlaq.

ONOR. BEPPE FENECH ADAMI:  U l-unika raġuni għalfejn kien jiltaqa’ huwa  biex jiddeċiedi?

L-INĠ. ALEX TRANTER:  X’kien jagħmel l-FPC?  Jiena tajtkom elenku point by point x’kien jagħmel.  L-affarijiet relatati mat-tender document, ċirkolazzjoni, eċċ. kien jagħmlu l-Eżekuttiv.  Kien hemm l-uffiċjali resposnabbli għal dan u kienu jagħmluh.  L-FPC kien jiltaqa’, jiftaħ, janalizzajanalizza, jinnegozja u jagħmel l-awarding biss.  Imbagħad kien jerġa’ jaqbdu l-Eżekuttiv, jara lil min ġie awarded u jibda l-proċeduri li tagħmel l-Enemalta biex l-affarijiet u l-karti jkunu kollha in place.  Il-Kumitat kellu membri tal-Kumitat stess li kienu jagħtu advice fuq it-teknika, fuq il-kwalità eċċ., u konna ninnegozjaw kummerċjalment il-prezz.  Dan il-prezz finali – u hawnhekk ukoll fejn l-Awditur Ġenerali fair enough għamel riferenza fuq il-hedging, riżultat ottenut bejn l-2008 u l-2011, li fuq iż-żejt kien hemm plus ta’ €744,000 u fuq il-Forex kien hemm plus ta’ €18,000,000 ...

THE CHAIRMAN:  Plus x’jiġifieri?

L-INĠ. ALEX TRANTER:  Jiġifieri ma morniex ħażin, kien hemm a positive.  Mhux għax konna nafu x’se jiġri fis-suq, inzerta li kien hemm żmenijiet fejn tlifna ħafna flus u kien hemm żmenijiet fuq il-hedging fejn l-Enemalta wkoll kellha pass pożittiv.  Jiġifieri r-riżultat finali tal-RMC l-Awditur tah, imma r-riżultat finali tal-FPC ma tahx; ta elenku ta’ x’kienu d-dettalji fuq dawn il-laqgħat, imma ta’ kemm kien effettiv – meta t-titolu tar-rapport huwa proprju “The Effectiveness of Enemalta’s Fuel Procurement” – il-Kumitat biex jinnegozja fl-aħjar interess tal-Enemalta u tal-pajjiż ma tahx.  Jekk wieħed jagħmel kalkolu bejn l-orħos prezz li kien hawn u kif wasalna fin-negozjati fuq it-telefon, mingħajr ma biddilna l-kwalità u mingħajr ma biddilna t-tip ta’ żejt, imma purament negozjati fuq it-telefon biex tbaxxi l-prezz, irnexxilna ħafna drabi, jekk mhux kull darba, nbaxxu dak il-prezz.  Jekk inti taħdem id-differenza minn kif fis-sistema tal-Gvern fejn jirbaħ l-orħos wieħed, u kif dan il-Kumitat wasal biex jinnegozja oltre –  għalhekk  l-Enemalta hija outside mill-Public Procurement Regulations meta tiġi għall-enerġija, u hekk għandha tkun għax tista’ tkompli tinnegozja fuq l-orħos prezz – u li huma hawnhekk – jien niftakar li konna ninnegozjaw tajjeb bħala Kumitat, u rnexxilna dejjem inġibu prezz aħjar mill-orħos wieħed – faċilment tasal għal xi jfisser għall-Enemalta, imbagħad għall-konsumatur, eċċ.  F’dan il-perijodu, f’kalkolu li jien għamilt –  naturalment nipprova niftakar x’kienu l-figuri tal-kwantitajiet, u jekk tara l-kuntratti tara eżatt x’kienu l-kwantitajiet – dan il-Kumitat iffranka l-miljuni fin-negozjati li aħna għamilna biex ninnegozjaw orħos mill-orħos offerta.  L-Onor. Fenech Adami semma Totsa.  Totsa ssemmiet ħafna.  Totsa kienet l-orħos kull darba li rebħet it-tender.  Mhux talli kienet l-orħos, talli l-Kumitat irnexxilu jinnegozja prezz orħos mill-offerta tagħhom.  U dan irnexxielna nagħmluh għax irnexxielna ninnegozjaw tajjeb.  

ONOR. BEPPE FENECH ADAMI:  Kien hemm stanzi fejn ġie awarded tender lil Totsa jew Trafigura mingħajr ma kienu biss tefgħu tender?  

L-INĠ. ALEX TRANTER:  Assolutament le.  Fil-perijodu u fiż-żmien li kont hemm jien, assolutament le.
  
ONOR. OWEN BONNICI:  Mr Chairman, xtaqt nagħmel punt ta’ kjarifika għax naħseb qed jirreferi għal dak li għedt jien.  Il-perijodu li semmejt f’dak l-istatement, which I abide by it, mhuwiex qed jirreferi għall-perijodu meta kien Chairman is-Sur Tranter.  

ONOR. BEPPE FENECH ADAMI:  Inti qed tirreferi għal-liema perijodu?

L-INĠ. ALEX TRANTER:  Jien qed nirreferi għall-perijodu tar-rapport tal-Awditur Ġenerali.  Mhux hekk biss, imma mmur oltre, għall-perijodu kollu li fih jien kont Chairman l-Enemalta.  

ONOR. BEPPE FENECH ADAMI:  Biex nifhem jien, Onor. Bonnici.  Is-Sur Tranter qed jgħid li dak li qed jgħid hu ma jirriferiex limitatament għall-perijodu li għamel Chairman hu, imma għall-perijodu li jkopri dan ir-rapport.  Qed taqbel hekk inti?  

ONOR. OWEN BONNICI:  Meta għamilt dak l-istatement kien b’riferenza, ma nafx tiftakrux meta għamiltu ...

ONOR. BEPPE FENECH ADAMI:  It made headlines żgur!

ONOR. OWEN BONNICI:  Għax huwa korrett!  Meta għamilt dak l-istatement kien f’riferenza li, wara l-2003, il-Minuti ma baqgħux jittieħdu.  Illum ħarġet ċara issa, anke s-Sur Tranter ikkonferma li Minuti ma baqgħux jittieħdu.  Is-Sur Tranter qed jgħid li dawk huwa workings, imma Minuti proprji ma tteħdux.  Qegħda miktuba hawnhekk ċar u tond.  (Interruzzjonijiet) Fit-18 ta’ Diċembru 2003, rajniha nhar il-Ħadd f’gazzetta lokali, ratha Malta kollha, kienu jittieħdu Minuti.  Dawk kienu l-aħħar Minuti ever recorded by the FPC.  Fi żmien is-Sur Tabone u s-Sur Tranter ma baqgħux jittieħdu Minuti.  Dak huwa fatt.  Huwa fatt ukoll li mhux fil-perijodu tas-Sur Tranter, imma fil-perijodu meta ma baqgħux jittieħdu Minuti ...

ONOR. BEPPE FENECH ADAMI:  Qabel is-Sur Tranter?

ONOR. OWEN BONNICI:  Qabel is-Sur Tranter.  Nerġa’ nirrepeti dak li għedt l-aħħar darba, it-Trafigura, and it being claimed in Court  ...

ONOR. BEPPE FENECH ADAMI:  Huwa l-perijodu ta’ dan ir-rapport, Onor. Bonnici?

ONOR. OWEN BONNICI:  Ir-rapport jitkellem dwar l-2008 u l-2011.

ONOR. BEPPE FENECH ADAMI:  U ma jirreferix għal dan il-perijodu.

ONOR. OWEN BONNICI:  Jien m’iniex se nitkellem fl-arja, imma nitkellem bil-fatti u l-provi li jkolli.  Jien f’dan l-istadju ma nistax ngħid li hawnhekk ingħata kuntratt lil Trafigura jew lil xi ħadd meta ma tefax offerta.  Ħa nkun ċar, bejn l-2008 u l-2011, il-lamenteli tal-Awditur Ġenerali huma dawk li nafu li huma.  Hemm lista twila: Minuti ma tteħdux, and what have you.  Ir-riferenza li għamilt jien kienet, ħa nerġa’ nirrepetiha u ngħidha b’responsabilità u hekk hu, li l-aħħar Minuti li ttieħdu kien fit-18 ta’ Diċembru 2003.  Mit-18 ta’ Diċembru 2003 ‘l quddiem, meta imbagħad bdejna nisimgħu dwar kwestjonijijet ta’ korruzzjoni eċċ għall-perijodu relattiv sal-2004 – s’issa dak li nafu –kien hemm allegazzjonijiet ta’ korruzzjoni fix-xiri taż-żejt.  Qed nerġa’ nirrepetiha b’responsabilità, ħalli nkunu ċari.

THE CHAIRMAN:  Għall-korrettezza, l-Onor. Bonnici qed jagħmel riferenza għall-fatti li jmorru lil hinn mill-iskop tar-rapport, għaliex ir-rapport ikopri l-2008 u l-2011. Is-Segretarju Parlamentari qed jirreferi għal xi ħaġa li tirrigwarda għal diversi snin qabel l-2008.  Però ġaladarba qalha, Sur Tranter, qed nistaqsik safejn taf inti u safejn inti f’pożizzjoni li twieġeb, xi tgħid bħala stat ta’ fatt fuq dak li qal l-Onor. Bonnici?

L-INĠ. ALEX TRANTER:  Ma nistax nikkummenta fuqu.

ONOR. OWEN BONNICI:  Għaliex?

L-INĠ. ALEX TRANTER:  Għax il-perijodu ma kienx il-perijodu tiegħi, jiġifieri ma nistax nikkummenta.

ONOR. BEPPE FENECH ADAMI:  Forsi tilluminani ftit.  Inti għedt li fi żmienek CFOs kien hemm Antoine Galea u Pippo Pandolfino.

L-INĠ. ALEX TRANTER:  Iva.

ONOR. BEPPE FENECH ADAMI:  Inti tkun taf min kien CFO qabel Pippo Pandolfino, allura fiż-żmien li qed jirreferi għalih l-Onor. Bonnici, jekk jogħġbok?

L-INĠ. ALEX TRANTER:  Fit-terminoloġija ta’ CFO, dawk it-tnejn kien hemm.  Qabel kienet tintuża terminoloġija ta’ “Manager Finance”.

ONOR. BEPPE FENECH ADAMI:  U kien?
L-INĠ. ALEX TRANTER:  M’iniex ċert, imma naħseb li kien Tarcisio Mifsud.

ONOR. BEPPE FENECH ADAMI:  Jiġifieri l-perijodu li qed jirreferi għalih l-Onor. Owen Bonnici huwa l-perijodu fejn kien responsabbli mill-finanzi Tarcisio Mifsud.  Dejjem mill-memorja tiegħek.

L-INĠ. ALEX TRANTER:  Again ma nistax nikkummenta fuq dak il-perijodu, għax ma kontx preżenti jien.  

ONOR. OWEN BONNICI:  Ħalli nippreċiża.  Mit-18 ta’ Diċembru 2003 ‘l quddiem, l-FPC kien ir-responsabilità effettivament ta’ Tancred Tabone u Frank Sammut, sakemm iż-żewġ persuni ma baqgħux iservu fl-Enemalta.  Imbagħad daħlu persuni oħrajn wara t-tmiem tat-terminu ta’ dawn iż-żewġ persuni.

THE CHAIRMAN:  Onor. Segretarju Parlamentari, bl-ebda mod ma rrid ninftiehem li qed insikket dak li qed tgħid; però qed inħoss – kemm jista’ jkun  jien nipprova nipproteġi lil kulħadd hawnhekk – li qed tirreferi għal perijodu li l-NAO ma kopriex fir-rapport tiegħu.  Issa, tajjeb jew ħażin, aħna studjajna u analizzajna r-Rapport tal-Awditur Ġenerali li huwa bejn l-2008 u l-2011.  Ħa nitkellem għalija u ma nippunta subajja lejn ħadd.  Jien qiegħed f’pożizzjoni fejn ma nistax bl-ebda mod ngħaddi kumment jew ġudizzju fuq dak li huwa lil hinn mill-iskop tar-rapport, għax m’iniex privy.

ONOR. OWEN BONNICI:  Ħalli nispjega għaliex għamilt dak l-istatement li naħseb li huwa statement importanti ħafna.  Nerġa’ nirrepeti li fit-18 ta’ Diċembru 2003 kien l-aħħar darba li ttieħdu Minuti in writing.  Wara t-18 ta’ Diċembru 2003, smajna b’każijiet ta’ korruzzjoni fil-qasam taż-żejt – granted mhux fil-perijodu li kien Chairman is-Sur Tranter.  Jien nitkellem fuq il-fatti li ħarġu s’issa; jista’ jkun li għada toħroġ xi ħaġa fil-kawża tal-Qorti.  Li għedt imma, u hawnhekk abbraċċajt iż-żewġ affarijiet, huwa li mit-18 ta’ Diċembru 2003 ‘l quddiem, ma baqgħux jittieħdu l-Minuti, u l-korruzzjoni fil-qasam tax-xiri taż-żejt, li nafu biha, seħħet koinċidentalment meta ma baqgħux jittieħdu Minuti.  Dak huwa l-punt li għamilt, u hekk hu bħala stat ta’ fatt.

THE CHAIRMAN:  Onor. Fenech Adami, tista’ tikkonkludi min-naħa tiegħek.

ONOR. BEPPE FENECH ADAMI:  Fuq il-kwestjoni tal-email, l-aċċess għal dan l-imbierek email, fejn jingħad li kienet parti mill-proċedura, tgħid li ma kenitx miktuba imbagħad inkitbet, fejn ikun hemm dan il-famuż email bil-password under lock and key, li suppost dan l-email jinfetaħ qabel kull sejħa għall-offerti, imbagħad jissakkar u jerġa’ jinfetaħ uffiċjalment waqt is-smigħ tal-FPC.  Saret akkuża serja ħafna li ma kienx jintalab dan l-email minn qabel ...

ONOR. OWEN BONNICI:  Ħalli nikkorreġik ftit, Onor. Fenech Adami.  Dak għas-sena 2011 meta s-Sur Tranter ma kienx għadu Chairman.  Staqsi kemm trid imma ...

ONOR. BEPPE FENECH ADAMI:  Ma ġara xejn, Onor. Bonnici.  Tista’, jekk jogħġbok, tispjegalna kif kienet taħdem din il-proċedura tal-emails, u l-mod rigoruż jew mhux rigoruż kif kienet tiġi operata?

L-INĠ. ALEX TRANTER:  Għal dak li għedt inti, forsi nkompli mal-istatement li għamel l-Onor. Bonnici, kien fil-perijodu ta’ warajja, jiġifieri ma nistax nitkellem ...

ONOR. BEPPE FENECH ADAMI:  Il-perijodu ta’ warajk l-allegat abbuż.

L-INĠ. ALEX TRANTER:  Iva, imma mhux fil-perijodu tiegħi.

ONOR. BEPPE FENECH ADAMI:  Però kien hemm l-evoluzzjoni  teknoloġika mill-fax għal-email, però proċedura kien hemm.  Tista’ tispjegalna jekk jogħġbok?

L-INĠ. ALEX TRANTER:  Eżatt.  Din l-evoluzzjoni – u mn’Alla użajt dik il-kelma għax vera evoluzzjoni kienet – u għedtha fl-istatement tiegħi, konna bdejna fejn aħna l-offerti konna nirċevuhom kemm by fax u kemm by email.  Kulħadd jiftakar kif kienu l-faxes fl-uffiċċju, tagħtih in-numru u tidħol il-fax.  Jiġifieri l-użanza li dawn kienu jidħlu fl-uffiċċju taċ-Chairman, li ma jfissirx l-uffiċċju taċ-Chairman per se imma l-uffiċċju fejn iċ-Chairman ikollu t-team tiegħu, speċjalment fejn ikollu l-PA li taħdem miegħu ...  Meta inti tibgħat liċ-Chairman, kont qed tibgħatha lil-legal representative tal-Korporazzjoni, kif tgħid il-liġi stess.  Jien niftakar li kienu jidħlu bil-fax u bl-email.  Kienu jintbagħtu fuq l-indirizz taċ-Chairman, li kienet tiftħu – nitkellem fil-każ u l-perijodu tiegħi – l-PA li kelli jien, u kienu jidħlu hemm biex ma jidħlux x’imkien ieħor fl-Enemalta, biex xi ħadd ieħor estern mill-uffiċċju taċ-Chairman ikollu aċċess għal dawn il-bids.  Dawn il-bids kienu jiġu printed, kienu jidħlu minuta jew ħames minuti qabel ma tagħlaq il-bid, għax is-suq tant huwa volatili li kienu jidħlu there and then.  (Kien hemm anke li kienu jidħlu u ma jiġux assessed għax ikunu daħlu tliet minuti wara.)  Konna niltaqgħu, kienet tagħtina l-file bil-bids, kemm dawk li jkunu daħlu bil-fax kif ukoll dawk li jkunu daħlu bl-email, niftħuh quddiem il-Kumitat – jien dejjem kont ninsisti li, peress li meta tidħol fax ma tistax tgħid min ikun hemm fl-uffiċċju li jkun jista’ jara l-fax, jekk tidħol xi ħaġa relatata mal-FPC immedjatament tiġi imqiegħda ġo file – u l-Kumitat kollu li kien preżenti kien jara dawn il-bids.  L-evoluzzjoni tal-policy jew proċeduri li issa ppubblikat l-Enemalta daħħlu lill-Malta Information Technology Agency (MITA), u daħlu bil-passwords.  Tajjeb, ma nistax ngħid li ħażin; kienet evoluzzjoni.  Biex morna minn fax, li ma hemm l-ebda sigurtà, għal email account li titlob il-password hija evoluzzjoni.  U r-rakkomandazzjonijiet u x’għamlet l-Enemalta hija evoluzzjoni tal-proċess.  Ma nistax ngħid li mhux tajjeb.  Kien tajjeb, u hemm rakkomandazzjoni anke fir-rapport tal-Awditur Ġenerali biex ikompli jevolvi dan il-proċess; imma tajjeb li wieħed japrezza l-kuntest ta’ kif kienu jsiru l-affarijiet f’dawk iż-żmenijiet.  Għalhekk nemmen, u għedt li naħseb li kienet sfortuna, li l-Awditur Ġenerali ma tkellimx man-nies involuti f’dak il-perijodu, għax hemm ħafna kuntest li wieħed irid idaħħal, mhux biss fix-xiri taż-żejt fiżiku relatat mal-FPC, imma wkoll relatat ħafna iżjed mal-RMC.  Kien hemm kuntest ta’ ekonomija li kellna dawk iż-żmenijiet, kuntest ta’ prezzijiet taż-żejt, kuntest politiku, kuntest amministrattiv ġewwa l-Enemalta, li meta wieħed japrezza dawn l-affarijiet imbagħad jara x’sar, jinduna waħdu għalfejn ittieħdu ċerti deċiżjonijiet.

THE CHAIRMAN:  Onor. Debono, l-aħħar domandi min-naħa tiegħek ħalli nalternaw mal-Membri tal-Gvern.

ONOR. KRISTY DEBONO:  Sur Tranter, fl-istatement tiegħek għedt li kif, minkejja li ma kienx hemm il-Minuti, xorta waħda kull deċiżjoni ġiet reviewed, recorded eċċ.  Jiġifieri, kull deċiżjoni li ħadtu intom bħala Kumitat b’mod unanimu, fejn kien hemm qbil b’mod unanimu, hemm xi traceability tagħha b’xi mod jew ieħor?

L-INĠ. ALEX TRANTER:  It-traceability teżisti għax meta tiftaħ dan il-famuż envelope, li kien f’safe tal-uffiċċju taċ-Chairman, l-ewwel nett tara l-envelopes kollha ffirmati mill-membri tal-Kumitat, u tara wkoll il-karti tal-bids ta’ kull entità li tefgħet il-bid.  Kull karta kienet tiġi iffirmata mhux miċ-Chairman biss, imma mill-Kumitat  kollu.  U l-Kumitat kien jiddeċiedi unanimament, naturalment għax konna naqblu dwar l-orħos, u konna ninnegozjaw, u ma kien hemm qatt u qatt diżgwid fid-deċiżjonijiet tal-FPC.

ONOR. KRISTY DEBONO:  Nerġa’ mmur għall-kumment li kiteb l-Awditur Ġenerali, li kiteb bl-iktar mod ċar, u qed nirreferi għall-“blatant violation of the principles of management, good governance”.   Inti, bħala Chairperson, kont taċċetta li l-proċess tax-xiri, jew imbagħad tal-għażla, isir b’mod daqshekk delittantesk, tant li l-Awditur Ġenerali jikteb dan il-kumment daqshekk iebes fil-konfront tiegħek?

L-INĠ. ALEX TRANTER:  Biex nindirizza dik il-mistoqsija, nixtieq ngħid li l-ewwel nett, jien ma naqbilx mal-kumment fejn użajt il-kelma “dilettantesk”.  Dawn il-laqgħat konna neħduhom bl-ikbar serjetà, u n-nies li kienu nvoluti f’dan il-Kumitat – mhux biss tal-FPC, imma anke l-RMC – għamlu ħafna sigħat u huma kollha nies professjonisti.  Id-deċiżjonijiet li ħadna – tajjeb li nittraċċaw id-deċiżjonijiet li jeżistu f’dan ir-rapport tal-Awditur Ġenerali – kienu deċiżjonijiet fl-aħjar interess tal-Enemalta, u kienu kollha traceable għax sabu d-dettalji ta’ kull offerta.  Meta nitkellem fuq Minuti, il-kuntest tal-FPC kien kuntest, nerġa’ ngħid, li kien jiftaħ u jagħlaq, u xejn ma kien jiġi leaked vis-à-vis mhux min rebaħ it-tender,  għax dak jidhirli li konna ngħiduh, imma l-prezz li bih kien intrebaħ it-tender.  Ma kenitx xi ħaġa fejn konna nieħdu Minuti u jiġu ċċirkolati, jew inkella fil-laqgħa ta’ wara jiġu moqrija l-Minuti tal-laqgħa ta’ qabel.  Dawn ma kienux meetings bħal tal-RMC, li meeting u ieħor qed jaġġorna maż-żmenijiet tas-suq, tal-prezz taż-żejt, eċċ, allura qed tiftakar x’għedt l-aħħar darba biex tirrelata ma’ dak li trid tiddeċiedi llum.  Il-meetings kienu purament biex inti tagħmel awarding ta’ tender.  U dak aħna għamilnih fl-aħjar interess tal-Enemalta, bir-records li sab l-Awditur Ġenerali.  In hindsight, ma niddejjaq xejn ngħid li forsi kien imissna kellna lil xi ħadd bil-computer hemmhekk jagħmel il-Minuti dak il-ħin stess, iżżomm lill-Kumitat kollu fil-kamra, jiffirmaw il-Minuti, jistennew biex isiru l-Minuti, jiġu ffirmati u filed.  Forsi wieħed jista’ joħlom b’dawn il-proċeduri wkoll illum il-ġurnata; ma nistax ngħid li huma ħżiena.  (Interruzzjonijiet)  Skużi?  L-ewwel nett fuq il-Minuti li inti semmejt, l-ewwel darba li qatt rajthom kien nhar il-Ħadd f’gazzetta lokali.  Bl-ebda mod qatt rajt dawk il-Minuti, jekk inhuma Minuti li għandha l-Enemalta.  Ma nafx għax qatt ma rajthom, ħadd ma qatt qalli li fl-2003 kienu jittieħdu l-Minuti.  Kieku xi ħadd kien jgħidli hekk, naturalment imbagħad kienet żgur tkun xi ħaġa iktar gravi; imma l-proċedura u l-prassi ta’ dan il-Kumitat kien tant sensittiv il-materja kummerċjali li konna nagħmlu li r-records kienu kollha hemmhekk, Minuti ma kienx hemm, imma r-records kienu hemm.  Id-deċiżjoni lil min tajna t-tenders kienet hemm, il-prezz li bih intrebaħ kien hemm u min rebaħ kien hemm.  Tista’ tmur lura għall-bids u tara l-kundizzjonijiet ta’ kull waħda.

ONOR. OWEN BONNICI:  Imma l-motivazzjoni kienet hemm?

L-INĠ. ALEX TRANTER:  F’liema sens?

ONOR. OWEN BONNICI:  Jiġifieri jekk nara dawn l-iscribbles li ġew ippubblikati nhar il-Ħadd li għadda, jien kif se nkun naf jekk il-motivazzjoni biex tagħti l-kuntratt lil “A” u mhux lil “B” kienet waħda ġenwina?  

L-INĠ. ALEX TRANTER:  Jekk ma jimpurtax, nistaqsik domanda biex nirrispondi d-domanda tiegħek.  X’kienet il-motivazzjoni li hawn elenkata fir-rapport tal-Awditur Ġenerali?  X’kienet il-motivazzjoni? Il-motivazzjoni kienet ta’ prezz.

ONOR. OWEN BONNICI:  Ħu paċenzja Sur Tranter, weġibni domanda b’risposta.  Id-domanda hija sempliċi ħafna.  Ejjew ngħidu fid-dinja ideali li huwa kulħadd onest u nadif, jien m’għandix ikolli dritt, bħala taxpayer, li nkun naf ir-raġuni għalfejn tender ingħata lil “A” u mhux lil “B”?  Jiġifieri jgħaddu ħames snin, u jien irrid inkun naf fl-2009 għalfejn tender ħaditu kumpanija “A” u mhux “B”.  Jekk nara dan it-taħżiż hawn, nista’ nkun naf?  Ma nippretendix li nkun naf l-informazzjoni teknika kollha sal-aħħar mumenti, imma għandu xi ħadd ikollu dritt ikun jaf għaliex il-Kumitat tiegħek ta t-tender lil “A” u mhux lil “B”?  Meta nara dawn il-Minuti x’se nifhem?

L-INĠ. ALEX TRANTER:  Nerġa’ ngħid li dawk mhumiex minuti.

ONOR. OWEN BONNICI:  Jew workings.

L-INĠ. ALEX TRANTER:  Nagħmlu ħażin nibqgħu nirrepetu li dawk huma Minuti, għax mhumiex.  Tirrepetux xi ħaġa li mhijiex vera.

ONOR. KRISTY DEBONO:  Sur Tranter, l-adjudication sheets jew inkella l-Minuti huma għall-konsum pubbliku, għat-taxpayer biex jarahom?  

L-INĠ. ALEX TRANTER:  Le, dażgur li mhumiex.

ONOR. OWEN BONNICI:  M’għandux x’jaqsam. Imma jekk jiġi awditur, m’għandux ikollu dritt li jkollu moħħu mistrieħ li jara għalfejn tender tkun ingħatat lil kumpanija u mhux lil oħra?

L-INĠ. ALEX TRANTER:  Ħa nipprova nirrispondik.  La m’hemmx Minuti, kif tasal għall-konklużjoni ta’ kif intrebaħ it-tender?  L-ewwel ħaġa li wieħed irid jara huwa min rebaħ il-kuntratt.  U dik sabha l-Awditur Ġenerali, u sab ukoll b’liema prezz intrebaħ.  Ejjew ngħidu li intrebaħ bl-orħos prezz, jiġifieri l-motivazzjoni, all things being equal, u hawn l-Awditur jgħidha, rebaħ l-orħos wieħed għax taf min rebaħ, tara d-dettalji, tiftaħ il-bids u tara d-dettalji kollha u l-kundizzjonijiet kollha ta’ kull bid, kif għamel l-Awditur Ġenerali, u rebaħ l-orħos wieħed.  Motivazzjoni ulterjuri ma kienx hemm; l-orħos rebaħ.  Terġa’ l-Kumitat innegozja prezz orħos mill-orħos bidder!

ONOR. OWEN BONNICI:  Li l-Kumitat innegozja prezz orħos mill-orħos bidder ma nistgħux inkunu nafu.  Nibdew minn hemm.

L-INĠ. ALEX TRANTER:  X’jiġifieri?

ONOR. OWEN BONNICI:  Il-fatt li l-Kumitat tiegħek innegozja – u jien ma niddubitakx – f’ċirkostanzi prezz orħos mill-orħos bidder; imma jien kif se nkun naf?  Kif se nkun naf li ttieħdet dik id-deċiżjoni u r-raġuni x’inhi?  Dan dejjem qed naħdmu f’kuntest li m’hemm diffikultà ta’ xejn fuq l-integrità tal-persuni involuti.  Imbagħad niġu biex naħdmu fil-kuntest li għandna aħna, imma dawk pleasures yet to come, ħalli nibdew pass pass.  Bħala ċittadin, taxpayer, ma taħsibx li taxpayer għandu jkollu, jekk mhux hu, tramite l-Awditur Ġenerali jew istituzzjonijiet, ikun jaf għalfejn kuntratt ingħata lil “A” u mhux lil “B”?

L-INĠ. ALEX TRANTER:  Nerġa’ nirreferi għal dak li għedt qabel jien.  Ir-raġuni, li anke jirreferi għaliha fir-rapport l-Awditur Ġenerali, hija li l-orħos rebaħ.  

ONOR. OWEN BONNICI:  Mhux dejjem.

L-INĠ. ALEX TRANTER:  Kien hemm okkażjonijiet, u hawnhekk insemmi dawk l-okkażjonijet fejn l-orħos ma rebaħx, u f’kull wieħed kien hemm ċirkostanzi.  U tinduna li l-orħos mhux veru kien l-orħos u hemm raġuni.  U dik ir-raġuni, mid-dokumentazzjoni li bagħtu l-bidders, meta tarahom tinduna għax tara l-kundizzjonijiet, tinduna li “dan” differenti minn “dan”, allavolja l-prezz orħos.

ONOR. OWEN BONNICI:  Imma għax inti ġejt hawn u qed tispjegalna!

L-INĠ. ALEX TRANTER:  Hekk hu!  

ONOR. OWEN BONNICI:  Imma m’għandux ikun hekk.

L-INĠ. ALEX TRANTER:  Is-sodisfazzjon tal-Awditur Ġenerali huwa li qed jara li l-orħos rebaħ.  Kieku ninkwieta jekk l-orħos ma rebaħx u m’hemmx raġuni.

ONOR. OWEN BONNICI:  Hemm erba’ ċirkostanzi.

L-INĠ. ALEX TRANTER:  Mingħalija ħamsa. Hemmhekk, l-Awditur Ġenerali, ġustament, mar lura fuq l-Enemalta biex jagħtuh spjegazzjoni.  U jien qrajt fir-rapport l-ispjegazzjoni tal-Enemalta.  Issa jien m’għadniex hemm, imma żgur li marru lura għal dawk l-imberkin envelopes  u fetħuhom biex jaraw eżattament x’kienu l-bids u għaliex.  U jirrispondu lill-Awditur Ġenerali għaliex.  L-isfortuna, fejn forsi l-Awditur Ġenerali ħalla bieb imbexxaq u mhux għalqu, huwa li ma vverifikax dak li qalet l-Enemalta.  L-Enemalta tat spjegazzjoni.  Li inti tgħid li l-Enemalta tat spjegazzjoni u int ma kellekx mezz biex tivverifika, hemmhekk tħalla bieb imbexxaq.  F’kull ċirkostanza, speċjalment fiċ-ċirkostanzi fejn inti stajt tivverifika, fl-opinjoni tiegħi, l-Awditur Ġenerali, jekk mhux hu, l-esperti jew konsulenti li qabbad biex jagħtuh parir, anke jekk ta’ materja teknika, kien jivverifika u jiċċalinġja dak li l-Enemalta qalet li kienet ir-raġuni għalfejn f’dawk iċ-ċirkostanzi ma rebaħx l-orħos wieħed.  Eżempju wieħed li qed jiġini f’moħħi kien meta semmew tal-price index ta’ MOCH S.A. u BB Energy, li mingħalija kienu kkwotaw Cost Insurance Freight North West Europe (CIF NWE), u l-oħrajn ikkwotaw Free on Board Mediterranean (FOB MED). L-Enemalta qalet li dawn il-price indexes kien hemm $38 bejniethom u jeżistu fil-bids.  Jiġifieri jekk taqra l-bids, tara lil wieħed jikkwota price index CIF NWE u l-ieħor jikkwota FOB MED.  

ONOR. OWEN BONNICI:  Jiġifieri għalik dak ix-xogħol li kien isir bin-notamenti u dokumenti huwa biżżejjed biex jassigura trasparenza?

L-INĠ. ALEX TRANTER:  Nerġa’ nirreferi għall-kelma evoluzzjoni.

ONOR. OWEN BONNICI:  Evoluzzjoni?  Inti kont Chairman fl-2008 u l-2011, ma kontx Chairman fl-1920.  Jiġifieri li tgħidli evoluzzjoni fl-2008 sal-2011, meta sal-2003 kien hemm Minuti bil-miktub, għalija mhux evoluzzjoni kien hemm, imma rigress.  

L-INĠ. ALEX TRANTER:  Nerġa’ ngħidlek, jien writt il-proċedura li l-Enemalta kienet taddotta ...

ONOR. OWEN BONNICI:  Fi żmien Tancred Tabone, hux hekk?

L-INĠ. ALEX TRANTER:  Qabel ma jien sirt Chairman.  Hemmhekk nerġa’ ngħid, kien hemm l-Eżekuttiv, kien hemm in-nies li kienu jmexxu l-amministrazzjoni tal-Enemalta, u kienu l-proċeduri kif fl-ewwel FPC meeting li jien għamilt fil-25 ta’ Frar 2005 – hawnhekk hawn 25th February 2008 – kienu jgħiduli li kienet il-proċedura ta’ kif jitmexxa l-Kumitat.  U jien kont naddotta dik il-proċedura.

ONOR. OWEN BONNICI:  Ħalli nispjegalek ftit biex taprezza l-inkwiet tagħna.  Inti qed issemmi l-2005 meta kien hemm il-famuża email li ntbagħtet minn George Farrugia fid-29 ta’ April 2005 – peress li semmejt l-2005 – lil Totsa, lil Olivier de Richemont, fejn intqal hekk: “Hi Oliver.  Re payments. Did not receive anything yet.  Re the big one.  I need it desperatly (sic) as cannot do what I need to do. Please do it or I will be in deep S. Thanks for your understanding and give me a reason to tell you you are too nice.”. Dan George Farrugia li ingħata maħfra Presidenzjali minħabba dak li qed jixhed dwar korruzzjoni li seħħet bejn l-2003 u l-2004.  Fl-2005 jibgħat din it-tip ta’ email lil Totsa.  Imbagħad naraw dan il-lack of proper Minute keeping, u lilna bħala ċittadini kif isserħilna rasna li meta George Farrugia qed jikteb dan it-tip ta’ diskors lil Totsa l-affarijiet kienu sejrin tajjeb?  Dik hija d-domanda.  Tagħtini tort?

L-INĠ. ALEX TRANTER:  Jien m’iniex hawn biex nagħti tort lil xi ħadd, imma dik id-data tirreferi qabel iż-żmien tiegħi bħala Chairman ...

ONOR. OWEN BONNICI:  Ikkwotajthielek, 29 ta’ April 2005, ftit xhur qabel ma lħaqt inti.

L-INĠ. ALEX TRANTER:  Nerġa’ mmur lura għal dak li kiteb l-Awditur Ġenerali, jien nemmen li s-serħan tal-moħħ huwa meta tħares lejn il-prezzijiet ta’ min rebaħ u tara li l-orħos dejjem rebaħ.  Issa jekk inzerta li Totsa kienu l-orħos mal-kompetizzjoni li kien hemm, jekk il-kwantità u l-kwalità kienet  ...

ONOR. OWEN BONNICI:  L-allegat qerq jista’ jkun hemm mhux biss jekk inti tkunx l-orħos meta titfa’ t-tender, imma jekk tkunx taf il-prezzijiet u allura tkun tista’ tibbidja orħos minn ħaddieħor, u jekk jien nagħmillekx impediment biex ma titfax l-offerta.  Jekk naraw ix-xhieda fil-Qorti – dan huwa kollu pubbliku – l-allegata korruzzjoni li saret fl-2003 u l-2004, għax dik li nafu biha – jien qed nitkellem fuq dak li naf, għax li ma nafx ma nistax nitkellem fuqu – fejn li ġara kien li jekk ma xxaħħamx, kienu jagħmlulek l-impedimenti biex ma titfax l-offerti.  Dan huwa x’inqtal fil-Qorti.  Issa hemm il-Qorti tiddeċiedi hi.

L-INĠ. ALEX TRANTER:  Il-kuntest tas-sensittività ta’ dawn il-laqgħat, naħseb li you hit the nail on the head.  Jien elenkajt fl-istatement tiegħi lill-Awditur Ġenerali point by point kif konna naħdmu, fis-sens li min jidħol ma joħroġx sakemm nagħlqu l-laqgħa, m’hemmx telefonati u assolutament ebda tip ta’ kommunikazzjoni ma’ ħadd.

ONOR. OWEN BONNICI:  Imma fejn naf li veru kien jiġri hekk, Sur Tranter?

L-INĠ. ALEX TRANTER:  Għax jien qed nixhed quddiemkom, u qed nagħtikom id-dettalji u l-istatement ta’ kif ...

ONOR. OWEN BONNICI:  Imma fuq il-kelma tiegħek, bid-dovut rispett!  U qed tgħid fl-istatement tiegħek li “from memory” kien jiġri hekk.  Mela dawn affarijiet ta’ from memory?!

L-INĠ. ALEX TRANTER:  Le, m’iniex qed ngħidlek from memory, imma l-proċedura ta’ kif ...  Issa l-Enemalta mhux din il-proċedura biss taddotta biex tixtri ż-żejt, naħseb li hemm mijiet ta’ eluf ta’ proċeduri li tagħmel l-Enemalta.  Ma naħsibx li jekk inħarsu lejn dan id-dokument, hemm dawn l-eluf u eluf ta’ policies jirregolaw kull proċedura li ssir fl-Enemalta!  

ONOR. OWEN BONNICI:  Imma hawnhekk qed nitkellmu fuq miljuni ta’ ewro!

L-INĠ. ALEX TRANTER:  Napprezza u m’għandi l-ebda problema f’dak il-kumment: imma apprezza l-kuntest li jien spjegajt ta’ kif kienu jsiru l-affarijiet, mingħajr ebda indħil, mingħajr ebda riferenza għal xi ħaġa li kienet tiġri waqt il-Kumitat għax ħadd ma kien joħroġ, biex aħna nagħlqu l-Kumitat u niddeċiedu, mingħajr ebda leak of information u mingħajr l-ebda Minuti biex żgur ħadd ma jkun jaf, ħlief il-membri tal-Kumitat, x’kien il-prezz li ntrebaħ bih it-tender!

ONOR. OWEN BONNICI:  Ħalli niffukaw fuq dan il-qasam għax huwa fundamentali.  Jien qed nitkellem hekk għax rajna x’ġara f’każijiet ta’ allegata korruzzjoni bejn l-2003 u l-2004, fejn għandek żewġ persuni li ammettaw fil-Qorti li kien jiġri hekk.  Id-diffikultà ma kenitx li meta inti titfa’ l-offerta ma tkunx l-orħos u tieħu l-kuntratt, imma li l-flus kienu jgħaddu għax jekk ma nħallasx il-flus – u dan huwa x’qalu żewġ persuni fil-Qorti – jien ma nkunx mitlub nitfa’ l-offerta tiegħi, u ħaddieħor ikun l-iffavorit meta jiġi biex jissottometti l-prezz.  Mela allura l-issue mhijiex biss li inti tagħti l-kuntratt lill-orħos offerta.  L-iktar ħaġa faċli, jekk ngħidu li xi ħadd irid jagħmel il-ħażin, hija li jgħidlek li hu ta t-tender lill-orħos wieħed u allura m’hemm xejn ħażin.  Le, min huwa intelliġenti u juża moħħu jagħti l-kuntratt lill-orħos offerta, però jagħmel ċert li min jieħu dak il-kuntratt ikun iffavorit jew billi jimpedixxi lill ħaddieħor milli jitfa’ l-offerta, jew billi jagħtih informazzjoni li ħaddieħor ma jkunx jaf.  Kif ġara fl-2003 u fl-2004, skont xhieda ta’ żewġ persuni fil-Qorti.  Mela mhijiex kwestjoni ta’ li tieħu l-orħos offerta u allura kollox sew; anzi, min huwa intelliġenti ma jagħmilx hekk, imma jagħmel il-favoreġġimenti fi stadju preċedenti.  Allura jien ma nistax naċċetta, bid-dovut rispett, Sur Tranter, l-ispjegazzjoni tiegħek li nonchalantly tgħidli li veru ma kienx hemm Minuti miktuba, imma serraħ rasek għax l-orħos offerta ħadet il-kuntratt.  Meta qed nitkellmu fuq miljuni kbar ta’ ewro ...  Pereżempju, Totsa, li hija trading arm ta’ Total, ikkalkulajt li fil-perijodu tiegħek ħadet over €1 billion in oil trading mill-Enemalta.  Meta qed nitkellmu fuq dawn il-flus kollha, you need a system which is foolproof, mhux xejn.  Dak huwa l-argument tiegħi.  X’għandek xi tgħid?

L-INĠ. ALEX TRANTER:  Safejn naf jien, ma kien hemm l-ebda każ allegat ta’ korruzzjoni fi żmien meta jiena kont Chairman fl-Enemalta.

ONOR. OWEN BONNICI:  Nerġa’  nirrepeti, għax I’m fair with everyone, li dan kien fl-2003 u fl-2004.

L-INĠ. ALEX TRANTER:  Tajjeb, mela fi żmieni sal-lum ma kien hemm l-ebda każ ta’ korruzzjoni f’dan ir-rigward.  It-tieni punt:  jekk inti tħares lejn il-Minuti li hawn attached f’dan ir-rapport – u għalhekk tajthom daqqa t’għajn – il-kuntest li qed tirreferi għalih lanqas f’dawn il-Minuti ma jkun.  Hawnhekk hawn il-Minuti li fihom jgħidlek min kienu l-bidders, lil min ċemplu, x’kienet l-offerta tagħhom, innegozjaw bħalma semmejt jiena, taw prezz ...

ONOR. OWEN BONNICI:  Għal-liema Minuti qed tirreferi?
L-INĠ. ALEX TRANTER:  Qed nirreferi għall-Appendix A.3 tar-Rapport tal-Awditur Ġenerali.  Dawn il-Minuti ma jirriflettu xejn iżjed minn dak li kienet il-proċedura tiegħi, id-differenza kienet li hawnhekk kienu miktubin u rreferew li kien hawn “dawn” it-tenders, f’”dawn” it-tenders kien hawn “dawn” il-bidders, bdew ma’ wieħed, spiċċaw ma’ wieħed u qed jgħidlek “awarded tender”.

ONOR. OWEN BONNICI: Imma għadek kif għedt li l-policy tal-2011 hija waħda tajba.

L-INĠ. ALEX TRANTER:  Iva, m’għandix problema.

ONOR. OWEN BONNICI:  U jien hekk  naħseb, li hija tajba ħafna.

L-INĠ. ALEX TRANTER:  U għedtha jiena u m’għandix problema. Jien qed ngħidlek li r-riferenza tiegħek ta’ foolproof m’iniex nifhem x’inhi din is-sistema, biex inti tgħid fool proof għar-rigward li inti rreferejt għalih.  

ONOR. OWEN BONNICI:  Pereżempju li, jekk daħlet l-email bil-bids, fl-email ikun hemm aċċess billi l-MITA tagħtik il-password u tinfetaħ dak il-ħin.

L-INĠ. ALEX TRANTER:  Imma għedtlek li fiż-żmien li aħna bdejna kien hemm fax.

ONOR. OWEN BONNICI:  Fi żmienek lanqas dik ma kien hemm!  Issa x’kont tagħmel, we’re at the mercy of what you say, bid-dovut rispett.  Inti bniedem intelliġenti ħafna bla ebda ombra ta’ dubju, u naħseb li ngħidlek x’ngħidlek, xi tip ta’ raġuni se ssib.   Imma should it boil down to this, li jien, biex inkun naf dawn il-kuntratti kif ingħataw, irrid noqgħod għal dak li tgħid inti?  Int għadek kemm għedtli li inti qiegħed hawn tixhed.  Imma hekk għandha tkun?

L-INĠ. ALEX TRANTER:  Le, m’iniex qed ngħid li għandha tkun hekk; imma ċ-ċirkostanzi ġiegħlu li tkun hekk, mhux jiena biss, imma naħseb il-membri kollha tal-Kumitat jekk iġġibhom jixhdu hekk ukoll.

ONOR. OWEN BONNICI:  X’ċirkostanzi?  

L-INĠ. ALEX TRANTER:  F’liema sens?

ONOR. OWEN BONNICI:  Li tieħu Minuti u tagħti raġunament għalfejn tant hija bażika ...

L-INĠ. ALEX TRANTER:  Bir-rispett kollu.  Fiċ-ċirkostanzi tal-FPC, fil-materja sensittiva li aħna konna nagħmlu  f’dawk iż-żmenijiet, ma kienx hemm Minuti formali.  

ONOR. LUCIANO BUSUTTIL:  Imma fl-2003, u anke wara, kien hemm Minuti.  Allura dak iż-żmien ma kienx sensittiv?  

ONOR. OWEN BONNICI:  Anzi iktar sensittiv għax, sal-2003, konna għadna nieħdu ż-żejt bi prezz vantaġġjuż mil-Libja.  Fit-18 ta’ Diċembru, 2003 iddeċidew li jixtru minn fuq is-suq.  Jiġifieri aktar kien sensittiv.  Kif ittieħdet dik id-deċiżjoni, Minuti ma baqgħux jittieħdu, la taħt is-Sur Tabone u lanqas taħtek.  

L-INĠ. ALEX TRANTER:  U lanqas taħt iċ-Chairman li ġie warajja, jiġifieri l-affarijiet ma nbidlux mil-lejl għan-nhar.

ONOR. OWEN BONNICI:  Fl-2011 inbidlu.

L-INĠ. ALEX TRANTER:  Jiena spiċċajt f’Mejju tal-2010.  Jiena spjegajt li ta’ qabli u l-prassi tal-Enemalta kienet dik li kienet, jiena dħalt u kienet dik li kienet.

ONOR. OWEN BONNICI:  U  bid-dovut rispett, kienet prassi ta’ qablek fejn huwa prattikament ippruvat li kien hemm korruzzjoni fix-xiri taż-żejt, u inti addottajt l-istess prassi.

L-INĠ. ALEX TRANTER:  Imma bir-rispett kollu, l-allegati każi ta’ korruzzjoni meta sirna nafu bihom?  Meta jiena kont Chairman tal-Enemalta ma kien hemm l-ebda idea ta’ każi ta’ korruzzjoni.  

ONOR. JUSTYNE CARUANA:  Id-domanda tal-Onor. Bonnici hija din.  Fl-2003 kienu jsiru l-Minuti, imbagħad kien hemm perijodu wara Diċembru tal-2003 fejn ma baqgħux jinżammu.  Fil-perijodu sussegwenti taċ-chairmanship ta’ qablek kien hemm każijiet ta’ allegat korruzzjoni.  Mezz bażiku kif inti taħt iċ-chairmanship tiegħek stajt telimina ombra ta’ dubju – whatever it is – kienet li tbiddel is-sistema u tadopera sistema bażika ta’ teħid ta’ Minuti.  Inti esperjenza għandek, jiġifieri mhijiex xi ħaġa ġdida għalik.  Kellek xi impediment meta dħalt fiċ-chairmanship li tagħmel l-affarijiet kif suppost?  It-teħid tal-Minuti, kif diġà kellna l-opportunità nispjegaw, anke fi club tal-boċċi u tal-ħamiem ukoll jagħmluha, aħseb u ara l-FPC li qed jiħħendilja dawn il-miljuni kbar ta’ ewro.  

ONOR. LUCIANO BUSUTTIL:  Biex inżid ma’ dak li qalet l-Onor. Caruana, nimmagina li għal-laqgħat tal-Bord tal-Enemalta kienu jinżammu Minuti, kien ikun hemm is-Segretarju jżomm il-Minuti, napprovawhom fil-laqgħa ta’ wara, u sebaħ u dalam.  Allura meta inti bħala Chairman li kont tmexxi dan l-FPC, ma ħassejtx li għandek tagħmel l-istess ħaġa bażika?  Anke jekk xi ħadd jgħidlek li hemm ma jinżammux Minuti, tgħid li hemm bżonn li jibdew jinżammu ħalli jkollna record ...  M’iniex qed ngħid li fil-Munuti titfa’ l-economic details li forsi trid iżżomm mistura biex ekonomikament ma tpoġġix lill-Enemalta f’pożizzjoni ħażina, imma għallinqas tgħid min kien hemm preżenti,  għax lanqas biss nafu jekk kienx ikun hemm quorum għal dawn il-laqgħat tal-FPC minn dawk l-iscribbles li ħarġu.  Apparti minn hekk, tkun tista’ tgħid għallinqas fil-Minuti min kien hemm preżenti, jekk id-deċiżjoni kenitx unanima għax lanqas din ma konna nafu, issa qed nisimgħu li kienet unanima, u l-motivazzjonijiet li taw il-bidders kollha, kif daħlu l-bids, id-dettalji u l-motivazzjoni ta’ min rebaħ mingħajr ma tidħol f’affarijiet tekniċi li l-Enemalta ma jaqblilhiex tiżvela.  Ma ħassejtx, speċjalment inti bħala Chairman fil-Bord tal-Enemalta, li dik il-ħaġa tant bażika tagħmilha?

L-INĠ. ALEX TRANTER:  L-ewwel nett nixtieq ngħid li l-fatt li tieħu Minuti ta’ meeting ma jfissirx li telimina, kif għedt inti, kull tip ta’ korruzzjoni.  

ONOR. JUSTYNE CARUANA:  In the broadest sense.

L-INĠ. ALEX TRANTER:  Imma inti għedt li telimina; imma mhux veru, ma teliminax.  Il-korruzzjoni naħseb hija ferm iktar għolja mit-teħid tal-Minuti.  Il-Minuti jagħtuk elenku ta’ dak li seħħ.  Bla ebda dubju, ma kienx hemm Minuti f’dawn il-FPC meetings, u dan ma ddeċidejtux jiena imma kienet prassi tal-Enemalta li jiena writt.  

ONOR. JUSTYNE CARUANA:  Imma stajt tbiddilha?

L-INĠ. ALEX TRANTER:  Jien naċċetta l-fatt li, meta tħares lura, tgħid stajt għamilt “hekk” u stajt għamilt “hekk”; naċċetta dak il-fatt bla ebda problema.  Imma l-prassi ta’ dawk iż-żmenijiet u l-proċeduri tal-Enemalta, mhux biss fl-FPC, imma fil-prassi ta’ award of tenders għax kien hemm ukoll a Tenders Adjudicating Committee fl-Enemalta.  Dan ir-rapport jirreferi għat-Tender Sub-Committee li jaġġudika tenders dwar kif l-Enemalta tixtri l-cables eċċ.  L-Enemalta anke f’dawk il-meetings ma tieħux Minuti, jiltaqa’ l-Kumitat, jaraw il-bids, jelenkaw il-bids, jagħmlu nota fil-file ta’ dak il-bid u min rebaħ u min ma rebaħx.  Jiġifieri min kien hemm preżenti, min ma kienx preżenti u x’kienet id-diskussjoni ma kienx jeżisti.

ONOR. OWEN BONNICI:  Imma sal-2003 u qabel, anke fl-1998 għax iċċekkjajt, kienu jittieħdu l-Minuti.  Din hija xi ħaġa bażika, bid-dovut rispett, Sur Tranter.

L-INĠ. ALEX TRANTER:  Nerġa’ ngħid li l-ewwel darba li jiena rajt il-Minuti tal-2003 kienet nhar il-Ħadd.  Ħadd qatt ma qalli li f’dan il-Kumitat kienu jieħdu l-Minuti, li rridu nieħdu l-Minuti, u l-ispjegazzjoni għas-sensittività ma nistax immur lura u ngħid li ħlisna minnha, għax illum il-ġurnata biċ-ċirkostanzi ngħid missna għamilna l-Minuti.  Jiġifieri anke jiena ngħidha, imma qed nispjegalkom il-kuntest ta’ dak iż-żmien, u l-prassi u l-proċedura li kienet tintuża mill-Enemalta.

ONOR. OWEN BONNICI:  Meta ġejt hawnhekk, inti għedtli li dawn mhumiex Minuti as such imma huma workings.  Kważi bdejt tiġġustifikaha l-pożizzjoni.  Issa qed tgħid li, with the benefit of hindsight, misskom għamiltu l-Minuti.

L-INĠ. ALEX TRANTER:  Iva, with the benefit of hindsight, missna għamilna l-Minuti.  

ONOR. OWEN BONNICI:  Din hija elementari.
L-INĠ. ALEX TRANTER:  Le, ma nistax naċċetta dak il-fatt.  Fl-Enemalta, f’dawk iż-żmenijiet, il-prassi u l-proċeduri mhux biss għall-fuel procurement, imma anke għal tenders oħrajn żgħar, ma kienux jittieħdu l-Minuti tal-meetings, imma notamenti.

ONOR. OWEN BONNICI:  Biex jispjega għalfejn ħadha “dan” u mhux l-“ieħor”?  

ONOR. LUCIANO BUSUTTIL:  U mill-Ministeru ħadd ma kien forsi jistaqsikom dwar kif ingħataw it-tenders, kif jintrebħu u jekk iżżommux Minuti jew le?  

L-INĠ. ALEX TRANTER:  Kien hemm stqarrijiet li għamel il-Ministeru matul dawk iż-żmenijiet ta’ kif kien jinxtara ż-żejt.  Naħseb li l-uffiċjali tal-Enemalta żgur li għandhom risposti għal domandi parlamentari dwar kif kien jinxtara ż-żejt, u kien ikun hemm elenkat – mhux f’dan il-policy document – miktub kif kien jiġi deċiż, u d-deċiżjoni jew dak li kien jinkiteb, kienet pjuttost, ma rridx ngħid policy formali jew proċedura bħalma hawn illum, imma kienet  a policy miktuba bħala dokument mhux addottat at a policy level, imma proċedura kien hemm u kulħadd kien jafha l-proċedura.  U meta konna mistoqsijin għall-proċeduri f’mistoqsijiet parlamentari, kien hemm il-proċedura li konna niktbu lill-Ministeru fejn ngħidulhom x’kien isir eżatt.

ONOR. LUCIANO BUSUTTIL:  Jiġifieri mill-Ministeru ħadd ma kien jinteressah bħalma jsiru f’entitajiet iżgħar minn hekk, li meta jkun hemm procurement ta’ xi ħaġa, li jixtieq ikun jaf f’dik il-laqgħa x’iddeċidejtu u kif iddeċidejtu?  

L-INĠ. ALEX TRANTER:  Le, qatt ma kien hemm.

ONOR. OWEN BONNICI:  Fl-istatement tiegħek, għedt: “I do recall also, communicated via email with the Ministry, Committee decisions”.  Jiġifieri komunikazzjoni mingħandkom lill-Ministeru kienet issir għax għedtha inti stess.

L-INĠ. ALEX TRANTER:  Hekk hu.  L-Enemalta hija tal-Gvern, u l-boss tiegħi kien il-Ministru, għax jien nirrapporta lill-Ministru, maħtur mill-Ministru bħala Chairman tal-Enemalta.  F’affarijiet li kienu jikkonċernaw risk management u fuel procurement, kien hemm komunikazzjonijiet mhux lill-Ministru biss li kont nagħmel, imma anke lill-Bord tal-Enemalta fejn wieħed kien jirrapporta x’kienu d-deċiżjonijiet – mhux f’Minuti u nagħtih il-Minuti – imma f’emails li wieħed jikteb u jgħidlu li ntrebaħ “dan” il-kuntratt, “dawn” kienu d-dettalji, eċċ.  In hindsight, illum il-ġurnata ngħid kważi kważi dak li kont nikteb aħjar kieku daħħalnih dak il-ħin fl-envelope.

ONOR. JUSTYNE CARUANA:  Mhux qishom Minuti kienu dawk?  

L-INĠ. ALEX TRANTER:  Jekk tħallini nispiċċa, inkun nista’ nispjega.  In hindsight, kieku ngħid li din l-email li jien kont nikteb, jew inkella anke ċ-CFO kien jiktibli biex jgħidli li għadna kemm ltqajna u kellna six bids, iltqajna ma’ dan ...

ONOR. LUCIANO BUSUTTIL:  Jiġifieri wara l-laqgħa inti kont tibgħat email lill-boss tiegħek – kif sejjaħtlu inti – bid-deċiżjoni kif kienet.   U dawn l-emails fejn jinżammu?  Forsi qegħdin fuq computer li kien tiegħek personali?  Jiġu printed?  Jiġu filed?  L-Enemalta għandhom kopja tagħhom?

L-INĠ. ALEX TRANTER:  Jien għandi l-kopji tiegħi hawnhekk u nista’ nagħtikom kopja fejn jien kont ninforma lill-Ministru biex ngħidlu li għadna kemm iltqajna u ġara “hekk”, “hekk” u “hekk”. 

ONOR. LUCIANO BUSUTTIL:  L-Enemalta għandhom kopja ta’ dawn l-emails kollha, hard copy jew soft copy?  Jew sempliċement qegħdin għandek għax inti kont obbligat tieħu kopja tagħhom?

L-INĠ. ALEX TRANTER:  Jiena bħala Chairman kont nikteb lill-Ministru; u kien hemm ukoll korrispondenza liċ-CFO – żgur kienet isseħħ taħt Pippo Pandolfino li kien jiktibli, jikkopja liċ-CEO li kien ikun preżenti fil-Kumitat biex jirreġistra x’kienu d-deċiżjonijiet ta’ dik il-laqgħa – u hemm record  ta’ bejnietna li jekk xi ħadd se jmur biex jirriferi ...  Sfortunatament ma kienux fl-envelope għax kienu jsiru wara.

ONOR. LUCIANO BUSUTTIL:  Jiġifieri prattikament dawn l-emails kollha kienu qegħdin soft copy, ħadd ma pprintjahom u once li jinbidlu l-hard disks bye bye, ħadd m’għandu aċċess għalihom.  Mhux hekk?

L-INĠ. ALEX TRANTER:  Ma nistax ngħidlek jekk hux hekk jew le.

ONOR. LUCIANO BUSUTTIL:  Ma tafx jekk kienux jiġu printed dawn l-emails?  

L-INĠ. ALEX TRANTER:  Le, ma nistax ngħidlek x’għamel ħaddieħor; jiena nista’ ngħidlek x’għamilt jien.  Jien għandi.

ONOR. BEPPE FENECH ADAMI:  Jiġifieri minkejja li immedjatament wara ma jiġux sealed fl-envelope, wara kienet issir exchange of emails fejn tgħidu x’iddeċidejtu u abbażi ta’ xiex iddeċidejtu.  Qed nifhem sew?  

L-INĠ. ALEX TRANTER:  Iva.  

ONOR.  BEPPE FENECH ADAMI:  Dawn minn min kienu jkunu formulati?  Mela ltqajtu u ddeċidejtu: min jinizja l-proċess tal-emailing?

L-INĠ. ALEX TRANTER:  Żgur li kien hemm okkażjonijiet meta jiena ktibt lill-Ministru, speċjalment meta konna nixtru l-fuel oil, għax il-kuntratti tal-fuel oil kienu l-akbar kuntratti li kienet tinnegozja l-Enemalta.

ONOR. BEPPE FENECH ADAMI:  I go one step backwards.  Inti qed tgħid li Pippo Pandolfino u ċ-CEO kienu jirrekordjaw x’kienu l-bids, x’innegozjaw, ma’ min tkellmu u fejn waslu.  Kif kien jinizja ruħu dan il-proċess?

L-INĠ. ALEX TRANTER:  Kif għedt fl-istatement tiegħi, iċ-CFO kien jieħu l-kopja tal-winning bid, u minn hemmhekk – forsi jixhed u jgħidilkom x’kien jagħmel, ma kontx miegħu biex nara x’jagħmel – kien jibgħatli email biex jinfurmani liema kienu l-bids u x’kienu d-deċiżjonijiet.  F’ċerti każijiet, speċjalment tal-fuel oil, jien kont nifformola fejn kont inżid il-kummenti tiegħi, jekk kien hemm kummenti x’nagħmel, u nibgħat email lill-Ministru.  

ONOR. BEPPE FENECH ADAMI:  U kien ikollhom input f’din l-exchange ta’ emails dwar x’ġara u ma ġarax inti, iċ-CFO u ċ-CEO?  

L-INĠ. ALEX TRANTER:  Iċ-CEO kien jiġi kkupjat għax kien preżenti.

ONOR. BEPPE FENECH ADAMI: Inti tirreferi għalih bħala the Secretary.  Fl-istatement tiegħek lill-Awditur, inti għedt li the Financial Controller also acted as Secretary to the Committee.  Qed nirreferi għall-ittra tiegħek lill-Awditur, paragrafu 6.

L-INĠ. ALEX TRANTER:  Hawnhekk qed nirreferi għal-RMC.

THE CHAIRMAN:  Sur Tranter, ħa nintervjeni minħabba dan l-exchange, biex nagħmel sintesi tiegħu fil-qosor.  Jekk fhimt sew, fuq id-domanda tal-Onor. Busuttil, donnok għamilt mossa hemmhekk biex tagħmel riferenza għal xi dokumenti li għandek għal dawn l-emails.  Jekk qed nifhem sew, ħin minnhom għedt li inti żammejt kopja.  Jien qed nitolbok tippreżenta l-emails li għandek f’dan ir-rigward.

L-INĠ. ALEX TRANTER:  Iva, mela le!  Jekk tridni nista’ naqra waħda.

THE CHAIRMAN:  Aqra kemm trid, Sur Tranter, però qed nitolbok tippreżenta – anke jekk mhux forsi issa, għax ma tistax tipprintjahom għax qegħdin fuq l-iPad tiegħek – wara din is-seduta l-inkartament li għandek  biex jikkorrobora dak li qed tgħid.  

ONOR. LUCIANO BUSUTTIL:  Jiġifieri, fuq kull deċiżjoni li saret, għandek kopja tal-email or just a sample tal-emails?

L-INĠ. ALEX TRANTER:  Ħalli nkun ċar fid-diskors u nirrepeti dak li diġà għedt.  Kien hemm okkażjonijiet fejn jien kont ninforma lill-Ministru  bid-deċiżjonijiet partikolari b’riferenza għal kuntratti kbar.

ONOR. LUCIANO BUSUTTIL:  Qed tgħid “f’okkażjonijiet”, jiġifieri mhux dejjem kont tinfurmah?
 
L-INĠ. ALEX TRANTER:  Kien hemm tenders żgħar u kien hemm il-kbar: bil-kbar ħadd ma jgħidli biex ninforma lill-Ministru, imma kont nagħmilha minn jeddi biex ninfurmah bħala informazzjoni.  Taħt Pippo Pandolfino bħala CFO kien jibgħatli email biex jagħtini rendikont ta’ x’ġara; imbagħad jiena kont inżid il-kliem tiegħi u ninforma lill-Ministru b’dak li jkun seħħ.  

THE CHAIRMAN:  Għall-fini ta’ records nitolbok sabiex, wara din is-seduta, tippreżenta lil Ms. Brincat dawn l-emails li għandek ħalli jikkorroboraw dak li qed tgħid.
 
ONOR. BEPPE FENECH ADAMI:  Kellhom standard format by and large?

L-INĠ. ALEX TRANTER:  Le, ma kien hemm ebda standard format għax kienet email mingħand iċ-CFO għalija, u mingħandi għall-Ministru for information.  Format ma kienx hemm, dawn kienu exchange of emails.  F’idejja għandi waħda tas-27 ta’ Frar 2008, meta ltqajna fuq id-diesel.  Qed nirreferi għal paġna 80 fir-rapport tal-Awditur Ġenerali, il-laqgħa li saret tas-27 ta’ Frar 2008 dwar tender għal diesel li kien rebaħ Totsa.  ‘27th February, 2008 at 18.54hrs’ qed jiktibli Pippo Pandolfino, ex-CFO u jikkopja liċ-CEO fuq il-gas oil and diesel tender, u qed jgħidli hekk:  

“Chairman, 

As agreed, I am forwarding a summary of the gas oil and diesel tender.  

We received 3 bids in all.  

We concluded tender with Totsa (our kind supplier of gas oil and diesel) as follows:

a) Diesel – Platts CIF MED - $5.85
b) Gas oil – Platts CIF MED flat - $5.85

When compared to the current contract and the competition, the final Totsa’s negotiating contract works out cheaper as follows ... ”  

U  jagħmilli tabella fejn jgħidli min kienu l-bidders – issa mbagħad naraw il-kopja – jgħidli Totsa initial offer, għax daħal bl-offerta li taraw hawnhekk; jgħidli Totsa current offer, jiġifieri dan kien is-supplier qabel u b’dan il-prezz konna qegħdin nixtruh; imbagħad jgħidli wkoll in-negotiated offer li kien orħos minn dak li konna nixtruh, u jaħdimli d-differenzi u jgħid li bin-negozjati li għamilna f’din il-laqgħa ffrankajna tant miljuni.

ONOR. BEPPE FENECH ADAMI:  Kemm kien l-ammont f’dan il-każ partikolari?

L-INĠ. ALEX TRANTER:  F’dan il-każ partikolari ...

ONOR. OWEN BONNICI:  Meta tgħid iffrankajt tant miljuni, jiġifieri nnegozjajt prezz ...

L-INĠ. ALEX TRANTER:  Il-Kumitat innegozja prezz orħos minn dak li kien hemm, u riżultat ta’ hekk iffrankajna l-flus lill-Enemalta.  

ONOR. OWEN BONNICI:  Iffrankajt lill-Korporazzjoni Enemalta kieku qbadt u ħadt l-offerta mingħajr ma nnegozjajt.  In-negozjati huma importantissimi, kienu jsiru kemm fi żmienek u kemm qabel.  L-għan tal-FPC huwa appuntu li jinnegozja prezzijiet aktar vantaġġjużi milli kieku wieħed jaqbad u jixtri.  U allura meta wieħed jgħid li ffranka lil pajjiżna jew lill-Enemalta “tant” miljuni, iffranka frott in-negozjati, bħalma kienu jiffrankaw il-kumitati kollha li kienu jagħmlu n-negozjati.  

L-INĠ. ALEX TRANTER:  Jiena ma nistax nikkummenta fuq il-kumitati kollha; nista’ nikkummenta fuq il-kumitati li jiena kont Chairman tagħhom.  

ONOR. OWEN BONNICI:  L-għan ta’ kumitat li jinnegozja huwa proprju dak, anzi Allaħares ma ffrankajtux, għax kont ngħidilkom biex taqbdu u tagħlqu l-Kumitat!  Dan mingħajr ma nneħħi xejn mill-expertise tal-membri.

L-INĠ. ALEX TRANTER:  Agreed, però jien ma nistax nikkummenta fuq il-perijodu ta’ meta ma kontx Chairman jien.

ONOR. OWEN BONNICI:  Għax issa jiena nisma’ fl-aħbarijiet li l-Kumitat iffranka €10 miljun.  Mhux dak huwa proprju x-xogħol tiegħu?  L-għan tal-FPC huwa dak li jinnegozja prezz aħjar mill-offerti li jkunu daħlu.  Jien qed ngħid li kulħadd kien jaf b’xogħlu, u forsi kien jafu tajjeb ħafna.  Imma dak huwa l-punt li rridu nagħmlu.

L-INĠ. ALEX TRANTER:  Sfortunatament fir-Rapport tal-Awditur Ġenerali dan li qed tgħid inti ma ġiex irrekordjat.

ONOR. OWEN BONNICI:  Le, mhu veru xejn.  L-Awditur Ġenerali għamel kritika, fil-fehma tagħna ġustifikata, li m’għamiltux ċertu degree ta’ trasparenza fil-ħidma tagħkom.  Aħna għamilna disa’ sigħat niddiskutu mal-Awditur, u hu beda jgħid li l-FPC ta kuntratti lil kumpanija, la qallhom għaliex, la sabu l-Minutes, policy ma kienx hemm – issa dik se niġu għaliha fid-domandi li se nagħmlu, u nittama li nibdewhom – u allura għamel sensiela ta’ domandi dwar l-operat tagħkom, imma li bis-saħħa tal-operat tal-Kumitat ġew frankati l-flus, dak huwa rwol ta’ FPC, bħalma jiġu ffrankati kull sena kumitat wara l-ieħor.  
L-INĠ. ALEX TRANTER:  Naqbel miegħek, imma tapprezza li hemm kumitat effettiv u hemm kumitat iżjed effettiv, u tista’ tistudja liema kienu l-kumitati effettivi.  

ONOR. OWEN BONNICI:  Imma kull kumitat jiffranka.

L-INĠ. ALEX TRANTER:  Hekk hu.  Nerġa’ ngħid li qed nirreferi għall-kumitati li jiena kont preżenti għalihom.  

ONOR. OWEN BONNICI:  Jiena nixtieq nagħmel numru ta’ domandi.

L-INĠ. ALEX TRANTER:  Tridni nkompli nispiċċa naqra din l-email, jew m’hemmx għalfejn?

ONOR. OWEN BONNICI:  Bil-qalb kollha, u nitolbok tippreżenta kopji tal-emails li għandek. 

L-INĠ. ALEX TRANTER:  Hawnhekk għandi hard copy.

THE CHAIRMAN:  Apparti dik, għandek kopji tal-oħrajn?

L-INĠ. ALEX TRANTER:  Iva, għandi.

THE CHAIRMAN:  Jekk għandek hard copy, inkunu nistgħu nibdew issa nagħmlu l-kopji tagħhom.  

L-INĠ. ALEX TRANTER:  Ħalli nispiċċa naqraha.  Għedtilkom li hawn tabella li telenka min kienu l-bidders u l-prezzijiet li nnegozjajna, imbagħad jgħid li:

“One can mention that, in 2004, Enemalta was buying from ENI at margins of +$3.50 on these products (i.e.$1.7 million more in margins).  

In 2006 we were buying from Totsa at - $2.25 diesel and - $1.75 gas oil.  

In 2007 we improved further to - $4.75 & - $4 respectively.  

What was concluded today is a very good deal, and obviously the best ever deal on these 2 products.

Pippo”

ONOR. BEPPE FENECH ADAMI:  L-Awditur Ġenerali qatt ma waslet għandu din il-korrispondenza?

ONOR. OWEN BONNICI:  Jekk ma rrekordjawhomx, kif tridhom jaslu għandu?  

ONOR. BEPPE FENECH ADAMI:  Sur Tranter, dawn huma exchange ta’ emails bejn is-Sur Pandolfino u inti, u kkuppjat iċ-CEO.  Inti taf jekk kienx jinżamm file mill-Enemalta, fl-uffiċċju tiegħek, fl-uffiċċju taċ-CEO jew tas-Sur Pandolfino?  X’kienet il-prassi dwar xi jsir mill-emails?  Kienet tinżamm a hard copy tagħhom?  Jista’ ikun li hemm hard copy mhux fl-envelope issiġillat, però x’imkien ieħor? 

L-INĠ. ALEX TRANTER: Soft copy naħseb li teżisti, għax l-emails kienu tal-Enemalta, CEO u CFO; issa x’kienu jagħmlu ċ-CEO u ċ-CFO ma nistax ngħid. 

THE CHAIRMAN:  Nistaqsu lilhom.  L-Onor. Owen Bonnici.

ONOR. OWEN BONNICI:  Ħalli mmur lura għall-Ġenesi.  Inti  bdejt taħdem mal-Enemalta bħala non-executive Chairman fl-1 ta’ Lulju 2005.  

L-INĠ. ALEX TRANTER:  Correct.

ONOR. OWEN  BONNICI:  Għalkemm inti inġinier, u inġinier tal-affari tiegħek ħafna, inti ma kontx taħdem f’dan is-settur tal-fuel procurement jew enerġija eċċ. Inti kont taħdem ma’ Care Malta fuq qasam importanti, però differenti.   Kif ġiet l-offerta biex inti sservi bħala non-executive Chairman?  

L-INĠ. ALEX TRANTER:  Nirringrazzjak talli staqsejtni din id-domanda għax nieħu  gost nirrispondik.  L-ewwel nett, kif għedt tajjeb inti, jiena mechanical engineer u proud li mechanical engineer, u l-ispeċjalizzazzjoni tiegħi meta jiena studjajt kienet fuq l-enerġija.  Nieħu gost ngħid ukoll, u proud  ħafna li kont sponsorjat mill-Enemalta meta kont l-Università u kont student worker.  Għamilt ħames snin u l-Enemalta għallmitni ħafna, u kuntent u grat ħafna lejn l-Enemalta, speċjalment dak li tgħallimt fil-qasam tal-enerġija anke fil-prattika mhux biss fit-teorija.  Dħalt f’qasam mhux relatat li huwa fis-saħħa – forsi wieħed jistaqsi għaliex inġinier daħal fis-saħħa, dik hija materja li nistgħu niddibattuha mhux hawnhekk imma x’imkien ieħor – dħalt fl-executive management, senior management u kont CEO ta’ kumpanija speċjalizzata fil-qasam u l-kura tal-anzjani.  Ġejt appuntat fl-1 ta’ Lulju mill-ex-Ministru Austin Gatt, u kont proud u happy ħafna li rritornajt fl-Enemalta.  

ONOR. OWEN BONNICI:  Kif bdiet din?  

L-INĠ. ALEX TRANTER:  Bdiet f’liema sens?

ONOR. OWEN BONNICI:  Jiġifieri l-offerta?

L-INĠ. ALEX TRANTER:  Le, mhux offerta.

ONOR. OWEN BONNICI:  Jiġifieri bagħat għalik?  Ċempillek?  Kif?

L-INĠ. ALEX TRANTER:  Jibgħat għalik.  Bagħat għalija u staqsieni jekk naċċettax il-pożizzjoni ta’ Chairman tal-Enemalta.  Issa kif għażilni tistaqsix lili, staqsi lilu.

ONOR. OWEN BONNICI:  Definittivament.  Jiġifieri l-elezzjoni kienet fl-2003 u sar Ministru responsabbli mill-enerġija Dr. Gatt.  Wara qisu sentejn spiċċa Tancred Tabone u inti qed tgħid li bagħat għalik. 

L-INĠ. ALEX TRANTER:  Mhux għalija biss imma l-Bord kollu li ġie maħtur, għax kien bord ġdid.

ONOR. OWEN BONNICI:  Jiġifieri l-ewwel inħatar il-Bord fl-2005, imbagħad il-Bord bagħat għalik, jew il-Ministru bagħat għalik, jew it-tnejn?  

L-INĠ. ALEX TRANTER:  Le, il-Ministru jaħtar il-bord.  Qabel ma jaħtar il-bord, il-ministru jiltaqa’ ma’ kull persuna li jidhirlu li għandu jaħtar – u naħseb hija l-istess prassi li tintuża llum il-ġurnata – biex jara jekk dik il-persuna taċċetta jew ma taċċettax; jekk taċċetta, jispiċċa  jifformalizza l-bord; imbagħad, naturalment, isir announcement li qed jinħatar bord ġdid.  

ONOR. OWEN BONNICI:  Jiġifieri hu kkomunika miegħek?  Nixtieqek tispjegalna ftit kif ġiet din l-offerta.  Jiġifieri inti wrejt ix-xewqa?  Kellek taħditiet miegħu u għedtlu li tixtieq li ...?

L-INĠ. ALEX TRANTER:  Assolutament le, kienet sorpriża, u ġejt ikkomunikat u ġejt mistoqsi biex immur il-Ministeru biex jitkellmu miegħi.
ONOR. OWEN BONNICI:  Issa bejn Dr. Gatt u inti hemm xi parentela b’xi mod,  hux hekk?

L-INĠ. ALEX TRANTER:  Hemm relazzjoni fid-distanza through l-mara tiegħi.

ONOR. OWEN BONNICI:  Jiġifieri kont tafu, dak li ridt ngħid.  Jiġifieri huwa persuna li għandi nifhem tgawdi l-fiduċja tiegħu.  U int bdejt dan ix-xogħol ta’ Chairman tal-Enemalta.  Għalfejn non-executive?

L-INĠ. ALEX TRANTER:  Meta tgħid li jiena bdejt ix-xogħol, mhuwiex eżatt.  Ix-xogħol tiegħi, li kien bħala CEO ma’ kumpanija privata, dak baqa’ x-xogħol tiegħi.  Qed tistaqsini x’inhi d-definizzjoni ta’ non-executive Chairman?  

ONOR. OWEN BONNICI:  Ħalli ngħid għalfejn qed nistaqsi hekk.  Għax għadna kemm tkellimna dwar il-funzjoni tiegħek fil-procurement taż-żejt eċċ., u meta tisma’ l-funzjoni li kellek, ma tantx tieħu l-idea li kienet non-eżekuttiva prima facie.

L-INĠ. ALEX TRANTER:  Għaliex?

ONOR. OWEN BONNICI:  Min jisma’ l-involviment li kien hemm fl-istruttura tal-FPC, ma jasalx li r-rwol tiegħek kien ta’ non-executive Chairman.  Però m’iniex qed ngħid li huwa ħażin jew li huwa tajjeb.  Fil-mument tal-ħatra, meta qallek li inti se tkun non-executive Chairman, wieħed jiddiskuti u jagħmel negozjati jew taħditiet dwar x’se tkun il-funzjoni taċ-Chairman.  Allura x’kienet il-funzjoni tiegħek meta ġejt mitlub isservi f’dik il-pożizzjoni ta’ non-executive Chairman?

L-INĠ. ALEX TRANTER:  Il-funzjoni tiegħi kienet persuna li ma kenitx 100% iddedikata u mpjegata mill-Enemalta, qiegħda minn hemmhekk tirrapporta għax-xogħol, għax kelli x-xogħol tiegħi, u kont Chairman tal-Bord tal-Enemalta, Chairman ta’ dawn iż-żewġ sotto-Kumitati, jiġifieri kont nisbaħ għax-xogħol fix-xogħol tiegħi privat, kien ikun hemm laqgħa wara nofsinhar, u bħala non-executive Chairman u Chairman ta’ dak il-kumitat speċifiku li kien ikun se jiltaqa’, kont immur l-Enemalta u niċċerja l-meeting l-Enemalta.  Kien hemm affarijiet oħrajn li kien jagħmel iċ-Chairman tal-Enemalta u kull Chairman, korrispondenza li trid tirrispondi u affarijiet legali li tkun trid tkun taf bihom u tiġi nformat.  Jiġifieri meta ngħidu non-executive, ifisser li l-funzjoni tiegħek ma tkunx full time, imma tkun qiegħed hemmhekk external, visiting u tiġi meta jkun hemm il-bżonn tal-funzjoni tiegħek bħala persuna esterna, imma appuntata biex inti tagħmel dak ix-xogħol.

ONOR. OWEN BONNICI:  Mela ma kienx il-full time occupation tiegħek – jekk nista’ nuża dik il-kelma – għax inti kellek ix-xogħol tiegħek fil-qasam tas-saħħa ma’ Care Malta.  Effettivament f’dawn il-ħames snin inti bqajt on a non-executive basis?

L-INĠ. ALEX TRANTER:  Jiena dejjem kont non-executive, mill-bidu sal-aħħar.  

ONOR. OWEN BONNICI:  Inti naturalment spiċċajt imbagħad minħabba li inti ġejt appuntat f’kumpanija multi-nazzjonali.  Jiġifieri fil-frattemp inti, f’dawn il-ħames snin li bdejt u spiċċajt, inti ddiversifikajt il-qasam tiegħek tax-xogħol?  Għax inti għedt li kont fil-qasam tas-saħħa, imbagħad, meta spiċċajt minn hemmhekk, ir-raġuni li ngħatat kienet li inti ġejt appuntat f’kumpanija multi-nazzjonali.  

L-INĠ. ALEX TRANTER:  X’inhi d-domanda tiegħek?

ONOR. OWEN BONNICI:  Nitolbok tispjegali jekk kienx hemm shift fix-xogħol tiegħek, apparti dak ta’ non-executive Chairman, mill-qasam tas-saħħa għal qasam differenti.

L-INĠ. ALEX TRANTER:  Iva.  

ONOR. OWEN BONNICI:  Tista’ tgħidilna kif żviluppa dan ix-shift?

L-INĠ. ALEX TRANTER:  F’liema sens?

ONOR. OWEN BONNICI:  Il-qasam tas-saħħa huwa wieħed, u l-qasam tal-enerġija mill-pannelli solari huwa kompletament differenti.  Jiġifieri fil-frattemp, f’dawn il-ħames snin, x’ġara mil-lat professjonali tiegħek?  U se ngħidlek għalfejn qed nistaqsik.

L-INĠ. ALEX TRANTER:  Jekk immur lura, jiena bdejt naħdem max-shift engineers fl-Enemalta, imbagħad dħalt fil-qasam tal-manifattura, imbagħad dħalt fis-saħħa, imbagħad mort fis-settur tal-enerġija, jiġifieri ddiversifikajt il-karriera tiegħi f’oqsma differenti tal-industrija.  

ONOR. OWEN BONNICI:  Jien li nista’ nistaqsik biss, per etica, huwa dwar il-perijodu li fih kont Chairman tal-Enemalta.  Qabel kont Chairman tal-Enemalta ma nħossx li huwa etiku li nistaqsik, imma waqt li kont Chairman naħseb li jiena etikament allowed li nistaqsik.  

L-INĠ. ALEX TRANTER:  Dejjem kien l-istess xogħol.

ONOR. OWEN BONNICI:  Allura x-shift mill-qasam tas-saħħa għall-qasam tal-pannelli solari eċċ. – li huwa qasam interessanti – meta kien bejn wieħed u ieħor?

L-INĠ. ALEX TRANTER:  Lejn l-aħħar.  Fil-fatt għalhekk irriżenjajt, għax kelli mmur naħdem barra minn Malta.

ONOR. OWEN BONNICI:  Jiġifieri inti ġejt biex tirriżenja wara li ġejt appuntat ...  Spjegalna ftit inti għax ma rridx nitfa’ kliem f’ħalqek.

L-INĠ. ALEX TRANTER:  Jien aċċettajt pożizzjoni barra minn Malta, u naturalment ma tistax taċċetta pożizzjoni barra minn Malta u tkompli tkun non-executive Chairman tal-Enemalta.  Ix-xogħol tiegħi pjuttost kien kontinwament barra minn Malta.

ONOR. OWEN BONNICI:  Qabel inti aċċettajt dik il-pożizzjoni f’kumpanija barra minn Malta, li hija s-SunRay Italy s.r.l., diġà kellek interess f’kumpaniji f’dan is-settur?

L-INĠ. ALEX TRANTER:  Iva.

ONOR. OWEN BONNICI:  Meta kien il-perijodu?

L-INĠ. ALEX TRANTER:  Jekk m’iniex sejjer żball 2010 jew 2009, xi ħaġa hekk.  Però m’iniex nifhem x’inhuwa l-kuntest relatat mar-rapport tal-Awditur Ġenerali.

ONOR. OWEN BONNICI:  Bid-dovut rispett, id-domandi nagħmilhom jien, jekk jogħġbok.  Fl-2010 imbagħad inti bdejt tinvolvi ruħek fil-qasam tas-settur tal-enerġija.  Tista’ tispjega allura f’liema kumpaniji kont allura b’dan l-interess?

L-INĠ. ALEX TRANTER:  Kelli involviment u directorship non-executive f’qasam ta’ kumpanija li kienet taħdem fis-settur tal-project development ta’ solar energy plants barra minn Malta, SunRay Italy s.r.l.

ONOR. OWEN BONNICI:  Eventwalment allura inti ġejt offrut pożizzjoni ...

L-INĠ. ALEX TRANTER:  Ġejt impjegat ma’ SunRay Italy s.r.l., imma kont Direttur ma’ kumpanija li ġiet imwaqqfa Malta, is-SunRay Malta Holdings Ltd.

ONOR. OWEN BONNICI:  Inti ġejt offrut pożizzjoni ta’ Managing Director, għandi nifhem, jew CEO?

L-INĠ. ALEX TRANTER:  CEO.

ONOR. OWEN BONNICI:  F’SunRay Ltd.?

L-INĠ. ALEX TRANTER:  F’SunRay Italy s.r.l.

ONOR. OWEN BONNICI:  SunRay Italy s.r.l. eventwalment xi ġralha?  Inxtrat minn ħaddieħor?

L-INĠ. ALEX TRANTER:  Inxtrat minn kumpanija Amerikana li jisimgħa SunPower Corporation.

ONOR. OWEN BONNICI:  Mela SunPower Corporation xtrat lil SunRay Ltd.

L-INĠ. ALEX TRANTER:  Jekk m’iniex sejjer żball, dan sar f’xi żmien fl-2010.  M’iniex ċert, imma nista’ infittex fuq l-internet.  

ONOR. OWEN BONNICI:  Jiġifieri SunPower Corporation xtrat lil SunRay Italy s.r.l., imbagħad inti mort taħdem magħhom?

L-INĠ. ALEX TRANTER:  Meta jien dħalt ma’ din il-kumpanija li inti qed issemmi,kien qabel sar dan l-akkwist minn din il-kumpanija Amerikana.  Jien ma kontx naf li se jsir akkwist.  Kien riżultat ta’ wara li jien dħalt ma’ din il-kumpanija li imbagħad sirt naf li kien hemm kumpanija qed tinteressa ruħha li tixtriha.  

ONOR. OWEN BONNICI: Din is-soċjetà, jiġifieri Sunpower Corporation, eventwalment reġgħet inxtrat mit-Total.

L-INĠ. ALEX TRANTER:  Mhux inxtrat, it-Total ħadu 66% stake ġewwa Sunpower Corporation, u dan reġa’ seħħ xi sena wara, fl-2011.  

ONOR. OWEN BONNICI:  Sunpower Corporation għada jisimha hekk, hux hekk?

L-INĠ. ALEX TRANTER:  Iva, baqgħet l-istess.

ONOR. OWEN BONNICI:  Sunpower Corporation uriet xi interess f’tenders tal-Gvern fuq il-photovoltiac systems?

L-INĠ. ALEX TRANTER:  Kien hemm tender tal-Gvern li kien hemm registration of interest li daħlet f’konsorzju lokalment.

ONOR. OWEN BONNICI:  Dan it-tender ġie awarded jew le?

L-INĠ. ALEX TRANTER:  Dan it-tender ġie awarded.  Dan il-konsorzju ma’ tefax offerta u ġiet awarded lil konsorzju ieħor.

ONOR. OWEN BONNICI:  Sunpower Corporation xtrat allura lil SunRay Ltd.  Fi żmien li inti kont non-executive Chairman tal-Enemalta kellek rwol, l-ewwel bħala Direttur, imbagħad bħala non-executive Director, jekk fhimt sew, f’SunRay Ltd.

L-INĠ. ALEX TRANTER:  Le, kont Direttur f’SunRay Malta Holdings Ltd, imbagħad meta mort barra minn Malta kont is-CEO ta’ kumpanija Taljana li jisimgħa SunRay Italy s.r.l.

ONOR. OWEN BONNICI:  U kien hemmhekk imbagħad li eventwalment ġejt offrut din il-pożizzjoni, u inti ma bqajtx l-Enemalta, hux hekk?

L-INĠ. ALEX TRANTER:  Hekk hu.

ONOR. OWEN BONNICI:  Mela dak huwa fuq dak il-qasam.  Fejn jidħol l-Mediterranean Oil Bunkering Corporation (MOBC), inti servejt fl-MOBC?

L-INĠ. ALEX TRANTER:  Iva, kont Chairman tal-MOBC, għax l-MOBC hija parti mill-Enemalta.  Qabel ma kenitx, imma jiena nħtart kemm Chairman tal-Enemalta kif ukoll tal-MOBC.  

ONOR. OWEN BONNICI:  It-tnejn li huma?

L-INĠ. ALEX TRANTER:  Iva.

ONOR. OWEN BONNICI:  Fil-mument li kont inti Chairman tal-MOBC, diġà kienet neżgħet mis-servizzi ta’ bunkering?

L-INĠ. ALEX TRANTER:  Baqgħet biss storage terminal.  

ONOR. OWEN BONNICI:  X’inhi l-fehma tiegħek fuq din il-ħaġa, jiġifieri li l-funzjoni tal-MOBC tkun biss a storage terminal rather than a bunkering facility?

L-INĠ. ALEX TRANTER:  M’għandix fehma, kienet deċiżjoni li ħa l-Gvern u l-fehma tiegħi ma tfisser xejn.  Dik kienet deċiżjoni tal-Gvern u addottajna naturalment il-prattika li l-Gvern iddeċieda li l-attività tkun storage, u komplejna naddottawha.

ONOR. OWEN BONNICI:  M’għandekx fehma jiġifieri taqbilx jew le?

L-INĠ. ALEX TRANTER:  Le, m’għandix fehma fuqha.  Ma nafx għalfejn għandi nagħti fehma fuq xi ħaġa li saret qabel żmieni, mhux minni imma b’deċiżjoni li ħa l-Gvern.

ONOR. OWEN BONNICI:  Jekk nitolbok tgħidli jekk taqbilx ma’ dik id-deċiżjoni, jew xi rwol tara fl-MOBC ...

L-INĠ. ALEX TRANTER:  Ma nistax ngħidlek naqbel jew ma naqbilx għax la għandi d-dettalji, lanqas nifhem il-kuntest tad-deċiżjoni li ħa l-Gvern qabel żmieni biex inkun kapaċi nirrispondik u nagħtik opinjoni li tkun valida.  Nippreferi ma ngħidlek xejn għax inkun qed nibbaża fuq affarijiet li jien m’iniex kapaċi nassorbi f’dik id-deċiżjoni li ħa l-Gvern.

ONOR. OWEN BONNICI:  Imma inti kont Chairman tal-MOBC, mhux a passive onlooker.  Allura bħala Chairman, il-viżjoni tiegħek tal-MOBC x’kienet?  Inti naturalment se tweġibni li mxejt mal-policy tal-Gvern.  Imma l-veduta u l-viżjoni tiegħek dak iż-żmien, dwar kif għandha tikber l-MOBC, x’kienet?

L-INĠ. ALEX TRANTER:  Id-deċiżjoni tal-Gvern li jiena writt kienet li tkun storage terminal, u ppruvajna mmexxu l-MOBC bħala storage terminal, kemm jista’ jkun fl-aħjar interess tal-MOBC.  

ONOR. OWEN BONNICI:  Imma inti bħala Chairman ikollok idea fejn trid twassal lill-kumpanija.

L-INĠ. ALEX TRANTER:  Il-viżjoni li aħna noperaw bħala storage terminal kienet viżjoni wkoll li l-MOBC tifforma parti minn a privatisation initiative tal-Petroleum Division tal-Enemalta, li parti minnha kienet l-MOBC.  Jiġifieri l-viżjoni tal-Gvern, li l-ewwel kienet a bunkering business imbagħad a storage terminal, kienet li din tidħol fil-petroleum privatisation scheme li l-Gvern wera li xtaq li jagħmel u joħroġ bħala konċessjoni li l-MOBC tifforma parti minnu.  Jiġifieri, ma kien hemm l-ebda viżjoni biex tiżviluppa l-MOBC, għaliex kienet parti minn deċiżjoni li ħa l-Gvern dak iż-żmien, jiġifieri li tidħol fil-privatisation process tal-Petroleum Division.  Punto e basta.

ONOR. OWEN BONNICI:  Inti dħalt Chairman wara li ttieħdet id-deċiżjoni li l-MOBC ma tibqax toffri bunkering?

L-INĠ. ALEX TRANTER:  Hekk hu.

ONOR. OWEN BONNICI:  Għall-benefiċċju ta’ min qed jismagħna, bunkering qisu għandek petrol station fuq il-baħar li  toffri l-fuel lill-vapuri.  Id-deċiżjoni kienet li dik ma tibqax.  Jekk nerġa’ nistaqsik jekk inti, bin-knowledge li għandek, taqbilx mad-deċiżjoni li kellna mmorru f’dik it-triq jew le, xi tgħidli?

L-INĠ. ALEX TRANTER:  Nerġa’ ngħidlek li m’għandix opinjoni fuqha, u spjegajtlek għalfejn m’għandix opinjoni.  Ma kontx parteċipi fid-deċiżjonijiet tal-Gvern li ttieħdu qabel żmieni.  Fi żmieni kienet a storage terminal.  Il-viżjoni tal-Gvern ‘il quddiem kienet li tidħol  in a privatisation process, u daqshekk.

ONOR. OWEN BONNICI:  Jiġiferi jekk nistaqsik taqbilx ma’ dik il-viżjoni, opinjoni studjata tiegħek ...  Dan mhux ta’ bniedem ...

L-INĠ. ALEX TRANTER:  Ma’ liema viżjoni?

ONOR. OWEN BONNICI:  Dik li l-MOBC ma tiqbax toffri bunkering facalities.

L-INĠ. ALEX TRANTER:  Nerġa’ ngħidlek, jiddispjaċini, m’għandix opinjoni fuqha.

ONOR. OWEN BONNICI:  Imma għaliex m’għandekx opinjoni?

L-INĠ. ALEX TRANTER:  Għax m’għandix opinjoni!

ONOR. OWEN BONNICI:  Kont Chairman tal-MOBC.

L-INĠ. ALEX TRANTER:  Imma l-MOBC, fiż-żmien li jien kont Chairman, kienet a storage terminal.  L-MOBC kienet tal-Gvern u mexxejna l-MOBC bħala storage terminal.  Qed tistaqsini fuq xi ħaġa qabel żmieni, li ħa l-Gvern li ma kont bl-ebda mod parteċipi fiha.  Opinjoni?    M’għandix opinjoni!

ONOR. OWEN BONNICI:  Sur Tranter, inti fuq issues oħrajn tajt opinjoni, kif għandek kull dritt ...

L-INĠ. ALEX TRANTER:  U fuq din m’għandix opinjoni.

ONOR. OWEN BONNICI:  Inti l-espert u naħseb li kważi għandek l-obbligu li tagħti l-opinjoni fuq oqsma ta’ interess pubbliku.  Allura fuq il-fatt li l-MOBC ma jibqax joffri bunkering facilities m’għandekx opinjoni?

L-INĠ. ALEX TRANTER:  M’għandix opinjoni.

ONOR. OWEN BONNICI:  Jew għandek u ma tridx tgħidha?

L-INĠ. ALEX TRANTER:  Le, m’għandix opinjoni!

ONOR. OWEN BONNICI:  M’għandekx opinjoni.
L-INĠ. ALEX TRANTER:  Personalment ma nifhimx fil-bunkering, il-ftit li fhimt kienet fl-istorage. M’għandix opinjoni.

ONOR. OWEN BONNICI:  Dwar il-kwestjoni taż-żejt, bħala stat ta’ fatt, pajjiżna jixtri dak li jifdal wara li l-crude oil jiġi raffinat għal finijiet ta’ power station. Qed nagħmel dan ir-retro scena biex dak li jkun jifhimni.  Aħna, bħala pajjiż, il-fuel li nużaw fil-power stations tagħna huwa dak li jifdal, ir-remnants, wara li l-crude oil jiġi raffinat.  Aħna allura nixtru dak iż-żejt il-tqil li jibqa’ wara li jiġi raffinat il-crude oil.  Naqblu fuq dan il-fatt bażiku ħafna?

L-INĠ. ALEX TRANTER:  Minn kull barmil taż-żejt li jiġi raffinat joħorġu ħafna fuels differenti.

ONOR. OWEN BONNICI:  Skont il-kompożizzjoni tal-molecules  ...

L-INĠ. ALEX TRANTER:  Fuq l-istess barmil taż-żejt, meta inti tgħaddih mill-proċess ta’ raffinizazzjoni, tista’ toħroġ ħafna fuels differenti: petrol, diesel, eċċ.  U fuel oil huwa wieħed minnhom.  L-iktar fuel li jkun raffinat ikun l-iktar expensive, bħall-petrol.  L-inqas li jkun raffinat, wieħed minnhom huwa l-fuel oil, ikun orħos, imma xorta waħda fih a calorific value li inti tista’ tuża biex taħraq u tiġġenera l-enerġija.

ONOR. OWEN BONNICI:  Però jkun pesanti, hux hekk?

L-INĠ. ALEX TRANTER:  Iva, ikun pesanti, u jkun wieħed mill-inqas irrafinat li joħroġ mill-barmil.  Għalhekk ikun l-orħos bħala żejt, imma xorta waħda ikollu a calorific value li meta inti taħarqu tiġġenera biżżejjed sħana biex imbagħad tiġġenera l-isteam.

ONOR. OWEN BONNICI:  Effettivament, dan iż-żejt tqil li jifdal wara li jiġi rfinut iż-żejt, il-heavy fuel oil ...

L-INĠ. ALEX TRANTER:  Għalhekk fil-fatt jissejjaħ heavy, għax huwa dense.

ONOR. OWEN BONNICI:  Għax huwa dak li jifdal wara li inti tiddistilla.  Dan fiex jintuża fid-dinja tal-lum?  Nafu li ħafna pajjiżi jużaw fuel iktar raffinat; però dan il-heavy fuel oil, is-suq tiegħu fejn qiegħed?  

L-INĠ. ALEX TRANTER:  Milli nista’ ngħidlek minn dak li naf f’dan is-suq, il-heavy fuel oil jintuża ħafna minn small island states.  Meta jiena kont Chairman l-Enemalta, kien hemm small island states bħal Malta, li kellhom tip ta’ infrastruttura simili għal Malta.  Kien hemm min għandu diesel engines, u min għandu fuel oil.  Min kien jużahom ma nistax ngħidlek għax m’għandix elenku ta’ min jużahom, imma kien option li inti tista’ tuża biex tiġġenera l-elettriku.

ONOR. OWEN BONNICI:  Naqblu li r-run of the mill mhux li tuża l-heavy fuel oil, imma li tuża fuel iktar raffinat?

L-INĠ. ALEX TRANTER:  Ma tistax tasal għal dik il-konklużjoni hekk, għaliex hemm ħafna konsegwenzi li inti trid tqis qabel ma tasal għal deċiżjoni bħal dik.  X’tip ta’ enerġija, kemm huwa l-prezz, il-prezz tal-elettriku ...

ONOR. OWEN BONNICI:  Ir-risposta tiegħek fhimtha, imma inti l-ewwel weġibtni li l-heavy fuel oil, jiġifieri dak li jifdal wara li tirraffina l-crude oil, effettivament meta staqsejtek fejn jintuża, semmejtli small states.  Hux hekk?

L-INĠ. ALEX TRANTER:  Mhux hemm biss; hawn power stations li jużaw il-fuel oil.
ONOR. OWEN BONNICI:  Tista’ issemmili xi tnejn jew tlieta?

L-INĠ. ALEX TRANTER:  Darba niftakar kont mort viżita ġewwa Londra u kien hemm power station kbira ġewwa Londra, li kienet naħseb ħames darbiet ikbar minn tal-Enemalta – il-magni li kellhom ma kienux 60 megawatt imma kienu ta’ xi 200 megawatt, jekk mhux iżjed – li kienet tuża l-fuel oil.  L-isem bħalissa jaħrabli.

ONOR. OWEN BONNICI:  Jekk ngħidlek li effettivament l-iktar li baqa’ jintuża l-fuel oil illum huwa fil-vapuri l-kbar.  Hekk hu?

L-INĠ. ALEX TRANTER:  Hemm tipi differenti ta’ fuel oil, skont is-sulphur content li jkollu.  Hemm użu għall-enerġija li nużaw l-Enemalta, fejn għandek low sulphur fuel oil, hemm li jużaw il-vapuri li jgħidulu high sulphur fuel oil.  Jiġifieri huwa fuel oil, imma r-raffinezza tas-sulphur content huwa differenti.

ONOR. OWEN BONNICI:  Jien qed nagħmel statement u qed nistaqsik tgħidli jekk, fil-fehma tiegħek, iniex korrett.  Effettivament, jekk ikollok tara fejn hu s-suq tal-heavy fuel oil, tneħħi xi power stations li huma eċċezzjoni, huwa fil-qasam tal-vapuri merkantili.

L-INĠ. ALEX TRANTER:  Again ma nistax nirrispondik għax m’għandix l-analisi ġenerali internazzjonali ta’ kif jintuża l-fuel oil, imma żgur li l-vapuri jużaw il-fuel oil.  Imma anke fil-ġenerazzjoni tal-enerġija jintuża.  Imma naturalment, għax huwa fuel tqil, naħseb li l-użu tiegħu internazzjonalment qed jonqos.

ONOR. OWEN BONNICI:  Tant huwa hekk li direttivi Ewropej jgħidu li meta vapuri li jkunu qed jużaw il-fuel oil jidħlu fix-xmajjar u jiġu viċin il-portijiet, għandhom obbligu li jaqilbu fuq diesel engine.  Il-vapuri huma obbligati – inti ċertament tgħallimni fuq dan is-settur – li kif inti tidħol fil-port, trid taqleb minn fuel oil għal diesel minħabba raġunijiet ambjentali eċċ.  

L-INĠ. ALEX TRANTER:  Dak għax ikun high sulphur.  L-Enemalta konna nużaw il-1% fuel oil, imbagħad baxxejnih għal 0.7% fuel oil; imbagħad naturalment għandek l-effett tal-abatement li tagħmel l-Enemalta biex tnaddaf dak li joħroġ mit-turbini u l-exhaust biex ma joħroġx fl-arja, u b’hekk jiġi pari passu mad-direttivi Ewropej fuq l-emmissjonijiet.  

ONOR. OWEN BONNICI:  In-negozjati fuq fuel procurement, li ilna nitkellmu dwarhom f’dawn is-sigħat, kienu effettivament fuq dawn it-tip ta’ fuels, hux hekk?  

L-INĠ. ALEX TRANTER:  Il-bulk, għax naturalment il-bulk kien fuel oil.  Jiġifieri x’taħraq fil-boilers l-Enemalta huwa ferm iżjed minn x’jinħaraq fil-magni tal-karozzi li jduru mat-toroq.  Bħala kwantità, il-fuel oil kien l-ikbar purchase li kien isir ġewwa Malta.  

ONOR. OWEN BONNICI:  Ikollok tagħti proporzjon, xi kemm ikun?

L-INĠ. ALEX TRANTER:  Sostanzjali, imma ma nistax ngħidlek eżatt.  Il-maġġoranza tal-procurement taż-żjut li jaslu Malta huwa fuel oil li tuża l-Enemalta.  Hi l-ikbar konsumatur, u l-akbar ammont ta’ fuel li jidħol Malta huwa fuel oil.  

ONOR. OWEN BONNICI:  Meta allura qed nitkellmu fuq ir-rapport tal-Awditur Ġenerali u x-xiri taż-żejt eċċ, l-iktar li qed nitkellmu dwaru huwa fuel oil.

L-INĠ. ALEX TRANTER:  Le, ma naqbilx miegħek.  Jekk tara l-laqgħat, huma kollha elenkati.  Kull laqgħa kienet fuq fuel differenti.

ONOR. OWEN BONNICI:  Għandek raġun.

L-INĠ. ALEX TRANTER:  Jekk inti tmur for a volumetric analysis, huwa korrett; il-fuel oil kien l-ikbar volum li tixtri l-Enemalta.

ONOR. OWEN BONNICI:  Niġu allura għall-kwestjoni ta’ meta dħalt inti.  Meta ġejt biex tkun Chairman tal-FPC, inti ħadt xi tip ta’ handover mingħand xi ħadd dwar x’għandek tagħmel bħala funzjoni?  Ftit qabel inti għedt li għalkemm inti inġinier u għamilt work phase, tajtni x’nifhem li l-ispeċjalità tiegħek dak iż-żmien kienet iktar fuq il-qasam tas-saħħa milli fil-qasam tal-fuel procurement, li huwa tekniku ħafna.  Biex inti assumejt l-irwol ta’ Chairman tal-fuel procurement, inti ngħatajt taħriġ, handover, jew xi tip ta’ xogħol f’dan is-sens?

L-INĠ. ALEX TRANTER:  Nirreferi għal x’kienet il-funzjoni tal-FPC.  Iktar qabel irreferejt għal x’kien jagħmel dan il-Kumitat.  Dan kien jirċievi, janalizza, jinnegozja u kien jagħmel l-awarding.  F’dan il-Kumitat, u n-nies li kienu jkunu preżenti, meta kienet tkun materja ta’ xi ħaġa teknika, bħall-speċifikazzjoni ta’ fuel – li jien minkejja li jien inġinier ma nkunx naf fid-dettall eżatt x’inhuma dawk l-ispecifications – kien ikun dejjem preżenti, skont il-fuel li jien jinxtara, il-Head jew tal-Petroleum Division, jew, jekk konna qed nixtru l-liquified petroleum gass (LPG), il-Head tal-LPG Division.  It-tnejn li huma kienu inġiniera u kienu jafu fid-dettall it-tip ta’ speċifikazzjoni u l-propjetajiet ta’ kull fuel.  Hemmhekk, meta konna niġu biex nelenkaw u naraw l-ispeċifikazzjonijiet, kienet tkun din il-persuna li kienet il-Kap ta’ dik id-Diviżjoni ġewwa l-Enemalta biex iddur dak li kien hemm fuq il-bids, u tivverifika waħda waħda li l-proprjetajiet u l-ispeċifikazzjonijiet huma kif tridhom l-Enemalta.

ONOR. OWEN BONNICI:  Jiġifieri, dak l-aspett tekniku min kien jieħu ħsiebu?

L-INĠ. ALEX TRANTER:  Il-Kap jew il-Manager tal-Petroleum Division ...

ONOR. OWEN BONNICI:  Fi żmienek, min kienu dawn?

L-INĠ. ALEX TRANTER:  Philip Borg, meta kien jirrigwarda x-xiri tal-petrol, diesel  u  fuel oil u, jekk m’iniex sejjer żball, Mario Magri meta konna nixtru l-LPG, għax hu kien il-Manager tal-Gas Division.  Huma kienu jafu eżatt x’inhuma l-ispecs, u kienu janalizzaw dik il-parti teknika relata mal-ispecifications.  Kien ikun hemm ukoll ċerti affarijiet oħra relatati kummerċjalment, pricing indexes, il-Platts, eċċ, li kienu jiġu, u l-Kumitat kien juża ċ-CFO, li kien il-persuna kummerċjali, l-accountant, li kien janalizza l-affarijiet li kienu relatati mal-aspetti kummerċjali.

ONOR. OWEN BONNICI:  Allura għandek pariri tekniċi li jaraw l-ispecifications ...

L-INĠ. ALEX TRANTER:  U kien hemm ukoll persuna esterna li kienet appuntata biex naturalment tkun qisha, mhux osservatur, għax kienet parti mill-Kumitat.

ONOR. OWEN BONNICI:  Allura l-funzjoni tiegħek bħala Chairman ta’ dan il-Kumitat x’kienet?

L-INĠ. ALEX TRANTER:  Kienet li nara li l-bids kollha narawhom, nanalizzawhom, nixtru dak li skont l-ispecifications għandha bżonn l-Enemalta, u kemm jista’ jkun bl-aħjar prezz possibbli.  Jien kont inkun il-persuna li ninnegozja mal-counterpart tiegħi fuq it-telefon, fuq l-ispeaker phone; ma konniex nitkellmu kulħadd flimkien, għax in-negozjati ma jsirux hekk.  Jien kont ir-rappreżentant bħala Chairman tal-Kumitat, li kont nitkellem ...

ONOR. OWEN BONNICI:  Jiġifieri the actual negotiations kont tagħmilhom inti.  

L-INĠ. ALEX TRANTER:  Fiżikament kont nagħmilhom jiena fil-preżenza tal-Kumitat kollu, li kien jisma’ kull ma kont qed ngħid jien u kull ma kien qed jgħid il-counterpart.  

ONOR. OWEN BONNICI:  Qabel tagħmel dawn in-negozjati fiżikament inti, għandi nifhem li l-esperti kienu jagħtuk brief, hux hekk?  Jgħidulek daħlet “din”, daħlet “din” u daħlet “din”.

L-INĠ. ALEX TRANTER:  Konna nanalizzawhom, u dawk l-iscribblings qishom janalizzaw, allavolja huma li huma, kienu jiktbu u konna naraw min hu l-ewwel, min kien l-orħos, minn kellu spec, min għandu problema.  Kif għedt fl-istatement, dawk li jkunu l-orħos, għax kont tibda bl-orħos l-ewwel, mhux bl-iktar expensive, tużahom biex ikunu l-ewwel nies li inti tkellem biex tasal.

ONOR. OWEN BONNICI:  Inti bdejt allura fil-proċess ta’ negozjati.  Il-proċess ta’ qabel, għax l-istorja turina li meta sar il-ħażin fl-2003 u l-2004, dan sar, skont kif xehdu żewġ persuni li wieħed minnhom kien jokkupa pożizzjoni fl-FPC ta’ dak iż-żmien, jiġifieri qablek, qabel u mhux waqt the actual negotiations.  
L-INĠ. ALEX TRANTER:  Mhux waqt il-meeting.

ONOR. OWEN BONNICI:  L-istorja hekk qed turi.  Issa jista’ jsir abbuż kullimkien, imma l-istorja qed turi li l-abbuż, l-iktar li sar, fl-2003 u l-2004, huwa qabel, fil-mument preċedenti.  At that stage allura, il-proċess kif kien jaħdem fi żmienek?  Min irid jitfa’ l-offerta tiegħu, kif kien ikun jaf b’dan il-tender?

L-INĠ. ALEX TRANTER:  Ma nafx jekk hemmx riferenza fir-rapport tal-Awditur Ġenerali, imma kien hemm lista ta’ suppliers u, jekk m’iniex sejjer żball, il-Head tal-Petroleum Division kien jibgħat it-tender document lil dawn is-suppliers – u hawnhekk wkoll jidhirli f’xi laqgħa preċedenti ta’ dan il-Kumitat, l-Onor. Justyne Caruana qalet li l-lista twalet, kif inbidlet u l-verżjoni ta’ din il-list of suppliers ...  Jien dak iż-żmien kont parteċipi biex inħeġġeġ iżjed kumpaniji biex jitfgħu l-offerta tagħhom.  Jiġifieri jekk fuq il-lista kien hemm 10 suppliers, meta spiċċajt jien kien hemm 15-il supplier, u j’Alla jkomplu jiżdiedu ħa jkun hemm iżjed għażla u iżjed suppliers mingħand min tirċievi l-offerti.  Jiġifieri, safejn naf jien, il-Head tal-Petroleum Division – imbagħad jixhed hu – kien jibgħat it-tender document lil dawk in-nies li kienu fuq il-lista biex jitfgħu l-offerta.

ONOR. OWEN BONNICI:  Imbagħad?  Jiġifieri l-Head tal-Petroleum Division kien jibgħat it-tender document?

L-INĠ. ALEX TRANTER:  L-aħjar li tiċċekkjaw mal-persuna min kien jibgħatha, imma naħseb, mhux naħseb, kien jibgħatha hu ...

ONOR. OWEN BONNICI:  Jiġifieri ma tafx min kien jibgħatha?
L-INĠ. ALEX TRANTER:  Il-persuna li fiżikament kienet tibgħat it-tender document ma nafx min kienet, iżjed jista’ jgħidlek hu.  Ma nafx jekk kienx jibgħatha hu, jew is-segretarja tiegħu, jew il-Manager tiegħu.  M’għandix idea.  Dak jgħidlek hu.

ONOR. OWEN BONNICI:  Mela dan id-Dipartiment kien jibgħat tender document lill-ismijiet li kien hemm fuq il-lista.  U fejn kienu jidħlu dawn it-tenders fi żmienek?

L-INĠ. ALEX TRANTER:  F’liema sens fejn kienu jidħlu?

ONOR. OWEN BONNICI:  Min huwa interessat li jitfa’ l-offerta ...

L-INĠ. ALEX TRANTER:  Kif għedt fl-istatement, fil-bidu kien hemm fax number  ...

ONOR. OWEN BONNICI:  L-istatement issa qrajtu.  

L-INĠ. ALEX TRANTER:  Imma jien qed nirreferi għalih għax din hija l-ewwel opportunità li kelli, wara li bgħattu lill-Awditur Ġenerali fit-23 tax-xahar l-ieħor, li nista’ nitkellem fuqu pubblikament.  

ONOR. OWEN BONNICI:  Imbagħad, min kien interessat x’kien jagħmel?  

L-INĠ. ALEX TRANTER:  Kien jibgħat il-bids tiegħu skont x’kien jingħad fil-concluding comments tat-tender document.  Jekk taraw it-tender documents ta’ dak iż-żminijiet – ma nafx jekk rajtux sample tagħhom – kien ikun hemm  fax number jew email address fejn jistgħu jintbagħtu.  

ONOR. OWEN BONNICI:  Il-fax fejn kienu jidħlu fejn kienet?

L-INĠ. ALEX TRANTER:  Il-faxes dejjem kienu jidħlu fl-uffiċċju taċ-Chairman.

ONOR. OWEN BONNICI:  Tiegħek jiġifieri.

L-INĠ. ALEX TRANTER:  L-uffiċċju tiegħi, imma fiżikament kienu jidħlu fil-PA’s office, jiġifieri mhux fejn kont inpoġġi jien, imma uffiċċju ieħor qrib l-uffiċċju tiegħi.  Ma kenux jidħlu fil-general procurement.  

ONOR. OWEN BONNICI:  U x’jisimha l-PA? 

L-INĠ. ALEX TRANTER:  Kelli iżjed minn waħda.  L-aħħar waħda mingħalija kienet Bronia Mercieca; qabilha naħseb li kien hemm persuna oħra li jisimha Anna Diss; u qabilha kien hemm oħra jisimha Marija Axisa, jekk m’iniex sejjer żball.  Ħalli niċċekkja ftit.

ONOR. OWEN BONNICI:  Jiġifieri fi żmienek kellek erba’ CEOs u tliet PAs.

L-INĠ. ALEX TRANTER:  Hekk hu.  Jekk ma żbaljajtx.

ONOR. OWEN BONNICI:  Dawn it-tliet persuni kienu mpjegati tal-Enemalta u ġew detailed fl-uffiċċju tiegħek?  

L-INĠ. ALEX TRANTER:  Iva, kollha kienu mpjegati tal-Enemalta.

ONOR. OWEN BONNICI:  Qabel ma dħalt inti, jiġifieri?  

L-INĠ. ALEX TRANTER:  Le.  Jien naħseb writt il-PA taċ-Chairman li kien qabli, għax kienet preżenti hemmhekk.  Naħseb wara kien hemm impjegata oħra tal-Enemalta; imbagħad l-aħħar PA kienet daħlet minn barra, reklutata mill-Enemalta biex tidħol f’dik il-funzjoni.  

ONOR. OWEN BONNICI:  Allura l-fax kienu jidħlu f’dak l-uffiċċju jew inkella b’email.  L-email x’kien jekk jogħġbok?

L-INĠ. ALEX TRANTER:  L-email kien chairman.emc@enemalta.com 

ONOR. OWEN BONNICI:  Min kellu l-aċċess ta’ dan l-email?

L-INĠ. ALEX TRANTER:  Il-PA tiegħi.

ONOR. OWEN BONNICI:   U inti?

L-INĠ. ALEX TRANTER:  Le, jien ma kelliex aċċess għalih.  Forsi tistgħu tapprezzaw li jidħlu biżibilju ta’ emails kuljum l-Enemalta; tiftaħ l-emails u ssib elenku min jiktiblek fuq “din” u fuq l-“oħra”, eċċ.

ONOR. OWEN BONNICI:  Jiġifieri t-tenders kienu jidħlu f’email komuni?

L-INĠ. ALEX TRANTER:  Kienu jidħlu f’email speċifiku qabel il-meeting.  Naturalment, meta inti tkun taf li għandek il-meeting u deħlin l-emails, u tkun taf li għandek it-titlu li hija ”bid”, naturalment il-PA kienet tkun attenta ferm li dawk tipprintjahom immedjatament u titfagħhom fil-file. 

ONOR. OWEN BONNICI:  Jiġifieri ma kienx hemm a generic email?

L-INĠ. ALEX TRANTER:  Sfortunatament f’dak il-perijodu ma kienx hemm.  

ONOR. OWEN BONNICI:  Mela jidħlu l-bids, imbagħad wara li jidħlu l-bids jew bil-fax jew bl-email, kemm kien jgħaddi żmien sakemm isir il-meeting?

L-INĠ. ALEX TRANTER:  Eeehhh ...

ONOR. OWEN BONNICI:  Tagħmillix “eehh” għax importanti!  

L-INĠ. ALEX TRANTER:   Ftit minnhom minuti qabel u ftit minnhom sigħat, jekk kien hemm sigħat.  

ONOR. BEPPE FENECH ADAMI:  Nista’ nagħmel domanda?

ONOR. OWEN BONNICI:  Mela le.

ONOR. BEPPE FENECH ADAMI:  Jiġifieri you can send an email not before and not later than, or not later than?

L-INĠ. ALEX TRANTER:  Naħseb aħjar tirreferu għal tender document biex tkunu ċerti, ħalli ma nivvintax x’kien hemm miktub.  Bħalma jkollok tender tagħlaq f’nofsinhar f’dik id-data, kien hemm fit-tender document li tagħlaq f’nofsinhar f’dik id-data.  Naturalment iridu jintbagħtu qabel.

ONOR. OWEN BONNICI:  It-tendering period kemm kien twil, bejn wieħed u ieħor?  Pereżempju, ftit sigħat?  Ġurnata? Jumejn?  Kemm idum miftuħ?  

L-INĠ. ALEX TRANTER:  Kemm kien idum miftuħ aktar jistgħu jgħidulek il-funzjonarji tal-Enemalta li kienu fuq dak ix-xogħol, imma kien idum miftuħ ġimgħat.

ONOR. OWEN BONNICI:  Ġimgħat?

L-INĠ. ALEX TRANTER:  Fis-sens li tender document ma tibgħathiex mil-lum għal għada.  Kont tkun taf li għandek tender ħierġa mill-Enemalta.  Naturalment konna niltaqgħu, għax l-offerti jridu jidħlu fit-tali ġurnata, konna nippjanaw minn qabel għax tkun taf l-istock levels fejn qegħdin ...

ONOR. OWEN BONNICI:  Jiġifieri int qed tgħidli li tavżah biex jitfa’ l-offerta, u l-perijodu li fih jista’ jitfa’ l-offerta kien twil il-ġimgħat? Qed nifhem sew jien?  

L-INĠ. ALEX TRANTER:  Aħna konna noħorġu t-tenders, u t-tender kellha a closing date.  Ma nistax ngħidlek illum x’kien il-perijodu meta kien jintbagħat it-tender lin-nies partikolari, u kemm kienu jgħaddu, jekk hux siegħa, ġimgħa jew xahar sa meta t-tender kienet tagħlaq.

ONOR. OWEN BONNICI:  Trid tgħidli, għax jekk ma tgħidlix inti, policy ma kienx hemm miktuba, u ma nkunux nafu.

L-INĠ. ALEX TRANTER:  Jien ma nistax nirrispondik għal dik id-domanda; jgħidlek il-funzjonarju li kien jagħmel dak ix-xogħol.  Jien, bħala non-executive Chairman, ma kontx nidħol fid-dettall ta’ kemm kienu jibqgħu miftuħin it-tenders.

ONOR. OWEN BONNICI:  Sur Tranter, meta staqsejtek l-ewwel darba tajtni x’nifhem li mill-ġurnata fejn wieħed huwa mistieden jitfa’ l-offerta sad-data tal-għeluq kien hemm ġimgħat.  Fhimtek sew jien?

L-INĠ. ALEX TRANTER:  Iva, kien hemm perijodu, imma ma nistax ngħidlek kemm kien twil dak il-perijodu.  

ONOR. OWEN BONNICI:  Jgħidlek pereżempju sa nofsinhar tat-tali ġurnata.  U jekk fhimt sew l-FPC meeting kien isir ftit sigħat wara.  Hux hekk?

L-INĠ. ALEX TRANTER:  Eżatt.

ONOR. OWEN BONNICI:  Imbagħad jibda l-meeting.  Hemmhekk, f’dak l-istadju, min kien javża lill-membri l-oħra tal-Kumitat x’offerti daħlu, mingħand min u b’kemm valur?

L-INĠ. ALEX TRANTER:  Immur lura għall-istatement li għamilt fejn għedt li konna niftħu kollox quddiem il-Kumitat.

ONOR. OWEN BONNICI:  Tiftaħ kollox x’jiġifieri?

L-INĠ. ALEX TRANTER:  Il-bids li jkunu daħlu konna niftħu l-file fejn kienu jiġu filed quddiem il-Kumitat biex jibda janalizza dawk il-bids.  

ONOR. OWEN BONNICI:  Mela l-bids kienu jiġu printed ...  

L-INĠ. ALEX TRANTER:  Kienu jiġu printed mill-PA taċ-Chairman għax kienu jidħlu ftit minuti qabel il-closing.  Apprezza l-fatt li hawnhekk konna qegħdin nitkellmu fuq żejt li issa għandu prezz u minuta wara għandu prezz ieħor, jiġifieri kemm idum miftuħ il-proċess tat-tendering huwa immaterjali għax ma tistax tagħmel tibbiddja minn ġimgħatejn qabel.  

ONOR. OWEN BONNICI:  Kienu jibbiddjaw fl-aħħar mument?  

L-INĠ. ALEX TRANTER:  Kont tibbiddja fl-aħħar mument, kważi fl-aħħar sekonda, meta inti għandek viżibilità dak il-ħin li inti qad tagħti prezz li tkun taf iċ-ċirkostanzi tas-suq, li qed tintrabat fuq prezz mhux biex tagħtih il-fuel jew il-petrol għal għada imma għal perijodu ta’ konsenji ta’ erba’ xhur, sitt xhur, sena, jiġifieri kont tħalli dejjem għall-aħħar.  Jiġifieri m’hemmx validità ta’ perijodu meta kienet tintbagħat it-tender bid għal meta kienet tidħol.  

ONOR. OWEN BONNICI:  Dak li qed tgħid inti, Sur Tranter, huwa li jekk jien nibbiddja llum, ma jagħmilx sens meta l-prezz tal-ġimgħa d-dieħla se jogħla jew jinżel, jiġifieri tibbiddja dejjem l-iktar tard possibbli.  U allura kellek il-PA tiegħek li kienet tipprintja kull bid, tagħmilha ġo file, imbagħad tmur biha fiżikament fil-laqgħa …

L-INĠ. ALEX TRANTER:  Tagħtihomlna u niftħuhom.  

ONOR. OWEN BONNICI:  Ma tiftaħ xejn għax ikunu diġà miftuħin mill-PA.  

L-INĠ. ALEX TRANTER:  Konna niftħu l-file biex naraw il-karti.  

ONOR. LUCIANO BUSUTTIL:  Dan il-file ma kienx under lock and key.  

L-INĠ. ALEX TRANTER:  Le, ma kienx under lock and key.  Kien file li kien jidħol ftit minuti qabel, kienu jiġu printed, imqegħdin ġo file li l-PA biss kienet tarahom, għax qed tipprintjahom u titfagħhom fil-file.  Ħadd ma kien jarahom iżjed.  

ONOR. OWEN BONNICI:  Biex wieħed jitfa’ kollox fil-kuntest, il-policy tal-2011 tgħid li għandu jkun hemm generic email, password li jkun jafuha biss il-MITA, inti tidħol għal-laqgħa, iċ-Chairman iċempel lill-MITA biex jagħtuh il-password, idaħħalha dak il-ħin, imbagħad hemmhekk jiġu printed l-emails at that stage.  Tara d-differenza bejn din u dak li kien isir qabel, hux hekk?

L-INĠ. ALEX TRANTER:  Dażgur li nara d-differenza.  Dan li għadek kemm semmejt huwa improvement fuq dak li kien iseħħ fi żmieni, u naqbel magħha.  

ONOR. OWEN BONNICI:  Improvement naħseb li kelma żgħira.  Jiġifieri inti konsapevoli tad-defiċjenzi  kbar li kellha s-sistema fi żmienek.  
L-INĠ. ALEX TRANTER:  Meta tgħid defiċjenzi, tgħid kienet proċedura?  Wieħed jista’ jipponta subgħajh fuq defiċjenzi.  L-Enemalta ma kellhiex defiċjenza waħda, jiġifieri kien hemm ħafna affarijiet li matul iż-żminijiet l-Enemalta rranġat.  

ONOR. OWEN BONNICI:  Jiena ffukajt fuq dan ir-rapport.  

L-INĠ. ALEX TRANTER:  Fuq is-suġġett li għadek kemm semmejt, jien naċċetta l-fatt li dak li hemm irrakkomandat fil-policy huwa aħjar minn dak li konna nagħmlu dawk iż-żmenijiet, xejn iżjed u xejn inqas.
  
ONOR. OWEN BONNICI:  Fl-istatement li qrajt aktar qabel, inti għedt hekk:  

“As regards to the Fuel Procurement Committee, I am listing from memory the procedure I inherited upon my appointment as non-exec Chairman of Enemalta.”

Jiġifieri għal proċedura li taffettwa dawn il-kuntratti kbar, we have to rely on your memory?  

L-INĠ. ALEX TRANTER:  No, you don’t have to rely on my memory.  Jien dak l-istatement għamiltu b’reazzjoni għar-Rapport tal-Awditur Ġenerali li jien ma kontx involut fih biex nagħti opinjoni, advice eċċ.  Għandu kull dritt li ma jistaqsinix, imma kienet reazzjoni tiegħi.  

ONOR. OWEN BONNICI:  To be fair, l-Enemalta kienu qed jiġu mistoqsija u, kieku riedu, l-Enemalta setgħu faċilment staqsewk.  Għax irrid inkun fair ma’ kulħadd.  

L-INĠ. ALEX TRANTER:  Naqbel miegħek.  

ONOR. OWEN BONNICI:  Għax kull darba qed tiġi repetuta din.  L-Awditur kien jibgħat id-domandi lill-Enemalta u dawn setgħu faċilment avviċinawk u staqsewk.  Inti qed tgħid li din il-proċedura inti sibtha hemmhekk, writtha u komplejt magħha.  

L-INĠ. ALEX TRANTER:  Iva, u evolviet għax it-tender document u t-tender specifications fi żmieni kienu ħafna aħjar minn kif kienu qabel.  

ONOR. JUSTYNE CARUANA:  Fil-preżentazzjoni tiegħek tkellimt ħafna fuq il-mod ta’ kif kienu jsiru n-negozjati, kif l-FPC iffranka ħafna flus għax intlaħqu deals iktar favorevoli, u anke qrajt email fejn kien hemm ċifri, u għedtilna wkoll li, fl-istess waqt, inżammet il-kwalità, jiġifieri ġew iffrankati l-flus imma, at the same time, il-kwalità ma ġietx mittiefsa, żammejtu l-istess livelli ta’ kwalità.  Fir-rapport tal-Awditur, li inti qrajt u qrajt tajjeb għax qed naralek in-notamenti, l-Awditur Ġenerali daħal ħafna fuq il-quality control, u elenka wkoll in-nuqqas ta’ proċeduri u ta’ safeguards kif aħna jkollna quality assurance għax, kif jirriżulta mir-rapport, is-certification toħroġ mill-out port, però at destination għandna mekkaniżmu li jippekka kif aħna nistgħu nassiguraw il-kwalità.  Apparti minn hekk, fir-rapport li għandna quddiemna, l-Awditur Ġenerali jsemmi żewġ istanzi fejn ma kellna certification ta’ xejn.  Isemmi wkoll il-mod ta’ kif isiru t-testijiet.  Jekk m’iniex sejra żball, ir-rapport mhux qed jispeċifika f’liema perijodu, jiġifieri ma rridx ngħid li kien fiż-żmien meta int kont Chairman, però tidher li kienet xi ħaġa ġenerika li jkollok il-laboratorju li jagħmel ċerta analiżi, imma skont specifications li wieħed ma jistax jabbina mat-tender document.  Fid-dawl ta’ dan kollu, u fid-dawl tal-istqarrija inizjali li għamilt inti li l-FPC iffranka l-flus, imma però mhux a skapitu tal-kwalità, fid-dawl ta’ dan kollu, taħseb li dan l-istatement li għamilt inti inizjalment still stands on the basis tal-findings li sab l-Awditur Ġenerali fuq il-quality control?  

L-INĠ. ALEX TRANTER:  L-istatement li għamilt still stands, għax in-negozjati li aħna għamilna kienu negozjati fuq fuel specification miktuba iswed fuq abjad mat-tender document.  U dak li ġie ffirmat bħala kuntratt, wara li ġie deċiż u awarded it-tender, kien kuntratt li kellu abbinat miegħu l-istess fuel specification li s-supplier kellu jibgħat lill-Enemalta.  Dak li qed issemmi inti jirrelata ma’ x’ġara wara, jiġifieri s-supplier kellu kuntratt u kellu specification.  Jidher, għax jiena ma kontx nidħol f’dawn l-affarijiet u l-operat tal-Enemalta f’dan il-livell, li kien hemm okkażjonijiet fejn il-kwalità – again m’iniex ċert x’kienet id-differenza fil-kwalità – ma kenitx kif suppost.  

ONOR. JUSTYNE CARUANA:  Kwalità inferjuri?  

L-INĠ. ALEX TRANTER:  Hemmhekk naħseb li, l-ewwel nett iridu jirrisponduk in-nies konċernati fuq dik l-attività, għax jiena ma nistax nirrispondik fuq dik l-attività għax ma kelli l-ebda involviment at that level of operations tal-Enemalta.  It-tieni, il-funzjoni u l-istatement li għamilt, kif għedtlek qabel, still stands, għax aħna kkuntrattajna biex nixtru żejt bl-ispecification li riedet l-Enemalta, u jekk f’okkażjoni s-supplier bagħat żejt li kien differenti, kienet ċirkostanza li trid tittrattaha dak il-ħin biex tara kif  ġiet ittrattata, kif ġiet recorded, x’kienet il-corrective action li saret f’dawn iċ-ċirkostanzi li qalet l-Enemalta.  Jiġifieri, jien ma nistax nirrispondik f’dak id-dettall għar-rigward tal-kwalità.  

ONOR. JUSTYNE CARUANA:  Bħala FPC, kull darba li tiġu biex tagħmlu awarding ta’ tender, kien hemm dawn l-istanzi fejn intom innegozjajtu prezz u kwalità, u kien hemm istanzi fejn irriżulta li effettivament dak li intom innegozjajtu ma ħadtux value for money għalih, fis-sens li l-kwalità kienet inferjuri.  F’istanzi sussegwenti, dan il-fattur ħadtuh into consideration waqt li you were awarding the tenders?  

L-INĠ. ALEX TRANTER:  Naħseb li qed talludi għar-relazzjoni li inti tkun taf x’ġara ma’ supplier wara li jkun rebaħ kuntratt u allura jkun awarded il-kuntratt, imbagħad tara s-supplier kif mar jew ma marx.  Kien hemm ċirkostanzi fejn is-supplier li you awarded jew ma jiġix bil-fuel on time, jew jiġi bi spec ftit differenti.  Jiġifieri kien hemm ċirkostanzi bħal dawn.  Min għandu a clean sheet of history – ma nistax niftakar offhand – jiġifieri dak li you awarded ġie fil-ħin, ġie fil-kwantità u fil-kwalità, ma kellekx problemi ħlief dawk ta’ natura normali, jiġifieri diskrepanzi li hawnhekk qrajtu dwarhom fejn inti tagħmel claim għax il-volume jinbidel minħabba s-sħana, il-vapur eċċ.  Dawk huma regolari.  

ONOR. JUSTYNE CARUANA:  Jien qed nistaqsik fuq il-kwalità, fuq l-ispecs.

L-INĠ. ALEX TRANTER:  Fuq il-kwalità li kien hemm.  Jien niftakar każ wieħed fejn Trafigura – naħseb li dan kien qabel il-perijodu ta’ dan ir-rapport – kienet tibgħat, jew kien hemm okkażjonijiet fejn min kien ikkonċernat għall-kwalità rrapporta li kellna xi problemi b’xi konsenja, u naturalment kont teħodha into consideration meta tinnegozja.  Ma jfissirx li you don’t award the tender lill-orħos, imma teħodha into consideration.  Jiġifieri jekk jinzerta Trafigura – f’dan il-każ li qed insemmu – jerġa’ jirbaħ għax huma l-inqas, trid issemmilu u trid tgħidlu li kellu storja jew konsenja fejn kellna problemi.  Jekk hu se jerġa’ jikkommetti li mhux se jkollu problemi u għadu l-orħos, u inti to award lil xi ħadd bi prezz ferm iżjed għoli, għalina – li ma nemminx li stajna nidħlu fiha – jien li jorbot huwa l-kuntratt.  Dak il-kuntratt huwa commitment, imbagħad tmur il-Qorti u tagħmillu whatever, imma dak il-kuntratt huwa commitment.  Ngħidlu fuq it-telephone jekk kien hemm istanzi fejn m’għamilx l-affarijiet kif suppost.  Dażgur li ngħidlu.  

ONOR. JUSTYNE CAURNA:  U kienu jkunu effettivi dawn?  

L-INĠ. ALEX TRANTER:  Jien naħseb li tkejjel kemm kienu effettivi meta tara dan il-livell ta’ kwalità min kienu u kemm kienu jiġru ta’ spiss.  Naħseb li r-rapport ħareġ li dawn l-okkażjonijiet ma kienux jiġru ta’ spiss.  

ONOR. JUSTYNE CARUANA:  Dawn l-okkażjonijiet lil min irridu nistaqsu biex inkunu nafu min kienu s-suppliers involuti?  

L-INĠ ALEX TRANTER:  Naħseb iktar lill-funzjonarji tal-Enemalta.  Jekk id-domanda hija relatata mal-quality of fuel, naħseb li l-Head of Petroleum Division qiegħed f’pożizzjoni biex jgħidlek u jirrispondik f’iktar dettall minn dak li qed nagħmel jiena.  

ONOR. JUSTYNE CARUANA:  Jiġifieri inti tiftakar ċert – you are quite comfortable with it – li tgħid li kien hemm istanza fejn kien hemm Trafigura li ma tatx kwalità ...  

L-INĠ. ALEX TRANTER:  Biex inkun ċert u ċar, ma jfissirx li jorbot mal-perijodu tal-Awditur Ġenerali.  Niftakar mill-memorja istanza – jien qiegħed hawn biex nitkellem apertament – li kien hemm okkażjoni ta’ Trafigura li l-persuna responsabbli kellna problemi bil-fuel li bagħat f’konsenja, waħda minn sitta, jiġifieri meta dan jerġa’ jirbaħ kuntratt – jekk kien il-każ, ma nafx jekk kienx il-każ – kont tgħidlu biha din il-biċċa xogħol.  

ONOR. JUSTYNE CARUANA:  Għedtilna wkoll fl-istqarrija tiegħek li t-tenders kienu jiġu awarded on the same day, jiġifieri jibda l-meeting, isir il-proċess kollu, ħadd ma jista’ jagħmel telefonati ... 

L-INĠ. ALEX TRANTER:  Fit-tmiem tal-meeting.

ONOR. JUSTYNE CARUANA:  L-Awditur Ġenerali – to be fair mhux fi żmienek – isemmi istanza fejn sar il-meeting, ġie awarded it-tender, l-għada l-FPC reġa’ ltaqa’ għax kien hemm xi bidder li ma daħalx, jew saru jafu bih wara.  Il-fatt li l-FPC reġa’ ltaqa’ l-ġurnata ta’ wara, kif tikkummenta dwarha?  Kif taraha?  

L-INĠ. ALEX TRANTER:  Again, ma tantx nista’ nikkummenta għax dak il-perijodu ma kelli x’naqsam xejn miegħu jien.  

ONOR. JUSTYNE CARUANA:  Qed ngħidlek li to be fair ma kienx fi żmienek, imma qed nistaqsik kif taraha.  

L-INĠ. ALEX TRANTER:  Kif naraha, naħseb min kien dak iż-żmien jista’ jagħtikom spjegazzjoni taċ-ċirkostanzi ta’ x’ġara dakinhar.  Huwa diffiċli għalija li nagħti opinjoni dwar x’ġara qabli fejn jien ma kontx involut fih.  

ONOR. JUSTYNE CARUANA:  Imma hija regolari din?  

L-INĠ. ALEX TRANTER:  Le, mhijiex regolari.  Taħti qatt ma ġrat.  Mhux regolari, imma wieħed irid japprezza u jifhem iċ-ċirkostanzi, u naħseb li n-nies li kienu nvoluti dak iż-żmien iridu jirrispondu għaċ-ċirkostanzi.  
ONOR. JUSTYNE CARUANA:  Imma it was an awarded bid, u l-għada reġa’ ltaqa’ l-FPC.  

L-INĠ. ALEX TRANTER:  Again, kien perijodu ta’ qabli u ma nistax nikkummenta.  Li nista’ ngħid hu li fil-perijodu tiegħi din qatt ma ġrat.  

ONOR. JUSTYNE CARUANA:  Ma nafx, ma nafux.  

L-INĠ. ALEX TRANTER:  X’jiġifieri ma tafx?  Fil-perijodu tiegħi, dan li qed tgħid inti qatt ma ġara.  

ONOR. JUSTYNE CARUANA:  Din li hawn reported mhux fi żmienek.  

L-INĠ. ALEX TRANTER:  Hekk hu.  U fil-perijodu tiegħi qatt ma ġrat din iċ-ċirkostanza.  

ONOR. JUSTYNE CARUANA:  Granted.  

ONOR. CHRIS AGIUS:  Xtaqt immur daqsxejn lura.  Ir-Rapport tal-Awditur isemmi political interference.  Meta inti semmejt ir-rapport li kkwotajt minnu jiena fil-laqgħat ta’ qabel, l-election dossier, għedt li tassumi li l-political interference kien dwar recruitment.  Allura meta fil-perijodu tiegħek kien hemm bidla ta’ erba’ CEOs, bidla ta’ żewġ CFOs u bidla ta’ erba’ PAs, jista’ jkun li l-bidliet f’dan in-numru ta’ persuni daqshekk ta’ pożizzjoni għolja, daqshekk importanti għat-tmexxija tal-Enemalta, seta’ kien hemm political interference in their appointment?    

L-INĠ. ALEX TRANTER:  Ma nafx.  

ONOR. CHRIS AGIUS:  Ma tafx forsi kull meta daħal xi ħadd minnhom ġdid, ħa nsemmu CFO, bidla bejn wieħed u ieħor, bidla bejn CEO u ieħor, kienx hemm sejħa jew ġewx hand picked?

L-INĠ. ALEX TRANTER:  Kien hemm it-tnejn, kien hemm head hunting, u kien hemm ukoll sejħa.  

ONOR. CHRIS AGIUS:  Voldieri kien hemm każijiet fejn CEO jew CFO ġie magħżul …  

L-INĠ. ALEX TRANTER:  Head hunted.

ONOR. CHRIS AGIUS:  Jiġifieri magħżul minn xi ħadd ikbar miċ-Chairman?  

L-INĠ. ALEX TRANTER:  F’liema sens?
  
ONOR. CHRIS AGIUS:  Dawn in-nies kienu magħżulin miċ-Chairman jew mill-Bord tad-Diretturi?  Meta sar head hunting għal xi ħadd kapaċi biex ikun CEO jew CFO, kienet deċiżjoni tal-Bord tal-Enemalta?

L-INĠ. ALEX TRANTER:  Kienet tkun b’konsultazzjoni bejn l-Enemalta, jiġifieri jiena – xi drabi naħseb, again ma nistax niftakar mill-memorja jekk kienux affarijiet li konna niddiskutu at Board level – u l-Ministeru.  

ONOR. CHRIS AGIUS:  Ġieli kellkom xi azzjonijiet fuq ħatriet li saru?  

L-INĠ. ALEX TRANTER:  Azzjonijiet f’liema sens?  

ONOR. CHRIS AGIUS:  Forsi ħaddiema f’ċerti pożizzjonijiet jilmentaw dwar ċerti ħatriet li saru?  

L-INĠ. ALEX TRANTER:  Seta’ kien hemm, ma nistax ngħid li ma kienx hemm.   Ma jfissirx li persuna kulħadd jieħu gost biha; seta’ kien hemm persuni li ma kienux kuntenti.  Imma l-political interference – u hawnhekk ma nafx jekk għandix iċ-ċans nirrispondi għaliha – kien hawn email tal-Ministru Austin Gatt li bagħatli …

THE CHAIRMAN:  Dik li hemm rapportata u hemm riferenza għalija fir-Rapport tal-Awditur.  

L-INĠ. ALEX TRANTER:  Hemmhekk ukoll – opinjoni umli tiegħi – ma naqbilx mal-konklużjoni tal-Awditur Ġenerali li kienet political interference, u nispjega għaliex.  Il-perijodu li jiena kont Chairman u naħseb lejn l-aħħar tal-2007, meta bdiet tfaqqa’ l-bużżieqa tal-prezz taż-żejt, għaddejna minn ċirkostanzi li jiena forsi niddeskrivihom 2007, 2008 u 2009 bħala ċirkostanzi, ifhmuni fil-kelma li nuża, ta’ kważi l-Enemalta kienet fi gwerra, taħt attakk bil-mod fenomenali li beda jilgħab il-prezz taż-żejt.  F’ċirkostanzi ta’ gwerra, ċirkostanzi u fenomeni li l-Enemalta qatt ma rat bħalhom fejn, f’Lulju 2008, il-prezz taż-żejt spara għal $146-il barmil, imbagħad waqa’ $40 ... Meta tqis l-ammont ta’ flus li konna nonfqu f’żejt biex l-Enemalta żżomm il-pajjiż għaddej, l-influwenza ta’ dak il-prezz taż-żejt fil-prezz tal-elettriku – u dawn huma affarijiet pubbliċi ta’ meta ġiet introdotta s-surcharge, imbagħad meta daħlu t-tariffi ġodda tad-dawl – din kienet xi ħaġa ta’ materja nazzjonali fl-opinjoni tiegħi, fejn meta tkun taħt assedju, u aħna konna taħt assedju, u naħseb dan mhux aħna narawh imma anke fuq it-television issa rajt il-Ġeneral responsabbli mill-armata u s-Secretary of State Kerry bilqiegħda flimkien quddiem il-Kumitat jiddiskutu s-Sirja u flimkien jirrispondu kif se jattakkaw jew jekk jeħdux azzjoni fil-każ tas-Sirja.  Aħna konna fl-istess stadju, fis-sens li aħna mal-Ministeru u mal-Gvern kellna nirrappurtaw, kellna kumitati, kellna Fuel Advisory Committee, anke mal-imsieħba soċjali li tant konna taħt assedju konna niltaqgħu u niddiskutu ...  Issa ssemmilix inti strateġija u inti policy u int eżekuttiv: kienet a crisis situation.  Id-deċiżjonijiet politiċi u d-deċiżjonijiet ta’ natura nazzjonali li kellha l-Enemalta żgur bżonn l-intervent tal-Gvern biex jiddeċiedi f’dak l-assedju x’se jsir.  

ONOR. LUCIANO BUSUTTIL:  Dan meta kien?  Fl-2008?  

L-INĠ. ALEX TRANTER:  L-email kienet f’Lulju 2008, imma bdiet tfaqqa’ l-bużżieqa taż-żejt bejn is-second half of 2007 …

ONOR. LUCIANO BUSUTTIL:  L-email kienet f’Novembru 2009.  

L-INĠ. ALEX TRANTER:  Il-meetings li jien kien ikolli mal-Ministru kienu regolari, u anke l-meetings mal-imsieħba soċjali kienu regolari.  Id-direzzjoni ta’ dik l-email kienet mhux dwar x’tagħmel, imma ta’ policy.  Ngħidlek iżjed minn hekk.  Kellna t-tariffi: l-Awditur Ġenerali wkoll jgħid li jaħseb li kienet strateġija ħażina tal-Enemalta biex tiddefendi t-tariffi.  Bir-rispett kollu, jien ma naqbilx ma’ dik l-opinjoni.  Aħna għandna t-tariffi tad-dawl: jekk ma konniex f’dik is-sitwazzjoni, konna bħall-petrol b’kull xahar jinbidel il-prezz tal-elettriku.  L-industrija tistaqsik x’se jkun il-prezz tal-elettriku ix-xahar li ġej, u inti kif tista’ tgħidilhom jekk ma tagħmilx hedging u tkun taf x’inhi s-sitwazzjoni long term għall-pajjiż?  Interess nazzjonali, interess tal-Gvern.  Aħna konna niddiskutu kontinwament kemm mal-Ministru, kemm mal-imsieħba soċjali, kemm mal-Prim Ministru ta’ dak iż-żmien, is-sitwazzjoni taħt assedju li kellna fl-Enemalta.  Jiġifieri l-kuntest – u għalhekk ngħid li huwa importanti li wieħed jifhem il-kuntest – huwa ferm importanti għal dawn iż-żmenijiet.  

ONOR. LUCIANO BUSUTTIL:  U dan l-assedju li qed issemmi, kemm dam?  Bdejna fl-2007 fejn faqqgħet il-bużżieqa, fl-2008 konna fl-agħar żmien tal-kriżi.  

L-INĠ. ALEX TRANTER:  2009, 2010 u llum il-ġurnata l-prezz taż-żejt ma niżilx.  

ONOR. OWEN BONNICI:  Imma jekk se niġu għall-argument propju rridu ngħidu li dan kollu ġara għaliex aħna bqajna dipendenti fuq iż-żejt. That is the main question.  

L-INĠ. ALEX TRANTER:  Il-prezz taż-żejt tela’ għal kulħadd.

ONOR. LUCIANO BUSUTTIL:  Dik kienet il-mistoqsija li kont se nagħmel.  F’dan il-mument ta’ kriżi, għaliex il-Gvern ma kompliex iwettaq il-policy li qal li kellu biex idur għall-gass u minflok komplejna ninvestu f’power station li tuża l-heavy fuel oil?  

L-INĠ. ALEX TRANTER:  Il-prezz taż-żejt relatat u jinfluwenza l-prezz tal-gass.  X’ġara fil-prezz taż-żejt jinfluwenza wkoll il-foreign exchange.  

ONOR. OWEN BONNICI:  Sur Tranter, m’intix qed tkun korrett.  Inti bniedem intelliġenti ħafna, imma m’intix qed tkun korrett.  Jiddependi l-prezz li tiffissa ma’ min se jissupplixxik bil-gass.  

L-INĠ. ALEX TRANTER:  Ma naqbilx miegħek għax m’hawn l-ebda supplier li jagħtik prezz fiss, jagħtik prezz relatat ma’ pricing index; dak il-pricing index jista’ jvarja u jista’ jillimita dik il-varjazzjoni.  

ONOR. OWEN BONNICI:  Jiġifieri inti qed tgħidli li ma jsirux kuntratti ta’ bejgħ ta’ gass bi prezz fiss fuq żmien?  

L-INĠ. ALEX TRANTER:  Le, mhux qed ngħidlek hekk. Fi żmieni jien qatt ma xtrajt.  LPG xtrajna, imma LPG biss.  Xtrajna gass, u dak l-LPG kien relatat ma’ prezz internazzjonali taż-żejt.  

ONOR. OWEN BONNICI:  Inti qed isemmi li kellna kriżi u mhux kriżi, u  jien ma jien ħadd biex immeri li kien hemm kriżi; imma l-problema hija waħda strutturali, dik li għax pajjiżna baqa’ fuq iż-żejt.  Mhux dik hi d-diffikultà?  Għalhekk qed nistaqsik fil-bidu fuq il-fuel oil, il-formation tiegħu li huwa żejt tqil, l-iktar li jħammeġ eċċ.  Ma rridx nidħol f’dak is-settur.  

L-INĠ. ALEX TRANTER:  Jiena m’iniex politiku, u m’iniex se nitkellem fuq id-direzzjoni politika.  

ONOR. OWEN BONNICI:  Waqqaftek ftit għax naf kemm inti bniedem intelliġenti, u qed ngħidha ġenwinament.  Imma ma tistax tgħidli li ma tistax tagħmel ftehim tal-gass in the long term, għax taf li jista’ jsir.  

L-INĠ. ALEX TRANTER:  Le, jien assolutament m’għedtx hekk.  Ħalli niċċara l-pożizzjoni.  Jiena m’għedtx li ma tistax  tagħmel agreement fit-tul, u kull agreement naċċetta l-fatt li huwa differenti minn kull agreemnt ieħor; imma trid tapprezza li meta tiffissa prezz, trid tipproteġi dak il-prezz, u dak il-prezz li inti tiffissa tipproteġih billi tixtri fuq il-karta, għax ma tistax tixtri fiżikament b’dak il-prezz, speċjalment meta iktar ma jmur fit-tul iktar għandek premium.  Jiġifieri finalment kemm ikun irħis għall- konsumatur huwa dipendenti totalment fuq dak il-premium li tinnegozja long term mas-supplier.  

ONOR. OWEN BONNICI:  L-argument li qed nagħmel huwa li dan il-kliem kollu fuq li kellna kriżi minħabba ż-żejt and whatever, seta’ ġie averted kieku l-Gvern baqa’ fuq il-policy li kontu ddikjarajtu intom. 

L-INĠ. ALEX TRANTER:  Jiddispjaċini, ma setax jiġi averted.  

ONOR. OWEN BONNICI:  Għandi d-dokument hawnhekk vitali li noqgħod infittxu.  Ċara kienet li konna se mmorru għall-gass.  Kieku morna għall-gass u nidħlu fi ftehim long term ...  Jien naħseb li qed ngħid affarijiet bażiċi ħafna.  

L-INĠ. ALEX TRANTER:  Mhumiex bażiċi, Onor. Bonnici, u ngħidlek għaliex.  Jiena proud ħafna li l-long term generation plan li ħarġet l-Enemalta ħareġ meta kont Chairman jien; l-istrateġija ħarġet meta kont Chairman jiena.  Biex inti tesegwixxi dik l-istrateġija, tapprezza li minn strateġija sakemm tagħti award, tibni u tikkonnektja, jgħaddi perijodu u l-proġetti tal-Enemalta ma kontx tgħaddi ġimgħa jew xahar, kienu jgħaddu snin biex twettaq dak li għandek mill-istrateġija biex il-konsumatur finalment igawdi.  Nerġa’ lura għall-perijodu li rreferejt għalih jien.  Fil-perijodu li rreferejt għalih jien, il-pajjiż anke bl-aqwa strateġija …  

ONOR. OWEN BONNICI:  Skużani, inti għedt li jridu jgħaddu s-snin.  Imma allura, għax iridu jgħaddu s-snin ma tagħmilhiex?  

L-INĠ. ALEX TRANTER:  Għedt hekk jiena?  M’għedtx hekk.  

ONOR. OWEN BONNICI:  Forsi m’iniex qed nifhem.  

L-INĠ. ALEX TRANTER:  Jien għedt li għall-perijodu li rreferejt għalih jien, ma stajtx tbiddel ir-rotta f’dak il-perijodu.  

ONOR. OWEN BONNICI:  Imma għaliex m’għamiltx forward planning.  Huwa ovvju li mill-għada li faqqgħet il-kriżi ma stajtx tmur għall-gass long term.

L-INĠ. ALEX TRANTER:  Le, ma stajtx.  

ONOR. OWEN BONNICI:  Imma ma stajtx għax inti għamilt il-policy, iddikjarajtha u għedt fejn trid tmur u hemmhekk naqbel miegħek, u m’għamilthiex.  

L-INĠ. ALEX TRANTER:  Kieku għamiltha, f’dak il-perijodu li qed nitkellmu fuqu, dik ma kenitx titwettaq, ma kienx jgħaddi biżżejjed żmien, jiġifieri kieku seħħ ...  

ONOR. OWEN BONNICI:  Għaliex?  

L-INĠ. ALEX TRANTER:  Nieħdu l-każ ipotetiku li l-istrateġija tbiddlet l-għada.  

ONOR. OWEN BONNICI:  Fl-2006 u fl-2007, pereżempju.  

L-INĠ. ALEX TRANTER:  Ma kontx, fl-2007 u fl-2008 meta faqqgħet, tbiddel għall-gass.  Impossibbli.  

ONOR. OWEN BONNICI:  L-email tirreferi għall-2010.  L-email ta’ Dr. Gatt fejn qed jgħidlek biex tagħmel hedging kien għall-2010.  Imma kif tagħmilli iva?  Inti qed tgħid ġustament fil-policy tiegħek u għedt li inti kburi b’dik il-policy ...  

L-INĠ. ALEX TRANTER:  Ma kenitx policy, kienet a strategy document on long term generation plan.  

ONOR. OWEN BONNICI:  Kont iktar tkun kburi kieku dik twettqet u ma morniex għaż-żejt, kabbarna d-dipendenza fuq iż-żejt.  Din hija l-fehma studjata tiegħi.  

L-INĠ. ALEX TRANTER:  Ma kabbarniex id-dipendenza, żammejna d-dipendenza, kif għadna llum, fuq iż-żejt.  

ONOR. OWEN BONNICI:  Għaliex?  

ONOR. JUSTYNE CARUANA:  U biddilna l-liġi tal-emissjonijiet!  

L-INĠ. ALEX TRANTER:  Le, ma kabbarniex id-dipendenza fuq iż-żejt.  

ONOR. OWEN BONNICI:  Iva, kabbarna d-dipendenza.  

ONOR. JUSTYNE CARUANA:  U biddilna l-liġi.  

L-INĠ. ALEX TRANTER:  Id-dipendenza baqgħet l-istess.  

ONOR. LUCIANO BUSUTTIL:  Imma biex bnejna power station ġdida, skużi l-injoranza tiegħi, ma stajniex, la konna taħt assedju minħabba ż-żejt, bnejna power station skont il-policy tal-Gvern li taħdem bil-gass?  

ONOR. OWEN BONNICI:  With forward planning, għax mhux mil-lum għal għada.  

L-INĠ. ALEX TRANTER:  With forward planning kollox tista’ tagħmel.  

ONOR. LUCIANO BUSUTTIL:  Wara l-esperjenza kerha li kellna.  

ONOR. OWEN BONNICI:  Skużawni, irridu nagħtuh ċans iwieġeb.  

L-INĠ. ALEX TRANTER:  Trid tara il-prezz tal-gass kif kien dak iż-żmien, u jsir analiżi jekk dak iż-żmien il-prezz tal-gass niżilx u l-prezz taż-żejt tela’.  Is-soltu dejjem they behave l-istess pattern, ma jfissirx l-istess prezz, imma jekk jogħla ż-żejt nafu li kważi jogħlew il-fuels l-oħra kollha, anke l-foreign exchange li mhijiex relatata maż-żejt togħla, imma hemm pattern li ż-żejt jiggwida kollox.  

ONOR. OWEN BONNICI:  Issa d-domanda tiegħi allura hija għaliex fl-istrateġija inti tajt parir lill-pajjiż – li kien korrett – li mmorru għal gass, imbagħad kif spiċċajt it-tenure tiegħek wara ħames snin, għamilt impjant li jaħdem biż-żejt?  

L-INĠ. ALEX TRANTER:  Iċ-ċirkostanzi għall-policy document tal-long term generation plan isemmi l-gass.  U l-gass isemmih fejn trid tagħmel, kif naħseb li se jsir issa, infrastruttura mhux biss magna biex iddaħħal il-gass.  Jiġifieri hija a complete change, mhux li minflok tanker biż-żejt jiġi tanker bil-gass, trid tbiddel l-infrastruttura kollha.  Jiġifieri hija infrastruttura plus generation plant li trid tbiddel.  Il-Gvern – u hawnhekk immur lura għaċ-ċirkostanzi ta’ dawk iż-żmenijiet – kien hemm konsiderazzjoni ta’ gass, kien hemm konsiderazzjoni ta’ interconnector, kien hemm konsiderazzjoni biex inżidu l-impjant li għandna f’impjant iktar effiċjenti eċċ.  F’dawk iż-żmenijiet – mill-memorja għax m’għandix dokument miktub – l-iktar għażliet li kellu jagħmel il-pajjiż fiċ-ċirkostanzi kienu jew konna qegħdin nikkunsidraw alternattiva għall-interconnector u anke tal-gass, jiġifieri biex il-pajjiż jinvesti f’dawn il-proġetti €200 miljun u iżjed, fejn qed tbiddel kompletament l-istrateġija tal-pajjiż, naħseb li pajjiż żgħir bħalna ħa deċiżjoni biex immorru għall-interconnector l-ewwel, u naħseb qatt ma kienet eliminata l-option tal-gass.  Jiena kburi wkoll li d-deċiżjoni tal-interconnector ittieħdet waqt li kont Chairman jien għax nemmen li l-pajjiż jiftaħ ferm iżjed is-suq u jnaqqas id-dipendenza fuq l-enerġija u l-elettriku fil-pajjiż.  

ONOR. OWEN BONNICI:  With the benefit of hindsight, kburi li għamilt impjant jaħdem bil-heavy fuel oil?  

L-INĠ. ALEX TRANTER:  Il-heavy fuel oil li qed iħaddem dan l-impjant qed iħaddmu b’effiċjenza li qatt ma rat bħalha l-Enemalta.  

ONOR. OWEN BONNICI:  Efficiency tal-combustion?  Jiġifieri inti qed tiġġustifika …  

L-INĠ. ALEX TRANTER:  Il-prezz tal-elettriku …  

ONOR. OWEN BONNICI: Inti kburi bl-interconnector, granted; però, d-domanda tiegħi kienet jekk intix kburi li d-deċiżjoni li nipproduċu l-elettriku tiġi mill-heavy fuel oil u mhux gass, meta inti kont ċar meta ddikjarajt l-istrateġija tiegħek?  

L-INĠ. ALEX TRANTER:  Nerġa’ ngħidlek li d-deċiżjonijiet li saru kburi bihom.  

ONOR. OWEN BONNICI:  Kollha kemm huma?  

L-INĠ. ALEX TRANTER:  Fl-istrateġija. 

ONOR. OWEN BONNICI:  Fl-istrateġija iva.

L-INĠ. ALEX TRANTER:  Qatt ma ġie eliminat l-użu tal-gass.  

ONOR. OWEN BONNICI:  Sur Tranter, qed toqgħod attent ħafna kif twieġeb.  Jiena staqsejtek jekk intix kburi, mhux b’dak li hemm fl-istrateġija – li effettivament naqbel ma’ prattikament kull m’hemm fl-istrateġija – imma ma’ dak li effettivament sar.  Taqbel ma’ kull deċiżjoni li saret?  

L-INĠ. ALEX TRANTER:  Safejn kont involut jien, naqbel mad-deċiżjonijiet li ttieħdu.  Iva naqbel, u nemmen li kien fl-aħjar interess tal-pajjiż 

ONOR. OWEN BONNICI:  Inkluż li nibnu impjant li jaħdem biż-żejt.  Qed nifhem sew?  

L-INĠ. ALEX TRANTER:  Jekk inti qed tirreferi għall-impjant tal-BWSC, li nemmen li qed tirreferi għalih, again minn dak li nista’ ngħidlek, dak huwa l-iktar impjant effiċjenti tal-Enemalta meta qed titkellem fuq emissjonijiet, għax naħseb li hawnhekk jidħol l-element ta’ public safety.   Nemmen li, mal-Enemalta u l-MEPA, kif ġie awarded dan it-tender u l-impjant li ġie mibni, jirrispetta l-European Union Emission Directives.  Illum hemm continuous monitoring dwar x’joħroġ miċ-ċmieni, u l-MEPA  hija r-regolatur.  Il-prezz finali li jħallas il-konsumatur, b’dan l-impjant huwa l-orħos prezz li tipproduċi l-Enemalta, jiġifieri ejjew immorru lura u ngħidu li dak huwa …

ONOR. OWEN BONNICI:  Li tipproduċi l-Enemalta, mhux li tixtri.  

L-INĠ. ALEX TRANTER:  Il-cost of electricity.  

ONOR. OWEN BONNICI:  Of producing electricity.  

L-INĠ. ALEX TRANTER:  The cost of electricity generation.  

ONOR. OWEN BONNICI:  Mhux the cost of buying, għax the cost of buying huwa ħafna orħos.  

L-INĠ. ALEX TRANTER:   Ħafna orħos f’liema sens?  

ONOR. OWEN BONNICI:  The cost of buying gas as opposed to the cost of producing electricity …

L-INĠ. ALEX TRANTER:  Noqogħdu attenti li ma nħawdux buying ma’ producing.  Buying and producing huma differenti.  

ONOR. OWEN BONNICI:  Producing electricity from fuel oil by Enemalta is much higher than buying or purchasing gas.  Dak li qed ngħidlek, u hekk hu.  

L-INĠ. ALEX TRANTER:  Le, mhux hekk.  

ONOR. OWEN BONNICI:  U x’mhux hekk!  

L-INĠ. ALEX TRANTER:  Skorrett.  

ONOR. BEPPE FENECH ADAMI:  Mr Chairman, tista’ tgħidli dan x’għandu x’jaqsam mar-Rapport tal-Awditur?  Nista’ nagħmel diskussjoni teknika kemm tridu, imma naħseb li huwa totally out of order, Onor. Bonnici.  (Interruzzjonijiet)  

ONOR. OWEN BONNICI:  Le, mhu out of order xejn.  Jekk tridu nissospendu u nerġgħu niltaqgħu u nkomplu bid-domandi, ma nsibx diffikultà.  

ONOR. BEPPE FENECH ADAMI:  Indumu kemm hemm bżonn, imma tridu tagħmlu mistoqsijiet li għandhom x’jaqsmu mar-rapport, jew inkella trid tgħidli għalfejn huma rilevanti, u, jekk tikkkonvinċini, tista’ tkompli.  No problem.

ONOR. OWEN BONNICI:  Ħalli ngħidlek għalfejn huma rilevanti.  

THE CHAIRMAN:  Ippermettuli ftit.  Jien ma telliftx il-fil apposta, imma r-rilevanza hija tenwa ħafna.  Ix-xhud suppost qed jixhed fuq rapport ta’ Awditur li jkopri 2008-2011.  Kien hemm ċertu ammont ta’ domandi li ħassejt li kienu viċin ħafna  għal a fishing expedition, imma ma tkellimtx biex ma nkunx bl-ebda mod qed infixxkel il-fil ta’ min qed jagħmel id-domandi; imma ejjew nirrispettaw il-fatt li x-xhud suppost qiegħed jiddeponi fuq rapport li suppost ikopri l-2008-2011. Il-ħin, wara kollox, huwa tagħkom, tirregolawh intom kif tużawh, imma issa ili diversi minuti nipprova nżomm milli ngħidha, imma I can’t shy away from saying it.

ONOR. OWEN BONNICI:  Ħalli ngħidlek għalfejn huma rilevanti d-domandi.  Għax qegħdin nitkellmu fuq kwestjoni ta’ xiri taż-żejt, u qed nitkellmu fuq ix-xiri taż-żejt li l-ikbar ammont tiegħu huwa relatat mal-produzzjoni tal-elettriku mill-impjanti tal-Enemalta.  Kieku aħna għandna sistema li ma taħdimx biż-żejt imma taħdem bil-gass, probabbilment qegħdin nitkellmu fuq linja kompletament differenti.  U d-domanda hija:  kien hemm interess li l-pajjiż jibqa’ jaħdem biż-żejt?  Dik waħda mid-domandi li l-poplu jagħmel.  Il-ħabib tiegħi l-Onor. Fenech Adami qalli għalfejn dawn id-domandi huma rilevanti, u jien nirreferih għar-rapport tat-telfa tal-Partit Nazzjonalista. 

THE CHAIRMAN:  Imma aħna mhux fuq ir-Rapport tal-Awditur qed nitkellmu?!  (Interruzzjonijiet) Ippermettuli, ħadd mhu qed jinstema’ bħalissa ħliefi għax il-microphones huma mitfija.  Kieku qegħdin laqgħa politika li nagħmlu ż-żewġ partiti il-Ħadd filgħodu fil-każini tagħna, nifhimha; imma ejjew nirrispettaw il-fatt li qegħdin fil-Parlament, Public Accounts Committee, b’xhud imsejjaħ biex jitkellem fuq  rapport tal-Awditur Ġenerali li jkopri l-perijodu 2008-2011.  Issa l-ħin huwa tagħkom u tirregolawh kif tridu intom, imma naħseb li we are going round in circles.  
ONOR. OWEN BONNICI:  Mr Chairman, fil-konfront tiegħek m’għandi ebda diffikultà; però l-islurs li għamel l-Onor. Fenech Adami, mhux f’din il-laqgħa biss imma f’diversi laqgħat, kienu kbar.  Jiena nirreferilu biss, u nieqaf hawn ħalli nkompli bid-domandi ... (Interruzzjonijiet) Iva, huwa tiegħi, ħallini ħalli nagħmel id-domandi.  Jien se nikkwota parti mir-rapport tat-telfa ħalli nwieġeb lill-Onor. Fenech Adami.  Din il-parti tgħid li: “Parti mill-elettorat ma setax jifhem kif ħadd mill-awtoritajiet ma nduna bl-allegat skandlu tax-xiri taż-żejt.” Din hija waħda mir-raġunijiet.  

THE CHAIRMAN:  Sur Mifsud, inti dħalt fih ir-rapport tat-telfa tal-Partit Nazzjonalista?  Is-Sur Mifsud qed jgħid li ma jirriżultalux.  

ONOR. OWEN BONNICI:  Qed nagħmel dawn id-domandi biex nitfagħhom f’kuntest.  L-elettorat, nerġa’ ngħid, iċ-ċittadin hemm barra ma jistax jifhem kif ħadd mill-awtoritajiet ma nduna bl-allegat skandlu fix-xiri taż-żejt, u allura issa qed naraw il-proċeduri li bihom iż-żejt kien inxtara, jekk kienux trasparenti biżżejjed u jekk jagħtux serħan il-moħħ biex dak li jkun ikun jista’ jserraħ ras il-poplu hemm barra li l-affarijiet jimxu sew fil-qasam taż-żejt.  

ONOR. BEPPE FENECH ADAMI:   Forsi kif qiegħed fiż-żifna, Onor. Bonnici, tispjegalna ftit kif lill-poplu Malti għedtulu li se tagħlqu l-power station li taħdem biż-żejt, u issa f’daqqa waħda estendejtu din il-power station taħdem bil-heavy fuel oil u addio l-fabbrika tal-kanċer.  Forsi tispjega lill-elettorat kif dħaktu bih.  Kif tkun fiż-żifna jiġifieri ...

ONOR. OWEN BONNICI:  Onorevoli, ma tafx x’inhi r-raġuni?!  Mhux ovvju li sakemm jinbena l-impjant il-ġdid li se jwassal għax-xiri tal-gass, irid ikun hemm il-produzzjoni tal-enerġija!  Intom ipposponejtu d-deċiżjoni tal-estensjoni għal wara l-elezzjoni!  Ħalli ngħaddu għall-aħħar domandi.   Jien ma rridx niġi nterpretat li ma rridx nidħol f’dawn il-kwestjonijiet.  (Interruzzjonijiet)  U lluminajtek.  Staqsi lil sħabek għalfejn ipposponew id-deċiżjoni għal wara l-elezzjoni, u nieqaf hemm.

Sur Tranter, inti dħalt taħt Ministru wieħed u ħriġt taħt Ministru differenti.  Appuntak Dr. Gatt u ħriġt, jiġifieri ma bqajtx isservi bħala Chairman, taħt il-Ministru Tonio Fenech.  Effettivament, inti l-aħbar jew l-informazzjoni li l-Ministru Gatt ma kienx għadu l-Ministru relattiv minn dan is-settur, ġiet spjegata lilek? Jiġifieri nfurmawk dwar din id-deċiżjoni?

L-INĠ. ALEX TRANTER:  Id-deċiżjoni għaliex ma baqax Ministru?

ONOR. OWEN BONNICI:  Kif sirt taf li m’għadux?

L-INĠ. ALEX TRANTER:   Ġejna mgħarrfin, bħalma ġie mgħarraf il-pubbliku Malti kollu, li kien hemm tibdila fil-Kabinett u fir-responsabilitajiet tal-Kabinett.

ONOR. OWEN BONNICI:  Jiġifieri dejjem safejn taf inti, ma kenitx ippjanata minn qabel.

L-INĠ. ALEX TRANTER:   Le, jien sirt naf meta sar jaf kulħadd.

ONOR. OWEN BONNICI:  Allura fil-perijodu li l-Ministru nbidel,  ma baqax Dr. Gatt u sar l-Onor. Fenech, mil-lat ta’ ħidma mal-Enemalta kien hemm bidla fis-sens li l-Onor. Fenech beda jagħtikom struzzjonijiet biex tagħmlu policy aktar kristallizzata fuq ix-xiri taż-żejt?   Fil-meeting tagħkom mal-Ministru ġdid ...

L-INĠ. ALEX TRANTER:    Nirrispondi sal-31 ta’ Mejju 2010, sakemm domt jiena.  Nista’ ngħid li sa dakinhar ma kien hemm l-ebda diskussjoni mal-Ministru Fenech għar-rigward ta’ dan li qed tistaqsini fuqu.

ONOR. OWEN BONNICI:  Fil-perijodu li dħalt inti bħala Chairman kien hemm handover period miċ-Chairman ta’ qabel, is-Sur Tabone?

L-INĠ. ALEX TRANTER:   Le, ħareġ wieħed, daħal l-ieħor.

ONOR. OWEN BONNICI:    Jiġifieri ma ltqajtux u għamiltu meetings?

L-INĠ. ALEX TRANTER:  Iltqajt miegħu informalment, imma ma kien hemm l-ebda handing over uffiċjalment.

ONOR. OWEN BONNICI:  Jiġifieri a formal exit meeting ...?

L-INĠ. ALEX TRANTER:   Xejn; ħareġ wieħed, daħal l-ieħor.

ONOR. OWEN BONNICI:  Ir-relazzjoni tal-Enemalta mal-kumpanija Totsa.  Fil-perijodu li inti kont Cchairman, Totsa features prattikament kullimkien, jiġifieri jekk naraw kemm ħadet kuntratti, fil-privitisation tal-Petroleum Division kien hemm taħditiet jew interess minn Total biex tibbidja, anke kien hemm emails li ntbagħtu lilek fejn Olivier de Richemont offrielek li jibgħatlek in-nies minn Totsa biex ikabbru r-relazzjonijiet bejn Enemalta u Totsa.  X’taf tgħidli fuq Totsa mill-esperjenza tiegħek bħala Chairman?

L-INĠ. ALEX TRANTER:    Jiġifieri l-kummenti tiegħi fuq Totsa?   Totsa kienu a major supplier tal-Enemalta.  Dejjem kellna relazzjonijiet kordjali ħafna magħhom.   Kull tip ta’ fuel li kienet tixtri l-Enemalta mingħand Totsa – konna nixtru mhux biss fuel oil, imma kien hemm okkażjonijiet fejn xtrajna anke l-unleaded, eċċ. – kien hemm rappreżentant f’Totsa li kien jieħu ħsieb dak il-fuel għal dan ir-reġjun.   Jiġifieri kien hemm okkażjonijiet li jien kont niltaqa’ ma’ dawn in-nies li kienu jsejħu għal meeting bħala supplier.  Dejjem kont nagħmel enfasi li, meta kont niltaqa’ ma’ xi ħadd minn dawn is-suppliers, ikolli xi ħadd mill-Enemalta, speċjalment iċ-CEO, preżenti miegħi f’diskussjonijiet kordjali li kienu jsiru biex fir-relazzjoni  li kellha l-Enemalta ma’ wieħed mill-major suppliers tagħha l-affarijiet jimxu kif suppost.  Jekk kien hemm xi affarijiet li kelli ninforma lir-rappreżentant li ridna nirranġaw, jew kien hemm xi affarijiet, kienet tkun il-forum fejn wieħed jiddiskutihom, imma nista’ ngħid li r-relazzjoni kienet pożittiva bħala supplier f’dawn iż-żmenijiet, kemm f’supply delivery u anke dwar kwalità ta’ fuel.

ONOR. OWEN BONNICI:  U dwar Trafigura?

L-INĠ. ALEX TRANTER:   Meta dħalt jiena, Trafigura niftakar li kienu suppliers f’dawk iż-żmenijiet – m’intomx tarawh hawnhekk fir-rapport għax dħalt fl-2005 – u ma baqgħux suppliers, għax kif semmejt qabel kien hemm xi problemi li kellna ma’ dawn is-suppliers u kienu wkoll suppliers lejn l-aħħar, jiġifieri l-maġġoranza tal-perijodu meta kont  hemm Chairman jien ma kienux is-suppliers mainly tal-fuel oil, jiġifieri kienu qabel, u jekk m’iniex sejjer żball, daħlu lejn l-aħħar.

ONOR. OWEN BONNICI:  Inti waslitlek informazzjoni li Trafigura setgħet daħlet fi prattiċi li mhumiex korretti?

L-INĠ. ALEX TRANTER:  Għar-rigward ta’ xiex?

ONOR. OWEN BONNICI:  Il-mod kif tibbidja għat-tenders, how it conducts its business basically.

L-INĠ. ALEX TRANTER:  Li wasalli kien dak li kien sar pubbliku.

ONOR. OWEN BONNICI:  Jiġifieri qabel, through the grapevine ...?

L-INĠ. ALEX TRANTER: Assolutament xejn.   Dak li sirt naf kien jafu kulħadd għax qrah fuq il-gazzetta.

ONOR. OWEN BONNICI:  Informalment, dwar ir-reputazzjoni ta’ Trafigura bħala kumpanija, ma kellekx informazzjoni biżżejjed biex tgħid li aħjar toqgħod attent minnhom?

L-INĠ. ALEX TRANTER:  Assolutament le.

ONOR. OWEN BONNICI:  Lil Tim Waters inti ltqajt miegħu?   Tim Waters huwa l-persuna responsabbli mill-bejgħ taż-żejt ta’ Trafigura fiż-żona li tikkomprendi lil Malta.   

L-INĠ. ALEX TRANTER:  Iva.

ONOR. OWEN BONNICI:  Għal liema raġuni ltqajt miegħu?

L-INĠ. ALEX TRANTER:   Nerġa’ nmur lura għal dak li għedt qabel.  Iltqajt miegħu bħalma ltqajt ma’ rappreżentanti oħra li kienu suppliers tal-Enemalta meta kienu jiġu visita l-Enemalta u aħna konna niddiskutu l-kuntratt.   Naturalment, mhux hu biss, imma s-suppliers kollha kienu dejjem jistaqsu d-domanda meta ħiereġ in-next contract, jekk nistgħux nagħtuhom informazzjoni eċċ.  Hija prattika, imma naturalment dejjem kont inkun ktieb magħluq, u ngħidilhom li jirċievu t-tender meta toħroġ, u jkunu jistgħu jaraw id-dettalji ta’ dak it-tender.   Jiġifieri ltqajt miegħu, u again nista’ ngħidlek, bħalma ltqajt ma’ ħafna rappreżentanti, ma kelli xejn partikolari ...

ONOR. OWEN BONNICI:    Kienet prattika li r-rappreżentanti tal-kumpaniji jiltaqgħu miegħek bħala Chairman?

L-INĠ. ALEX TRANTER:  Mhux prattika; kienu jiġu Malta u kienu jiltaqgħu mhux biss miegħi, imma kienu jmorru l-Petroleum Division jitkellmu man-nies jekk kien hemm kwestjoni ta’ kwalità eċċ.  Kienu jiġu għax hija parti mir-relazzjoni normali ta’ supplier ma’ klijent.

ONOR. OWEN BONNICI:  U business lunches kien ikun hemm magħhom?

L-INĠ. ALEX TRANTER:   Ma nistax ngħidlek li kien ikun hemm jew ma kienx ikun hemm.   Kien ikun hemm business lunches, imma ma niftakarx ma’ min kienu partikolarment.   Kien ikun ġest ta’ kortesija li tkun ma’ supplier titkellem magħhom b’mod informali wkoll.

THE CHAIRMAN:  If I may fuq din id-domanda tal-Onor. Bonnici, meta kienet issir din il-laqgħa, kienet issir one to one  jew kien ikun hemm xi ħaddieħor preżenti?

L-INĠ. ALEX TRANTER: Nerġa’ nmur għal dak li għedt qabel, qatt u qatt u qatt u qatt ma saret one to one; dejjem kien ikun hemm xi ħadd ieħor mill-Enemalta preżenti fil-kamra mas-suppliers barranin kollha.

ONOR. OWEN BONNICI:  Inti lil Frank Sammut ma lħaqtux fl-Enemalta, hux hekk?   

L-INĠ. ALEX TRANTER:  Le.

ONOR. OWEN BONNICI:  Ġieli kellek briefing meetings miegħu?
L-INĠ. ALEX TRANTER:   Zero. Xejn.

ONOR. OWEN BONNICI:  Jiġifieri meta kien ikun hemm issues – għax Frank Sammut kien bniedem importantissimu għal ħafna snin fl-Enemalta – u deċiżjonijiet meħuda minnu u kien hemm bżonn kjarifiki jew inkella tistaqsu domandi, x’kien jiġri?  Għax insibha diffiċli li mas-Sur Sammut qatt ma kien hemm kuntatt fi żmienek.

L-INĠ. ALEX TRANTER:  Jien qatt ma kelli kuntatt ma’ Frank Sammut.  Qatt.

ONOR. OWEN BONNICI:  Dwar il-kwestjoni tal-minutes, ftit qabel inti għedt li l-minutes ma kenux jittieħdu għal raġuni ta’ kunfidenzjalità.  Ma ssibhiex daqsxejn diffiċli biex temminha din li ma tieħux il-minutes għal hekk?  Kieku tgħidli għax il-ħajja mgħaġġla, wieħed jaċċetta bla ma jaqbel; imma għar-raġunijiet ta’ kunfidenzjalità, ma taħsibx li daqsxejn diffiċli biex temminha?

L-INĠ. ALEX TRANTER:   Se nirrispondik bl-opinjoni tiegħi taċ-ċirkostanzi ta’ dawk iż-żmenijiet.    Bl-istess mod, id-dettalji kollha tat-tender bids li ntefgħu  kienu kollha ffirmati mill-membri tal-Kumitat u ssiġġilati u kull envelope iffirmat mill-membri tal-Kumitat.   Jiġfieri jekk kienx hemm, Minuti u mhux Minuti, xi ħaġa li riedet tgħatti, ma rieditx tikxef, ma rieditx tiġi komunikata f’dawn id-deċiżjonijiet, żgur ma konniex inħallu evidenza magħluqa f’envelop iffirmat minn kull persuna li hemm fil-Kumitat u ssiġġillat!   Issa apparti l-Minuti, jien diġà għedt li forsi in hindsight wieħed jgħid li kienet tajba ...

ONOR. OWEN BONNICI:  Jiġifieri inti qed tirreferi għal dan it-tħażżiż?

L-INĠ. ALEX TRANTER:  Le, mhux qed nirreferi għal dak it-tħażżiż; qed nirreferi għall-bids, għax finalment il-bids huma l-black and white tan-nies, mhux in-notamenti tagħna.

ONOR. BEPPE FENECH ADAMI:  Seta’ allura kien hemm envelop li kien fih biss dan it-tħażżiż?

L-INĠ. ALEX TRANTER:  Le, assolutament le.

ONOR. BEPPE FENECH ADAMI:  Jiġifieri meta ngħidu kien hemm envelop issiġillat, li ma setax kien hemm envelop bit-tħażżiz biss, bilfors kien hemm xi ħaġa oħra magħhom?

L-INĠ. ALEX TRANTER:  Hekk hu.  Again immur lura biex nipprova nirrispondi domanda diffiċli li qed tagħmilli għal dawk iċ-ċirkostanzi.   Il-prattika, il-professjonalità li tgħidu li stajna għamilna u daħħalna l-Minuti eċċ, m’għandi ebda problema b’dak id-diskors u r-rakkomandazzjonijiet li għamel l-Awditur Ġenerali.  Naħseb li kollox huwa minnu u iktar ma jsir, aktar l-affarijiet ikunu trasparenti.   Nikkwalifika “trasparenti”, u ngħid li ma naqbilx mal-Awditur Ġenerali li l-Enemalta għandha tippubblika d-dettalji tal-prezz.   Hemm affarijiet li ma naqbilx magħhom fir-rakkomandazzjonijiet; imma għar-rigward ta’ Minuti, in hindsight wieħed jgħid li kien ikun aħjar li kieku saru; imma ma jfissirx li għax m’hemmx Minuti wieħed jitfa’ xi dubju, sakemm servejt jiena, fuq li r-records mhux qegħdin hemm u ffirmati mill-membri kollha tal-Kumitat.   Dik l-evidenza sabha l-Awditur Ġenerali, u sab id-dettalji ta’ kif wasalna għall-awarding.

ONOR. OWEN BONNICI:  Just the bare minimum.

L-INĠ. ALEX TRANTER:  Sab biżżejjed biex jara min rebaħ il-kuntratt u jifhem fejn f’każijiet fejn ma ntrebaħx l-orħos wieħed, ir-raġuni għalfejn.

ONOR. OWEN BONNICI:  Ir-rapport tal-Awditur ma jgħidx hekk.  Ir-rapport tal-Awditur ipprova, bil-ftit informazzjoni li kellu, jagħmel skeda biex jara min rebaħ il-kuntratt u b’liema prezz.   Imma kien proċess laborjuż immens.   

L-INĠ. ALEX TRANTER: Naqbel miegħek perfettament,  u naħseb hawn fejn kien jiġi ffaċilitat it-teħid tal-Minuti fl-FPC, jiffaċilita dak il-proċess ta’ ħin biex wieħed jasal għal x’kienet id-deċiżjoni.  Ma nistgħux inbiddlu dak li ġara fil-passat, ma kienx hemm Minuti; imma hemm biżżejjed informazzjoni, trasparenza u dokumenti ffirmati ssiġillati f’envelopes biex tasal għall-konklużjoni tal-meetings kollha.

ONOR. OWEN BONNICI:  Kif tista’ tgħid hekk, Sur Tranter?   Li tgħidli li għamilt żball, għandhom raġun and we move on, nifhimha; imma li kważi tipprova tiġġustifika u tgħid li hemm livell bażiku ta’ informazzjoni meta domna seba’ sigħat nisimgħu kif dawn l-awdituri, biex isibu xi ħaġa, kellhom jagħmlu l-kuntrumbajsi ...

L-INĠ. ALEX TRANTER:  Again nirriferi għar-risposta li għadni kemm tajtek.  Id-dettalji li sab l-Awditur Ġenerali naqbel miegħek kien proċess laborjuż biex isibhom, imma sabhom, jiġifieri ma kien hemm xejn li ma kienx trasparenti.

ONOR. LUCIANO BUSUTTIL:   Ħalli nerġa’ nmur lura fuq kif kienu jidħlu l-bids, fuq email u fax.  Kien jinżamm record log tal-faxes kif kienu jidħlu fil-ħin u l-ġurnata?   

L-INĠ. ALEX TRANTER:  Il-fax per se tgħidlek.
ONOR. LUCIANO BUSUTTIL:   Imma intom ma kellkomx log li jgħid li l-fax ta’ “A” daħlet fit-tali ħin u ta’ “B” fit-tali ħin u fit-tali ġurnata?

L-INĠ. ALEX TRANTER:  Ma kienx hemm log għax il-fax stess tgħidlek id-data u l-ħin ta’ meta daħlet.

ONOR. LUCIANO BUSUTTIL:   U l-istess fil-każ tal-emails?

L-INĠ. ALEX TRANTER:  Iva, l-email stess tagħti d-dettalji.  (Interruzzjonijiet) Ġejt mistoqsi mistoqsija x’konna nagħmlu, u jien qed nirrispondi x’konna nagħmlu.  Issa l-kieku, illum nista’ ngħid fuq il-kieku, imma dakinhar qed nispjegalek x’kien isir.

ONOR. LUCIANO BUSUTTIL:  U l-faxes u l-emails kienu jiġu printed, jitpoġġew ġo file li ma kienx under lock and key, u kienu jgħaddu numru ta’ sigħat qabel tidħlu f’konklavi prattikament u tiddeċiedu ...

L-INĠ. ALEX TRANTER:  Le, ma kienux jgħaddu sigħat.   

ONOR. LUCIANO BUSUTTIL:  Qed nuża l-kliem li użajt inti hawnhekk, sigħat.

L-INĠ. ALEX TRANTER:  Il-kliem tiegħi kienu sekondi, minuti u ftit, jekk kien hemm, sigħat.

ONOR. LUCIANO BUSUTTIL:  Imma kien hemm a span of time.

L-INĠ. ALEX TRANTER:  Limitatissimu.

ONOR. LUCIANO BUSUTTIL:  Fiċ-ċirkostanzi kollha fejn għandek il-mod kif qed isir il-bidding, jiġifieri b’dawn il-faxes li jidħlu li jista’ jarahom kulħadd,  l-email li qed tgħidli li kellha aċċess biss l-PA tiegħek, fiċ-ċirkostanzi li mbagħad fil-Kumitat ma kienx ikun hemm Minuti u raġunijiet għalfejn “A” kien jingħata t-tender u mhux ħaddieħor, meta tara li Totsa, minn 11-il deċiżjoni li ħadtu, disgħa ħadithom hi, inti bħala Chairman li kont tmexxi dan il-Kumitat ma rajtx forsi xi ħaġa stramba li dejjem l-istess nies jirbħuh?

L-INĠ. ALEX TRANTER:   Jekk kienu l-orħos u l-aħjar?!

ONOR. LUCIANO BUSUTTIL:  Imma jiġifieri din iċ-ċirkostanza ma tagħtekx, forsi, x’taħseb ħażin?

L-INĠ. ALEX TRANTER:  Ma kellix għalfejn naħseb ħażin.

ONOR. LUCIANO BUSUTTIL:  Lanqas meta inti kont tibgħat ir-record tiegħek ta’ x’ġara u ma ġarax lill-boss tiegħek, lill-Ministru, minn hemmhekk qatt ħadd ma ġie jgħidlek li dejjem qed jeħduha l-istess persuni?

L-INĠ. ALEX TRANTER:  Ma naqbilx ma’ dan l-istatement li għadek kemm għamilt li dejjem l-istess nies ħaduha.

ONOR. LUCIANO BUSUTTIL:  Mela disgħa minn 11 f’dawn is-sentejn li qed insemmu, ħaditha Totsa.   Kull meta inti bgħatt record lill-Ministru Austin Gatt, il-Ministru meta kien jirċievi din l-informazzjoni qatt ma ġie jgħidlek kif dejjem jirbuħha l-istess nies?

L-INĠ. ALEX TRANTER:  Qatt.  U qatt ma kien hemm xi forma ta’ komunikazzjoni bejn il-Ministru u jiena fir-rigward tax-xiri taż-żejt fuq suppliers.  Qatt.

ONOR. LUCIANO BUSUTTIL:   Hekk jidher, għax qatt ma ta kas li minn 11 kien hemm disgħa li ħadithom l-istess kumpanija.
L-INĠ. ALEX TRANTER:  Imma xi ħaġa ħażina li jirbaħha min kien l-orħos u l-aħjar?   Kien hemm żewġ okkażjonijiet minn dawk il-11 fejn ma rebaħhiex għax ma kienx l-orħos u l-aħjar.   

ONOR. LUCIANO BUSUTTIL:   U f’dawn id-disgħa okkażjonijiet l-istess Ministru qatt ma talbek biex  jara kif saret il-proċedura?  

L-INĠ. ALEX TRANTER:  Il-Ministru qatt ma daħal fiha.

ONOR. JUSTYNE CARUANA:  Sur Tranter, għadek kemm għedtilna li dan il-proċess ta’ evalwazzjoni tal-bids kien isir f’ħin limitat ...

L-INĠ. ALEX TRANTER:   Meta jidħlu s-submissions jew meta l-Kumitat kien jiltaqa’?

ONOR. JUSTYNE CARUANA:  Meta l-Kumitat kien jiltaqa’.

L-INĠ. ALEX TRANTER:  Kien ivarja, sakemm tasal fin-negozjazzjoni u l-analiżi tiegħek.  Kien ikolli kumitati ta’ siegħa u kumitati ta’ erba’, ħames sigħat.

ONOR. JUSTYNE CARUANA:  Average kienu jidħlu ħames, sitt bids?

L-INĠ. ALEX TRANTER:  F’paġni 80 sa 85 tar-rapport hemm elenkat f’kull meeting kemm daħlu bids; kien hemm meta daħlu tlieta, kien hemm meta daħlu ħamsa ...

ONOR. JUSTYNE CARUANA:  Meta jidħlu l-bids, intom kontu taraw il-prezz, l-ispecifications biex taraw liema huma l-aħjar, l-iktar konvenjenti u l-iktar favorevoli, imbagħad ikun hemm in-negozjati.   Issa, meta dan il-proċess kien isir f’siegħa, ma taħsibx li kien proċess qisu daqsxejn hasty?   Proċedura ta’ portata ta’ miljuni tagħmilha f’siegħa?

L-INĠ. ALEX TRANTER:   Assolutament le.   Trid tifhem iċ-ċirkostanzi ta’ kull laqgħa u n-numru ta’ bidders li jkollok, u m’hemmx relazzjoni bejn il-ħin u dak li qed tgħid inti.   Jiġifieri jista’ jkollok proċess fejn ikollok tliet bidders u n-negozjati jdumu s-sigħat, u jkollok okkażjoni ta’ ħafna bidders u n-negozjati ikunu fil-qosor għaliex hemm bidders li lanqas tkellimhom, għax tant ikollhom prezz fenomenali li ma tibdiex titkellem magħhom u titkellem ma’ dawk li jkunu l-orħos u tibda tinnegozja.   Jekk jirnexxielek tasal, għax tasal fin-negozjazzjoni bl-aħjar wieħed wara li inti nnegozjajt prezz ma’ “A”, “B” u “C”, tieħu deċiżjoni.  End of story.  Ir-relazzjoni ta’ ħin ma’ meeting m’hemmx riflessjoni ta’ eħfef jew itqal.

ONOR. JUSTYNE CARUANA:   Tapprezza li jien m’għandix esperjenza ta’ dawn l-affarijiet.  

L-INĠ. ALEX TRANTER:  Għalhekk qed nispjega jien.

ONOR. JUSTYNE CARUANA: Meta tkun qed tinnegozja, inti tkun taf ma’ min qed titkellem?  Jiġifieri mhux fis-sens li tkun taf il-persuna x’jisimha, imma tkun tafha personalment?

L-INĠ. ALEX TRANTER:  Mhux fiċ-ċirkostanzi kollha, le.  Fejn kienu jiġu n-nies rappreżentanti li kienu jbigħu l-fuels ġewwa l-Enemalta f’ħafna okkażjonijiet kienu l-istess persuni li inti tkun qed titkellem magħhom fuq it-telefon.  Ma jfissirx li ltqajt mas-suppliers kollha, imma kont naf ma’ min kont qed nitkellem.   Naħseb wieħed japprezza wkoll li meta inti qed tinnegozja, fil-każ tiegħi forsi mhux f’każijiet oħra, li l-persuna tkun tafha,  ikollok iżjed saħħa biex tinnegozja milli jekk ma tafhiex.    Jiġifieri, l-counterparts kont naf min huma s-suppliers għax kont naf lil min qed inċemplu bħala Kumitat u ma’ min qed nitkellmu.

ONOR. JUSTYNE CARUANA:  Bħala supplier, jiġifieri bħala ditta, però bħala persuna ovvjament kien ikun hemm ċirkostanzi fejn kont tkun tafhom personalment.

L-INĠ. ALEX TRANTER:  Iva, għax inkun iltqajt magħhom.

ONOR. JUSTYNE CARUANA:   Għedtilna wkoll li fi żmienek irreferejt għal domanda preċedenti li kont għamilt f’seduta preċedenti dwar il-lista lil min kien jintbagħat l-invitation to tender.  Kien hemm żmien kien hemm lista, imbagħad inti spjegajtilna li fi żmienek għamilt sforz biex tkabbarha.  Il-mod ta’ kif żidt l-ismijiet tan-nies kif sar?  Abbażi tal-kuntatti personali tiegħek?

L-INĠ. ALEX TRANTER:   L-Enemalta kienet tiffissa u tagħmel laqgħat speċjalment barra minn Malta ma’ dawn is-suppliers li ma kienux jibbidjaw.  Qed nirreferi għal suppliers multinational bħall-British Petroleum.  Aktar kmieni staqsejtuni jekk rajthiex stramba li supplier wieħed jirbaħ tant tenders. Pereżempju, f’din iċ-ċirkostanza rajtha stramba li suppliers kbar ma jinteressawx ruħhom fil-bidding tal-Enemalta.  U ngħid li hemmhekk iżżid ukoll max-xelta li għandha l-Enemalta.  Kont għamilt sforz fejn konna ffissajna meetings ma’ dawn id-ditti u ltqajna magħhom barra minn Malta – mhux ġew huma għax aħna ridna minnhom – u ppruvajna nifhmu jekk kienux interessati fis-suq.  Irridu napprezzaw li s-suq ġewwa Malta huwa żgħir meta qed titkellem ma’ dawn il-kumpaniji multi nazzjonali.   Jiġifieri anke biex tagħmel meeting trid tkun lucky, għax m’intix qed titkellem fuq xi business kbir ġewwa Malta għar-rigward ta’ dawn il-major suppliers.  Naħseb li wara l-intervent u d-diskussjonijiet li aħna kellna fejn staqsejnihom jekk ikollhomx supply chain fil-Mediterran, kien hemm min kellu u kien hemm min ma kellux.  Hemm min kellu struttura li jista’ juża biex jibgħat il-fuels, u min ma kellux ma kienx jinteressa ruħu għax kienet tkun għolja wisq għalih biex jagħmel struttura għas-suq żgħir li kellna Malta.   Jiġifieri tajjeb li ngħid li kien hemm min beda juri interess wara laqgħat li konna nagħmlu.  Ma jfissirx li rebaħ tender, imma l-importanti għalija li l-Enemalta tara iżjed players fis-suq, ix-xelta tiżdied u ma tibqax xelta li kien hemm fil-passat u j’Alla tkompli tiżdied.

ONOR. JUSTYNE CARUANA:   Jiġifieri through your endeavours – ħalli nagħtik due credit – ġiet il-British Petroleum.  U meta kien dan?

L-INĠ. ALEX TRANTER:   Fil-perijodu ta’ meta kont Chairman jien.

ONOR. JUSTYNE CARUANA:  Imma fil-bidu, fin-nofs, jew fl-aħħar?

L-INĠ. ALEX TRANTER:  Fortunatament jew sfortunatament, naħseb iktar fortunatament, kien twil il-perijodu tiegħi.  Ma nistax ngħidlek eżatt meta, imma naħseb iżjed  tħares lejn l-evoluzzjoni ta’ meta jien kont hemmhekk.

ONOR. JUSTYNE CARUANA:  Però ma tarahiex daqsxejn stramba li minkejja li żdiedu sostanzjalment il-bidders, il-konċentrazzjoni ta’ min jitfa’ l-bid dejjem kienet l-istess?

L-INĠ. ALEX TRANTER:   Jien nista’ nistiednek, nista’ nurik, nista’ nibgħatlek, imma m’għandi l-ebda dritt nikkmanda lil supplier biex jibgħat offerta.

ONOR. JUSTYNE CARUANA:  Mhux tikkmanda, imma minkejja l-isforzi kollha li jidher li għamilt inti ...

L-INĠ. ALEX TRANTER:   L-ewwel nett, l-interess kien li tiżdied il-lista u jiżdied in-numru ta’ offerti.  Ma narahiex stramba, għax kien hemm żieda fil-lista tas-suppliers fl-Enemalta fil-perijodu tiegħi, u kien hemm new suppliers li daħlu sforz ta’ dawn il-meetings.    Issa ma nistax ngħidlek kull meeting li aħna kellna ma’ supplier, kollha interessaw ruħhom; kien hemm min ma kienx interessat.

ONOR. JUSTYNE CARUANA:  Teħodniex ħażin, però għandna rapport tal-Awditur li huwa iebes ħafna, u parti minnu huwa dedikat lejn il-perijodu li kont inti, jiġifieri l-kritika hija diretta lejk.

L-INĠ. ALEX TRANTER:   60% tal-perijodu.    Bir-rispett kollu, il-kritika hija direġuta lejn l-Enemalta, għax ir-rapport mhuwiex intitolat An analysis of the effectiveness of Alex Tranter’s fuel procurement.  

ONOR. LUCIANO BUSUTTIL:  Qisna qed ngħidu li l-Costa Concordia nkalja waħdu!

ONOR. JUSTYNE CARUANA:   Inti kont tmexxi l-FPC, kont non-executive Chairman tal-Korporazzjoni u kont ukoll fuq l-RMC.  Jiġifieri parti sostanzjali minn dan ir-rapport, jogħġbok u ma jogħġbokx, huwa dirett lejk, mhux personali, imma lejn il-modus operandi ta’ żmienek.

L-INĠ. ALEX TRANTER:  Kienet kritika iebsa f’dawn l-areas – ma jfissirx li naqbel mal-kummenti u l-analiżi li għamel l-Awditur Ġenerali –  fit-terminu li f’parti minnu jien kont Chairman.   

ONOR. JUSTYNE CARUANA:  Imma fid-dawl ta’ dan kollu qisek m’intix daqshekk skomdu bis-sitwazzjoni.  

L-INĠ. ALEX TRANTER:  F’liema sens m’iniex skomdu?

ONOR. JUSTYNE CARUANA:  Ma tħossx li għandek tassumi xi responsabiltajiet għal nuqqasijiet li qed jelenka l-Awditur Ġenerali?   Qed narak relaxed wisq, m’intix qed tħokk rasek.

L-INĠ. ALEX TRANTER:  Jekk nidher hekk, tajjeb. 
  
ONOR. JUSTYNE CARUANA:  Kieku jien minflokok żgur li m’iniex bħalek.

L-INĠ. ALEX TRANTER:  Forsi jien naf nikkontrolla iżjed minnek l-emozzjonijiet tiegħi; ma jfissirx li dan ir-rapport m’affettwanix, ma jfissirx li dan ir-rapport minn meta ħareġ fis-16 ta’ Lulju 2013 sal-ġurnata tal-lum, kważi xahrejn, jien ma ħassejtnix skomdu, u ma stajtx nitkellem pubblikament fuq l-affarijiet li ġraw li jirreferi għalihom.   Jiġifieri ħassejtni ħafna skomdu u ħafna urtat, u nemmen li tefa’ dell fuq ħafna persuni li taw ħafna mill-ħin u l-professjonalità tagħhom lill-Enemalta, bħal diretturi u nies eżekuttivi, għaċ-ċirkostanzi li jien dejjem nirrispetta għamilnih fl-aħjar interess tal-Korporazzjoni.  Ir-rakkomandazzjonijiet u n-nuqqasijiet, nerġa’ ngħid, li nirrispettahom, u hemm evoluzzjoni li għamlet u għad trid tagħmel l-Enemalta fil-Korporazzjoni.   Jiġifieri tassumix li m’iniex skomdu; anzi skomdu ħafna.

ONOR. JUSTYNE CARUANA:  Però l-fatt li qed tgħid li kien hemm evoluzzjoni, kien hemm improvement over the years; bdejtu minn sitwazzjoni – u anke fir-rapport tal-Awditur qed jindika li wara ċertu żmien kien hemm improvement fuq iż-żamma ta’ Minuti, anke l-mod ta’ kif kienu jiġu esegwiti l-proċeduri – jiġifieri kien hemm nuqqasijiet fi żmienek: allura inti ma tħossokx li forsi stajt għamilt xi ħaġa biex ittejjeb u m’għamilthiex, allura qisu nqast minn dmirijietek?

L-INĠ. ALEX TRANTER:  Qed nħarsu lejn il-hindsight hawnhekk.  Jekk inti kont fil-pożizzjoni tiegħi f’dawk iż-żmenijiet, u fiċ-ċirkostanzi fejn jien servejt bħala Chairman, f’dawk iż-żmenijiet dawk l-azzjonijiet, il-proċeduri li inti għamilt ma rajna xejn ħażin fihom. Jekk aħna nħarsu in hindsight naqbel miegħek, m’għandi l-ebda problema ngħidha; imma f’dawk iż-żmenijiet ma ħassejniex li konna qed nagħmlu xi ħaġa ħażina fejn finalment dak kollu li konna qed niddeċiedu fuqu nirrekordjawh, niffirmawh u kollox kien issiġillat.  Jien ħadt gost ħafna li l-Awditur sab id-dettalji kollha għalkemm biex wasal biex janalizzahom, kellu exercise kbir x’jagħmel.

ONOR. JUSTYNE CARUANA:  Ma naqbilx, għax għall-posterità intom għamiltu eżerċizzju li kont tiġbru kollox u tissiġillawh f’envelop, jiġifieri intom at that point in time kontu konsapevoli li tista’ tqum din iċ-ċirkostanza.

L-INĠ. ALEX TRANTER:  Le, ma kontx konsapevoli.

ONOR. JUSTYNE CARUANA:  Allura għalfejn kontu tagħmluha?   Imma kontu tiġbru kollox ġo envelop għal li jista’ jinqala’ ‘l quddiem.   

L-INĠ. ALEX TRANTER:  Kont konsapevoli fis-sens għal posterità.  End of story.

ONOR. JUSTYNE CARUANA:  Allura jekk inti kont qed tagħmel dan l-eżerċizzju għall-posterità, ma ħassejt qatt li kellek tagħmel eżerċizzju kif suppost?

L-INĠ. ALEX TRANTER:   Nerġa’ mmur fuq x’kien isir fl-Enemalta li jien writt u komplejt, u ċ-Chairman li ġie warajja baqa’ għaddej bihom ...

ONOR. JUSTYNE CARUANA:  Ma jfissirx li jekk ta’ qablek kien jagħmel xi ħaġa ħażina, inti trid tagħmilha wkoll!  Bħala Chairman kellek il-fakultà li tibdilha.

L-INĠ. ALEX TRANTER:  Jekk nħares lura u ngħid kieku għamilt u kelli nbiddel illum nista’ ngħidha, imma dak il-ħin f’dak il-mument ma kienx hemm u qatt ma rajna, la jien, la ħadd mill-Kumitat, la n-nies involuti, la erba’ CEOs, la żewġ CFOs ... 

ONOR. JUSTYNE CARUANA:  Imma l-kaptan inti kont.

L-INĠ. ALEX TRANTER:    Jien kont iċ-Chairman tal-Kumitat.

ONOR. JUSTYNE CARUANA:  Jiġifieri f’idejk kien.

L-INĠ. ALEX TRANTER:   Jien kelli say daqs kulħadd fil-Kumitat.   

ONOR. JUSTYNE CARUANA:   Imma kont tiċċerjah inti, u anke n-negozjati kont tagħmilhom inti.

L-INĠ. ALEX TRANTER:   Kont niċċerjah jien, imma s-say tiegħi kienet ugwali fid-deċiżjoni daqs ta’ kulħadd.

ONOR. JUSTYNE CARUANA:  Ma naqbilx.

ONOR. LUCIANO BUSUTTIL:  Ħalli nagħmel id-domandi tiegħi ħalli nkunu lesti.

THE CHAIRMAN:   Ippermettuli ftit.  Jien mhux għalija, imma għandna xhud li ilu erba’ sigħat jirrispondi għad-domandi u forsi wieħed japprezza ftit ...

ONOR. LUCIANO BUSUTTIL:  Se nagħmel l-aħħar żewġ domandi biex neħilsuh, u ma noqogħdux nerġgħu nġibuh.  Fl-istatement tiegħek tiddeskrivi lilek innifsek bħala non-executive Enemalta Chairman; però f’dak id-dossier ma stajtx ma ninnutax li l-kariga taċ-Chairman qiegħda mniżżla bħala semi executive.   X’inhi d-distinzjoni?

L-INĠ. ALEX TRANTER:   Aktar kmieni għedtilkom li jien għaddejt minn erba’ CEOs, u kien hemm perijodi qosra fejn l-Enemalta ma kellhiex CEO.  Issa f’dawk iċ-ċirkostanzi, fejn qabel jien l-Enemalta kont inmur – eżempju – darba fil-ġimgħa, kont nmur tliet darbiet fil-ġimgħa meta ma kienx hemm CEO, mhux biex nagħmilha ta’ CEO, imma f’perijodu qasir sakemm inti ssib CEO, għax mhux bħala Chairman joħroġ wieħed u l-għada jidħol ieħor, kien hemm perijodu fejn jien kont inkun ftit iżjed, u kien hemm perijodu fejn kont ħafna iżjed, involut.

ONOR. LUCIANO BUSUTTIL:  Jiġifieri din mhux kumbinazzjoni għax kienet ġejja l-elezzjoni?  Għax dak id-dossier ħareġ qabel l-elezzjoni.

L-INĠ. ALEX TRANTER:  Il-ħinijiet mhux relatati.  Ħares lura lejn x’ġara f’dawk il-ħinijiet, fit-tibdiliet ... L-espressjoni li hawn hawnhekk tirrelata għal dak il-fatt.
ONOR. LUCIANO BUSUTTIL:  Fuq ir-riżenja tiegħek minn Chairman.  Jien nimmaġina li int għamilt ittra ta’ riżenja.  Ir-raġuni li tajt kienet għaliex ix-xogħol primarju tiegħek kien se jkun barra minn Malta, that was the reason?

L-INĠ. ALEX TRANTER:   Iva, kont tlaqt mill-pajjiż.

ONOR. LUCIANO BUSUTTIL:  Jiġifieri int ma rajtx li Chairman tal-Enemalta, li hija s-supplier tal-enerġija f’Malta, jista’ jkollu xi kunflitt ta’ interess u forsi għalhekk irriżenjajt, għax kont se tmur taħdem ma’ kumpanija ta’ ...

L-INĠ. ALEX TRANTER:   Qed tagħmel riferenza ħażina.   Ħalli niċċara.   Dak li staqsieni l-Onor. Bonnici għar-rigward tat-Total li xtraw 66% ta’ SunPower Corporation – li m’għandha x’taqsam xejn mal-operat tal-Enemalta, huwa settur tal-enerġija, imma wieħed għandu x’jaqsam fuq is-settur fotovoltajiku u li m’għandha x’taqsam xejn fih l-Enemalta – seħħ fl-2011.  Jiġifieri meta jien dħalt, relazzjoni jew tagħrif ma’ x’kien ġara sena wara, assolutament ma kienx hekk.

ONOR. LUCIANO BUSUTTIL:   Jien ma kontx se nistaqsik fuq it-Total, inti mort waħdek għaliha.   Jien kont se nistaqsik fuq jekk ħassejtx li kellha tkun ir-raġuni biżżejjed, għax hemm kunflitt ta’ interess fuq il-fatt li inti kont se tiġi mpjegat ma’ kumpanija li tipprovdi l-enerġija, issa jekk hux biż-żejt jew bil-panelli fotovoltajiċi, hija fl-istess settur?

L-INĠ. ALEX TRANTER:  Il-kunflitt ta’ interess ma seħħx għax mhijiex kumpanija li tipproduċi l-enerġija, kienet kumpanija li bl-Ingliż jgħidulha project development,  tiżviluppa l-proġetti fotovoltaijiċi u, malli jkunu lesti, tbigħhom. Jiġifieri qatt ma pproduċiet elettriku jew biegħet l-elettriku.   

ONOR. LUCIANO BUSUTTIL:  Rigward iż-żewġ emails li hemm f’paġna 334 tar-rapport: l-ewwel waħda hija datata 10 ta’ Novembru fis-7.57 a.m., li l-Ministru Austin Gatt bagħatlek u juża kliem bħal “I think” u “I would advise” biex jgħid lill-Kumitat x’jaħseb li għandu jkun l-operat tal-Kumitat vis-à-vis dak li jixtieq il-Gvern.  Ir-risposta tiegħek għal din l-email x’kienet?  Irrispondejtha din l-email?  

L-INĠ. ALEX TRANTER:  Din kienet bħalma għandu dritt jagħmel il-Ministru kif tagħtih il-fakultà ...  

ONOR. LUCIANO BUSUTTIL:  Le, m’iniex se nidħol f’dan.  Jien qed nistaqsi x’risposta kellek int.  

L-INĠ. ALEX TRANTER:  Jiena naħseb li lanqas kien hemm risposta għaliha.

ONOR. LUCIANO BUSUTTIL:  Jiġifieri inti qed tgħid li din l-email lanqas biss weġibtha?  

L-INĠ. ALEX TRANTER:  Le, għax ma kienx hemm risposta x’tagħti.  Ma nistax ngħidlek kienx hemm risposta jew le.  Jien m’għandix record tagħha f’tiegħi, imma niftakarha; m’iniex ċert, u ma niftakarx jekk irrispondejthiex biex ngħidlu ‘OK noted’, imma fiha kien qed jinformani, jiġifieri m’hemmx risposta x’tagħtih; tgħidlu OK, grazzi.

ONOR. LUCIANO BUSUTTIL:  Qed nagħmillek din il-mistoqsija għal raġuni sempliċi, għax f’din l-email Austin Gatt juża kliem bħal “I think”, “I would advise”, qisu qed jagħti parir; u fl-oħra li ntbagħtet aktar minn tliet sigħat wara, Austin Gatt – forsi kumpliment qed jgħaddi kif ikun is-soltu – qed jagħmilha ċara li dik kienet prerogattiva tiegħu.  Jiġifieri kien hemm xi risposta fejn dħaltu fid-dubju jekk Austin Gatt kellux jagħmilha din il-ħaġa? Għax it-ton huwa differenti ħafna minn email għal oħra.  

L-INĠ. ALEX TRANTER:  Naħseb li l-aħjar persuna li tistaqsi huwa Austin Gatt.

ONOR. LUCIANO BUSUTTIL:  Imma jien qed nistaqsik jekk min-naħa tiegħek kienx hemm xi risposta li forsi triggered din ir-reazzjoni minn Austin Gatt?

L-INĠ. ALEX TRANTER:  Jiena ma niftakarx li kien hemm xi risposta min-naħa tiegħi għal din l-email.

ONOR. LUCIANO BUSUTTIL:  U dawn l-emails li ntbagħtu, intbagħtu kollha mill-email uffiċjali tiegħek tal-Enemalta u suppost hemm record tagħhom l-Enemalta   mhux hekk?

L-INĠ. ALEX TRANTER:  Skont minn fejn kienet qed tintbagħat l-email.

ONOR. LUCIANO  BUSUTTIL:  Nimmaġina li hija l-email li tuża tax-xogħol.

L-INĠ. ALEX TRANTER:  Le, dan l-email huwa tiegħi personali.  

ONOR. LUCIANO BUSUTTIL:  Jiġifieri kien jibgħat lilek personali u jikkopja lill-oħrajn li għandhom email tal-Korporazzjoni Enemalta, jiġifieri forma ta’ record ikun hemm?

L-INĠ. ALEX TRANTER:  Hekk hu.  Għax jien ma nkunx qed nuża dak l-email bl-address taċ-Chairman, għax hemmhekk kienu jidħlu l-bids u lanqas kont inħares lejh. 
ONOR. LUCIANO BUSUTTIL:  Kont tuża l-email tiegħek personali tiegħek li huwa gmail account? 

ONOR. OWEN BONNICI:  Sur Tranter, jekk jogħġbok tkun tista’ tgħaddilna kopja ta’ dawk l-emails?

THE CHAIRMAN:  Nissuġġerixxi li wara l-laqgħa tagħmel kuntatt hawnhekk mal-iskrivana ħalli tieħu l-kopji neċessarji u tgħaddihomlna.  L-Onor. Owen Bonnici. 

ONOR. OWEN BONNICI:  Sur Tranter, jiġifieri dawk huma emails li int kont tibgħat kull darba wara li joħroġ ir-riżultat ta’ dan it-tendering process lil Dr. Gatt?  Jiena fhimt li dan kien isir b’mod ripetut.

L-INĠ. ALEX TRANTER:  Dan ma jirrigwardax il-fuel procurement biss, imma jirrigwarda wkoll emails oħrajn fuq l-RMC li d-deċiżjonijiet ukoll kienu jiġu komunikati u rrekordjati f’kull meeting tal-Board of Directors tal-Enemalta.  Jiġifieri s-sotto-kumitat kien jirrapporta lill-Board of Directors tal-Enemalta.

ONOR. OWEN BONNICI:  Id-domanda tiegħi – forsi ma fhimtx sew jiena – hi jekk din kenitx konswetudni, jiġifieri li d-deċiżjonijiet jiġu komunikati lil Dr. Gatt?

L-INĠ. ALEX TRANTER:  Nerġa’ ngħid dak li għedt qabel, ma kenitx issir kull darba.  Jiena li niftakar, u li għandi records, kienet relatata – speċjalment fil-fuel procurement, għax imbagħad għandi emails fir-risk management fuq hedging – mainly mal-fuel oil, jiġifieri l-akbar kuntratti li aħna kien ikollna.  

ONOR. BEPPE FENECH ADAMI:  Din l-exchange of emails li kien ikun hemm tinkludi wkoll il-perijodu fejn kien diġà daħal Antoine Galea?
L-INĠ. ALEX TRANTER:  Tinkludi l-perijodu fejn servejt jiena.

ONOR. BEPPE FENECH ADAMI:  Ta’ Pippo Pandolfino u kien hemm Antoine Galea diġà?  

L-INĠ. ALEX TRANTER:   Wara ġie Antoine.  

ONOR. BEPPE FENECH ADAMI:  Però din il-proċedura kienet bdiet fi żmien Pippo Pandolfino ...?

L-INĠ. ALEX TRANTER:  Kienet proċedura informali fejn iċ-CFO kien jibgħatli email biex jelenka summary ta’ dak li ġie deċiż.  Jiena min-naħa tiegħi kont, speċjalment f’kuntratti kbar ta’ interess nazzjonali, ninforma lill-Ministru u kont nieħu d-dettalji minn din l-email.  

ONOR. BEPPE FENECH ADAMI: Dan il-perijodu jinkludi wkoll perijodu twil jew qasir fejn kien diġà hemm Antoine Galea?  

L-INĠ. ALEX TRANTER:  Iva. Ma jfissirx – forsi Antoine Galea jista’ jgħidilkom – li ma kenitx proċedura li Antoine, meta kien daħal ...

ONOR. BEPPE FENECH ADAMI:   Però dan l-exchange ta’ kważi Minuti ta’ x’ġie deċiż kienu jinkludu lil Antoine Galea għal perijodu minnhom.

L-INĠ. ALEX TRANTER:  Kien CFO.

ONOR. BEPPE FENECH ADAMI:  U Antoine Galea huwa l-persuna li għadha fl-Enemalta llum hux hekk?

L-INĠ. ALEX TRANTER:  Hekk hu.

ONOR. BEPPE FENECH ADAMI:  U Antoine Galea hija l-persuna li kellmu l-Awditur hux hekk?

L-INĠ. ALEX TRANTER:  Hekk hu.

ONOR. BEPPE FENECH ADAMI:  Allura forsi nista’ nistaqsi mistoqsija lill-Awditur.  Antoine Galea qatt ma ndenja ruħu jgħidilkom li Minuti m’hemmx, però għandu “dawn” l-emails ...  Ma nafx jekk jien iniex proċeduralment korrett, però la hawn l-Awditur hawnhekk nixtieq nistaqsih jekk Antoine Galea, il-persuna li fhimt li kienu jikkomunikaw magħha fuq ħafna affarijiet f’dan ir-rapport, qalilhomx li nonostante li m’hemmx Minuti u nonostante li hemm dik it-tpinġija u tħażżiż, for their information, en passant kien ikollhom din is-sensiela ta’ emails fl-aħħar tal-meeting.  

IS-SUR ANTHONY C. MIFSUD:  Is-Sur Galea tana l-informazzjoni li aħna tlabnih, u meta ħareġ l-envelopes mis-safe taċ-Chairman kien hemm dawk in-notamenti.

ONOR. BEPPE FENECH ADAMI:  Imma d-domanda tiegħi hija din.  Antoine Galea, fl-ebda mument ma ġieh f’moħħu jinformakom li għalkemm ma kienx hemm Minuti, għal kull bon fini wara kull laqgħa konna nagħmlu e-mail u nispjegawlu?  Ma semmilkom xejn?  Naturalment imbagħad nistaqsu lilu wkoll.

ONOR. OWEN BONNICI:  Għalija aktar agħar.

ONOR.  BEPPE FENECH:  Iva, imma l-Awditur forsi kien jasal għal konkużjoni differenti kieku Antoine Galea għaddielu l-informazzjoni kollha.  Dak hu l-punt, Onor. Bonnici.  Jiena nifhmu lill-Awditur li rrapporta dak li rrapporta, forsi ma tawhx l-informazzjoni kollha.

THE CHAIRMAN:  Sur Mifsud, irrid inserraħ moħħi li r-risposta tiegħek li jiena fhimt minħabba l-body language tiegħek tkun daħlet tajjeb fil-recording.  

IS-SUR ANTHONY C.  MIFSUD:  Aħna li tlabna lis-Sur Galea tahulna, la iktar u lanqas inqas, imma d-domanda issa trid issir lis-Sur Galea.  

THE CHAIRMAN:  Jiġifieri as far as you know and you were informed – ovvjament id-domanda trid tiġi magħmula wkoll lill-persuna konċernata, is-Sur Galea – dwar dan li qed jistaqsi l-Onor. Fenech Adami ma nfurmakomx u ma semmihiex?  

IS-SUR ANTHONY C. MIFSUD:  Hekk hu.

THE CHAIRMAN:  Grazzi.   Is-Sur Mercieca.

IS-SUR KEITH MERCIECA (Head Special Audit and Investigation fl-NAO):  Fil-verità biex wieħed jitkellem b’mod fattwali u oġġettiv, naħseb wieħed irid jevalwa b’liema regolarità kienu jintbagħtu dawn l-emails, għax jekk wara kull meeting mod, imma jekk kienu infrekwenti ...  Jiena ma ħadtx stampa ċara ta’ kemm kienu frekwenti.

ONOR. OWEN  BONNICI:  Jiena staqsejthielu apposta.  Jien staqsejtu jekk fhimtx sew li kienet konswetudni, u s-Sur Tranter qalli le.  Tani x’nifhem li għandu waħda miegħu hawnhekk, li hemm oħrajn li bagħatlu; però meta staqsejtu jekk hux kull darba hu qalli li le.

ONOR. BEPPE FENECH ADAMI:   Sur Tranter, naqblu li kull darba?

ONOR. OWEN BONNICI:  Iva jew le?

L-INĠ. ALEX TRANTER:  Se nitkellem mir-records li sibt jien, għax ir-records tiegħi ma sibthomx kollha, u li kelli kienu emails relatati.  Mill-memorja u mill-emails li sibt kienet konswetudni li l-ex-CFO jibgħat email lili u jikkopja liċ-CEO wara kull meeting tal-FPC.  

ONOR. BEPPE FENECH ADAMI:  Min huwa l-ex-CFO?

L-INĠ. ALEX TRANTER:  Pippo Pandolfino.

ONOR. BEPPE FENECH ADAMI:  U wara Pippo Pandolfino daħal Antoine Galea.

L-INĠ. ALEX TRANTER:  Hekk hu.

ONOR. BEPPE FENECH ADAMI:  Meta daħal Antoine Galea, baqa’ isir dan il-forma ta’ rapport?

L-INĠ. ALEX TRANTER:  Li sibt hawnhekk – u nista’ inħallihielkom – hija kopja mingħand Pippo Pandolfino.  Mingħand Antoine Galea, fir-records tiegħi ma kellix, però ma jfissirx li ma kienx jibgħat; mill-memorja ma niftakarx, tridu tistaqsu lilu.  Jiena kont nibgħat lill-Ministru, partikolarment relatat mal-purchase of fuel oil li huwa l-akbar kuntratt, u ma kont nikkopja lil ħadd ħlief lill-Ministru.  Bejn Chairman u Ministru.

ONOR. OWEN BONNICI:  Kont tibgħat bħala regola?

L-INĠ. ALEX TRANTER:  Le, ma kontx nibgħatha bħala regola għaliex il-fuel oil kien l-akbar kunsenja li konna nieħdu, u kienet is-supply li finalment kien jiggwida l-prezz tal-elettriku, u jiena kont inħoss li għalkemm ma kienx hemmx policy biex tikteb lill-Ministru, minn jeddi għandi ninfurmah min rebaħ it-tender u nagħtih elenku żgħir.

ONOR. OWEN BONNICI:  Jiġifieri kont tinfurmah kull darba infallibbilment?  Din kienet regola tiegħek jew inkella iktar iva milli le?

L-INĠ. ALEX TRANTER:  Fuq il-fuel oil niftakar li kont ninfurmah, naħseb iktar iva milli le, kull darba tal-fuel oil.  Fuq fuels oħra li kien purchase ferm inqas tal-magnitude ta’ prezz, jiena ma kontx nibgħat lill-Ministru dwar min rebaħ u ma rebaħx għax di natura l-ikbar kuntratti kont ninfurmah strateġikament biex ikun jaf min hu s-supplier.  

THE CHAIRMAN:  Sur Tranter, nirringrazzjak ħafna.  Naħseb eżawrejnik u eżawrixxejna x-xiehda tiegħek ukoll.

L-INĠ. ALEX TRANTER:  Jiena nirringrazzjakom tal-kumpliment li forsi esternament rajtuni forsi relaxed, imma ġewwa ma  nkunx hekk.  

THE CHAIRMAN:  Grazzi ħafna tal-paċenzja li segwejtuna u nirringrazzjaw lil dawk kollha li qed isegwuna, għax qed jgħidulna li kien hemm ħafna nies li segwew dan il-Kumitat.  Insellmulhom minn hawnhekk ukoll.

Il-Kumitat qiegħed jiffissa dawn id-dati għall-ġimgħa d-dieħla:

Nhar it-Tnejn, 16 ta’ Settembru mid-9:30 a.m. sas-1:30 p.m.; nhar il-Ħamis, 19 ta’ Settembru mid:9:00 a.m. sa nofsinhar, u nhar il-Ġimgħa, 20 ta’ Settembru mill-5:00 p.m. sas-7:00 p.m.

Grazzi u l-lejl it-tajjeb lil kulħadd.

Fit-8:35p.m. il-Kumitat aġġorna.
58

